
 



 



 



INTRODUCTION 

Dr. U. V. Swaminatha Aiyar was a legend in his own time. 

He bridged the age of traditional scholarship with that of 

modern, editing of literary classics and combined the depth 

and width of the former and the accuracy and critical perception 

of the latter. He was also one of the early writers of modern 
Tamil prose, with a style easy, simple and _ characteristi- 

cally eclectic. 

Dr. Ajiyar was as much interested in music as in Tamil. 

Dr. Aijyar’s interest in music was a part of his heritage. 

Ghanam Krishnaiyer was his grand-uncle. Dr. Aiyar’s father 

Venkatasubbaiyer was himself a performing musician. 

It occurred to him naturally to write the biographies 

of three of the great musicians-composers of the 19th 

century. Krishnaiyer was the earliest and he had specialised 

in the Ghana style of singing, full of depth and svara- 

prastara (akin to the Thanam style currently in vogue), 
enveloping the fullest range of the mandira, madhyama 

and Thara (lower, the middle and the upper octaves). It 

required intensive practice and voice-culture and physically 

so taxing, as there should be no movement of any limb or 

any part of the body while singing. The singing in full- 

throated ease and for long had to be nurtured by proper 

nourishment. Ghanam Krishnaiyer was a composer as well 

in Tamil, mostly Padams or songs with an erotic appeal, 

characteristic of the century. But there are songs of devotion 

especially on the deities in Kumbakonam and other places 

of pilgrimage. There are also songs on Adyaita and his 
patrons like Kapistalam Ramabhadra Muppanar and the zamindars 

of Udayarpalayam. The Mahrata Raja of Tanjavur also 

Ppatronised him and was instrumental in making Krishnaiyer 

undertake the study and practice of Ghanam style, to match 

an acknowledged master of that style Bobbili Kesavayya. 
While Ghanam Krishnaiyer specialised in this difficult form

He had lived for a ripe old age of 95, a bachelor and a 

man of great worldly wisdom which seeps through his 

songs. He also composed light verses for festivals, domestic 

auspicious ceremonies, easy to memorise and repeat for the 

children. Dr. Aiyar’s father had noticed Ajiyar’s interest in 

music and inducted him as a disciple of Bharati; but he 

had to discontinue it on account of the firm decision of 

his Tamil preceptor Mahavidvan Minakshisundaram Pillai’ to 

choose between Tamil and music as One muse could not 
tolerate the other's votary. 

Maha Vaidyanatha Sivan was a senior contemporary of 

Dr. Aiyar and was in some respects his preceptor. Sivan 

and his elder brother Ramaswami were both great scholars 

in Tamil and Sanskrit, and also underwent discipleship 

under Manambuchavadi Venkatasubbaiyer, a direct disciple 

of Thyagaraja. The Sivans too, like Gopalakrishna Bharati. 

composed songs for musical discourses mainly on Saiva 

devotees and saints and occasionally for Harikatha or on 

devotees of Vishnu. Maha Vaidyanatha Aiyar was a great 

genius, precocious even when young and mastered the 

72 Melakarta scheme of Karnatic music originally adumbrated 

by Venkatamakhin, and later developed by Govinda with 

modifications Sivan’s magnum opus was a Sanskrit compo- 

sition with appropriate svaras subjointed on every one of 

the 72 melakartas, ragas in chakras, with the lakshanas 

and the name Of every raga incorporated within. . They are 

as it were a grammar of music set to musical tune’ and 

the quick changes in the svaras and anusvaras and plain 

notes occurring in between would demonstrate the dexterous. 

mastery of the composer, and the difficult and arduous 

practice required of the performer. He always began his 

concerts invoking his favourite deity, Pranatarthihara of 

Tiruvayyaru. He hailed from a nearby village Vaiyaicheri, 

famous for musical savants. The brothers were composers 

of a number of Tamil songs as well, full of rhythm — and 

thyme, of Edugai and Monai, or concatenation oflines in 

verse or a part of it having the same or corresponding 

assonant letters. The diction is full of Prasas, or appro-



 



உட 

பதிப்பாளர் குறிப்பு 

பண்ணும் பரதமும் கல்வியுந் தீஞ்சொற் பனுவலும்யாண் 

எண்ணும் பொழுதெளி தெய்தநல் காய் ; எழு தாமறையும் 

விண்ணும் புவியும் புனலும் கனலும்வெங் காலுமன்பர் 

கண்ணும் கருத்தும் நிறைந்தாய்! சகல கலாவல்லியே 7 

_- குமரகுருபரர் 

பழங்காலத்தில் தமிழ்ச்சங்கங்களில் முத்தமிழையும் ஆராய்ந்து 

வந்தனர். இசைத்தமிழ் ஆராய்ச்சியும், இசைப் பயிற்சியும் அக் 

காலத்தில் இயல் நாடகங்கள்போல மிகச்சிறப்புடன் விளங்கின. 

இசைத் தமிழ்ச்சங்கம் அமைக்கப்பட்டுப் பல இசைவல்லுனர்கள் 
இசைத்தமிழை வளர்த்து வந்தார்கள் என்று தெரிகிறது. 

“gilmore சூழல்புக்கோ?”? எனவரும் திருச்சிற்றம்பலக்கோவை 

யாரால் இசைச்சங்கங்களும் இருந்தன என்று தெரிகிறது. 

சிலப்பதிகாரத்திலுள்ள அரங்கேற்றுகாதையின் மூலம் இசை 

யைப்பற்றி அறியலாம். கானல்வரி, வேட்டுவவரி, ஆய்ச்சியர் 

குரவை ஆகிய பாடல்கள் பண்ணோடு பாடப்பட்டவை. 

பழந்தமிழ் இலக்கண நூலாகிய தொல்காப்பியத்தில் ஐவகை 

நிலங்கட்குரிய யாழ்களும், பண்களும் கருப்பொருள்களாகக் 

கூறப்பட்டுள்ளன. இசைப்பகுதியில் கந்தர்வமார்க்கம் என்ப 

தொன்றுண்டு. இடைமடக்காகப் பாடப்படுவது அது. காந்தர்வ 

சாத்திரம் என்று சங்கீத சாத்திரத்திற்குப் பெயர். 

இசையும் தமிழும் கலந்த குடும்பத்திலே பிறந்தவர் ஐயர 

வர்கள். ஐயரவர்களுடைய தந்தையாருடைய ஆசாரசீலமும், 

சிவபூசையும், பரிசுத்தமும், சங்கீதத் திறமையும் அவரைத் தெய்வ 

மாக எண்ணும்படி செய்தன. “எப்போதும் சிவபக்தி பண்ணிக் 

கொண்டிரு?” என்னும் தாரக மந்திரத்தை ஐயரவர்கள் தந்ைத 

யார் உபதேசித்ததை ஐயரவர்கள் வாழ்நாள் முழுவதும் கடைப் 

பிடித்தார்கள் என்பதை அவருடைய நாட்குறிப்பிலிருநீது அறிய 

லாம், 

கணம் கிருஷ்ணேயர் 19-ஆம் நூற்றாண்டில் தமிழ்நாட்டில் 

புகழ்பெற்ற இசைப்புலவர்களுள் ஒருவர். கனம் கிருஷ்ணையர் 

ஐயரவர்களுடைய தந்தையாரின் அம்மான் பாட்டனார் (தந்ைத 

யாரின் தாயாரின் அம்மான்). இவருடைய இயற்பெயர் கிருஷ்ணே 

யார் என்பது. சங்கீத மார்க்கங்களாகிய கனம், நயம், தேசிகம்

பாரதியார் பாடிய கீர்த்தனங்களுள் இஃ்தொன்றே நரஸ்துதியாக 

அமைந்துள்ளது. இதன் மூலம் பாரதியாரின் பரந்த மனப் 

பான்மையைத் தெற்றென அறியலாம். 

மகா வைத்தியநதையர்:- 

சுப்பிரமணியதேசிகர் அவர்கள் முன்னிலையில் சங்கீத வித்து 

வான்கள் வந்து வினிகை நடத்துவார்கள். அவரவர்கள் ஆற்றலுக்கு 

ஏற்றபடி சம்மானங்கள் செய்து கெளரவப்படுத்துவார்கள். ஐயர 

வர்கள் சங்கீதத்தில் நல்ல பயிற்சியுடையவர் என்பதைத் தேசிகர 

வர்கள் அறிந்தவராதலின் சங்கீத வித்துவான் களைப்பற்றிப் பல 

அரிய செய்திகளைச் சொல்லுவார்கள். ஒருநாள் “மகாவைத்திய 

நாதையரைத் தெரியுமோ???” என்று தேசிகரவர்கள் கேட்டார்கள். 

₹*அவர்களைப்பற்றிக் கேள்விப்பட்டிருக்கிறேன்; நேரே பார்த்த 

தில்லை?” என்று ஐயரவர்கள் சொன்னார்கள். தேசிகர் அவர்கள் 

“நீர் அவசியம் பார்த்து அவருடன் பழக வேண்டும். இந்த 
மடத்திற்கு வேண்டியவர்களுள் அவர் முக்கியமானவர். தமிழ் 

விஷயத்தில் பிள்ளையவர்கள் எப்படியோ அப்படியே சங்கீத 

விஷயத்தில் அவரைச் சொல்லவேண்டும். அவர் தமிழிலும் நல்ல 

பயிற்சியுடையவர்”? என்று சொன்னார்கள் . “*ஒருநாள் 

கல்லிடைக்குறிச்சியில் மகாசபை கூட்டிப் பெரிய வைத்தியநாதை 

யர், சின்னவைத்திய நாதையர், வையை வைத்தியநாதையரையும் 

பாடச்சொன்னோம். மற்றவர்களைவிட வையை வவைத்தியநாதை 

யருடைய சக்திதான் சிறந்ததாக இருந்தது. அவையில் இருந்த 
எல்லோருமே ஒப்புக்கொண்டு “மகா? என்ற. பட்டம் அளிக்கப் 

பெற்று அன்று முதல் மகா வைத்தியநாதையர் என 

அழைக்கலாயினர்?? என்று தேசிகரவர்கள் ஐயரவர்களுக்குக் 

கூறினார்கள். மேலும் சுப்பிரமணியதேசிகரவர்கள் மாகாவைத்திய 

நாதையரைப்பற்றி ஐயரவர்களிடம் கூறும்போது * சாதகம் மாத்திரம் 

போதாது என்பது உண்மைதான். அவர் நல்ல சிவபக்தர். சிவ 

கிருபை அவருக்கு நல்ல சாரீரத்தை அளித்திருக்கிறது. அவர் 

செய்துவரும் அப்பியாசம் அந்தச் சாரீரத்திற்கு வளப்பத்தைத் 

குருகிறது. எல்லாவற்றிற்கும் மேலாக அவரது தூய்மையான ஒழுக் 

கம் அந்தத் திவ்விய சாரீரத்தின் அழகு கெடாமல் பாதுகாக்கிறது” 

என்று சொல்லிவிட்டு *அவர் தமிழறிவு புலப்பட்டிருக்குமே” என்றார். 

மகா வைத்தியநாதையரைப் பார்ப்பதே ஐயரவர்களுக்கு மகிழ்ச்சி 

யாக இருந்தது. அவர் முகத்திலே இருந்த ஒளியும் அமைதியும் 
“அவர் உள்ளத்தின் இயல்பை விளக்கின . அவருடைய இசையைக் 

கேட்கும் வாய்ப்பு ஐயர வர்களுக்கு ஏற்பட்டது. அது முதற்கொண்டு



 



 



 



முகவுரை 

தமிழ்நாட்டில் கர்நாடக சங்கீதத்தை நிலைநிறுத்துவதற்குக் 
காரணராக இருந்த பெரியார்கள் பலர். அவர்களுள் ளே 

சிலருடைய வரலாறுகள் சிலரால் எழுதி வெளியிடப்பட்டிருக் 

கின்றன. இக்காலத்தில் சங்கீத சம்பந்தமான ஆஆராய்ச்சியும், 

சங்கீத சபைகளும், சங்கீதக் கலாசாலைகளும், சங்கீதப்பரீக்ஷை 

களும் நாடெங்கும் அதிகரித்து வருகின்றன. சங்கீத வித்துவான் 

களுடைய வரலாற்றை அறிவதிற் பலர் விருப்பத்தோடு முயன்று 

வருகிறார்கள். 

என். முன்னோர்கள் சங்கீதத் தொடர்புடையவர்களா தலி 

னாலும், என்னுடைய தந்தையாரும் சிறிய தந்தையாரும் சங் 

கீதத்திலேயே தங்கள் வாழ்நாளை ஈடுபடுத்தினவர்களா தலினாலும், 

இளமையிலிருந்து சங்கீத சம்பந்தமான விஷயங்களையும் சங்கீத 

(வித்துவான் ௧ளைப்பற்றிய செய்திகளையும் நான் அறிவதற்கு 

வாய்ப்பு இருந்தது. நானும் இளமையிற் சங்கீதப்பயிற்சி பெற்ற 

வனாதலின் தமிழ்த்தெய்வத்தின் வழிபாடு செய்துவரும் காலத் 

திலும் சங்கீதத்தை மறந்தேனல்லன். திருவாவடுதுறை 
யாதீனம், திருவண்ணாமலையாதீனம், திருப்பனந்தாள் ஸ்ரீ காசிமடம், 

இராமதாதபுரம், உடையார்பாளையம், ஊற்றுமலை முதலிய இடங் 

களிலுள்ள பழக்கத்தினால் அங்கங்கே நிகழும் விசேஷகாலங்களிற் 

சென்று பல சங்கீத வித்துவான்௧ளோடு பழகி அவர்களுடைய 

இசைவிருந்தை நுகரும்பேறு எனக்குக் கிடைத்ததுண்டு. இவ் 

வளவும் சங்கீதத்தொடர்பு என்பால் விடாது அமைவதற்குக் 

காரணங்களாயின . 

நான் பிரசங்கம் செய்யுங்காலங்களிலும், பாடஞ்சொல்லுங் 

காலங்களிலும், அன்பர்களோடு பேசும் காலங்களிலும் இடை 

யிடையே சங்கீதவித்துவான்௧களைப்பற்றிய செய்திகளைச் சொல்ல 

நேரும். அவற்றைக்கேட்ட அன்பர்கள் பலர் அவற்றைத் தொகுத்து 

வெளியிட்டால் யாவருக்கும் பயன்படுமென்று கூறினார்கள். 

ஆதலின் சில இசைப்புலவர்கள் வரலாறுகளை, “சூலைமகள் ? 

என்னும் தமிழ்ப்பத்திரிகையின் வாயிலாக வெளியிட்டுவந்தேன் . 

அவ்வரலாறுகளுள் ஒன்றே இப்பொழுது தனியே இப்புத்தக 

வடிவிற் பதிப்பிக்கப்பட்டி ருக்கின்றது. 

இச்சரித்திரத்தலைவரான கனம் கிருஷ்ணையரவர்கள் என் 

தகப்பனாரவர்களுடைய தாயாரின் அம்மானாவர். அவரைப்பற்றி 

என் தந்தையாரவர்கள் பலபடப் பாராட்டிப் பேசுவார்கள்.

பொருத்தமாக இருந்தால் போதுமென்ற அளவிலே தங்கள் கீர்த் 

தனங்களை அமைத்திருக்கின்றனர். சிலரே இயற்றமிழறிவும் நன்கு 

பெற்று நன்மணம்பெற்ற பொன்மலர்போன்ற கீர்த்தனங்களை இயற்றி 

யுள்ளார்கள். கனம் கிருஷ்ணேயருடைய கீர்த்தனங்களில் இலக்க 

ணப் பிழைகள் உள்ளன. வாக்கியமுடிபுகள் சரியாக இரா. ஒருமை 

பன்மைகள் மயங்கிவரும். இவ்வளவு குறைபாடுகள் உடையன 

வாக இருப்பினும் அவற்றின் வர்ணமெட்டுக்கள் அருமையான 
அமைப்பை உடையன? சங்கீத வித்துவான் ௧ளால் பெரிதும் 

பாராட்டப்படுவன, ஆதலால், இக்கீர்த்தனங்களைச் சங்கீதக்கண் 

கொண்டு பார்ப்பதோடு நிற்றல் நலம். தமிழ்ச் சாகித்தியங்களில் 

இவற்றைப் போன்ற சங்கீதப் பொருத்தமுள்ள கீர்த்தனங்கள் மிகச் 

சிலவே. - 

கனம் கிருஷ்ணையர் கீர்த்தனங்களில் உலகவழக்குச் சொற் 

களும் பழமொழிகளும் பயின்றுவரும். *குத்திரமும் குடிலமென்றும் 

தன் தலையில் எழுத்தென்றும் குமுறிக்குமுறி உருகுறாள் மிகவாடி”? 
என்பது இலக்கண அமைதியில்லாவிடினும் பெண்பாலார் 

தங்களுக்குள் பேசும் பேச்சுக்களை அந்த அந்த உருவத்திலேயே 

வெளியிடும் ஆற்றல் இவருக்குண்டென்பதைக் காட்டுகின்றது. 

*வாட்டுதே லூட்டி கோட்டி கொள்ளுதே: என்பதிலுள்ள ₹லூட்டி” 
என்ற சொல்லையும், *4வல்லே வல்லே யென்று பார்க்க? என்பதி 

லுள்ள *வல்லே வல்லே” என்ற தொடரையும் உலக வழக்கிலே 

தான் காணலாம்.! 

ஸ்தல சம்பந்தமான கீர்த்தனங்களில் அந்த அந்த ஸ்தல 

விஷயங்ககா அமைக்கும் இயல்பு இவர்பால் இருந்ததை, 

“பாரசகலமும்? என்ற கீர்த்தனம் வெளியிடுகிறது. சாரநாதர், 

சாரவிமானம், சாரபுஷ்கரிணி, சாரநாயகி, சாரக்ஷேத்திரமென்னும் 

பஞ்சசாரங்களும் திருச்சேறைக்குரியவை:; இவற்றை. அக்கீர்த் 

தனத்திற் காணலாம். 

சங்கீதத்துக்குரிய சாஹித்தியங்களில் தெலுங்குக் கீர்த் 

தனங்களே பிற்காலத்தில் அதிகமாகத் தமிழ்நாட்டிலே பரவின. 

தமிழ்பேசும் குடும்பத்திற் பிறந்த சங்கீத வித்துவான்கள் கூடத் 

தெலுங்கிலே கீர்த்தனம் செய்வதை ஒரு பெருமையாகக் கருதி 

வந்தார்கள். இதற்கு சாமாசாஸ்திரிகள், பட்டணம் சுப்பிரமணிய 

  

ர் செறுக்கி, கிட்டே, ஏகாடம், சக்கந்தம், நின்னையா, உடந்தை, ஒயில், வாடிக்கை , 

என்னமோ, வரட்டும், பெரட்டு, தோதகம், ஆணிக்கை, வருகுமோ, மேடி, 

தாரிபாரி, மேட்டிமை என்பனவும் இவ்வகையைச் சார்ந்தனவே.



 



கனம் கருஷ்ணையர் 

நாம முயன்று தம்மை நல்லநிலைக்குக் கொண்டுவந்து 
புகழ்பெற்றவர்களுள் கனம் கிருஷ்ணையர் என்னும் பெரிய சங்கீத 
வித்துவான் ஒருவராவர். சங்கீதத்தில் உள்ள கனம், நயம், 
தேசிகம் என்னும் மூன்றுவகைகளுள் கனம் என்பதில் ஒப்புயர் 
வற்ற தேர்ச்சி பெற்றதனால் இவருடைய பெயர் கனமென்னும் 
அடைமொழியோடு கூடி வழங்கி வரலாயிற்று. இவருடைய 
காலத்தில் தமிழ் நாட்டில் கனமார்க்கத்தைச் சிறிதளவு பயின்ற 

வர்கள் கூட மிகச் சிலரே இருந்தார்கள். இளமையிலிருந்து 
தொடர்நீது சாதகம் பண்ணிவருபவர்களுக்கே அது கைகூடி 

வரும். அவ்வழியில் தனிமுயற்சியை மேற்கொண்டு எண்ணியதை 
எண்ணியபடியே எய்திய மனத்திண்மையை உடையவர் கனம் 

கிருஷ்ணையராவர். இவர் இருந்தகாலம் ஏறக் .குறைய நூறு 
வருஷங்களுக்கு முன்ன தாகும், 

கிருஷ்ணையர் திருச்சிராப்பள்ளி ஜில்லா உடையார்பாளையம் 

தாலூகாவில் உள்ளதாகிய திருக்குன்றமென்னும் ஊரிலே பிறந் 

துவர்; ஸ்மார்த்தப் பிராமணர்களுள் 1அஷ்டஸஹஸ்ர வகுப் 

பினர்; அந்த வகுப்பிலே அத்தியூர்ப் பிரிவைச் சார்ந்தவர், 

திருக்குன் றம் 
திருக்குன்றமென்பது குன்றைவள நாட்டின் தலைநகராகும். 

அது மிகவும் பழமையானதோர் ஊர், அங்கே ஒரு பழைய 

சிவாலயமும் விஷ்ணுகோயிலொன்றும் உண்டு. திருவிடைமரு 

தூரில் கோயில் கொண்டு எழுந்தருளியுள்ள ஸ்ரீ மகாலிங்கமூர்த்தி 

யிடத்தும் பிருகத்குசாம்பிகையிடத்தும் இடையறாத அன்புடைய 

ஒருவருக்கு அவ்வூரில் ஸ்ரீ மகாலிங்கமூர்த்தி அம்பிகையுடன் காட்சி 

யளித்தனரென்று கூறுவர் த? அதற்கு அறிகுறியாக அங்குள்ள சிவ 

பெருமான் திருநாமம் ஸ்ரீ மகாலிங்கம் அல்லது மருதீசரென்றும் 

அம்பிகையின் திருநாமம் பிருகத்குசநாயகி யென்றும் வழங்கும். 

முன்பு மருத விருட்சம் ஒன்று இருந்ததென்பர் ? இப்பொழுது 
- அதுகாணப்படவில்லை. அவ்வூர் விஷ்ணுவாலயத்திலுள்ள பெரு 

மாளின் திருநாமம் ஸ்ரீ செளந்தரராஜரென்பது, சிவாலயம் விஷ்ணு 

வாலயம் இரண்டிற்கும் பண்டைக் காலத்தில் இறையிலி நிலங்கள் 
  

1 எண்ணாயிரத்தவர் என்றும் சொல்லுவார்கள்.



 



கனம் கிருஷ்ணையர் ர் 

தந்தையார் 

கனம் கிருஷ்ணையருடைய தந்தையார் இராமசாமி ஐயரென் 

பவர். பரம்பரைக்கல்வியாகிய சங்கீதத்திலும் தமிழிலும் அவருக்கு 

நல்ல பயிற்சி இருந்தது; புதிய கீர்த்தனம் முதலியவை இயற்றும் 
பழக்கமும் உண்டு. அக்காலத்தில் கபிஸ்தலத்தில் இருந்த பெருஞ் 

செல்வராகிய முத்தைய மூப்பனாரென்பவர் அவரிடத்தில் அன்பு 

பூண்டு பலவகையில் அவரை ஆதரித்து வந்தார். இராமசாமி 

ஐயர் மூப்பனாரைப் புகழ்ந்தும் கடவுகாத் துதித்தும் பாடிய 

கீர்த்தனங்கள் பல, 

சகோதரர்கள் 

இராமசாமி ஐயருக்கு ஐந்து குமாரர்களும் ஒரு பெண்ணும் 

இருந்தனர். சுப்பராமையர், வெங்குவையர், சு ந்தரமையர் 
(சுந்தரண்ணாவெனவும் அவர் சொல்லப்படுவார்), கஸ்தூரி 

ரங்கையர்,  கிருஷ்ணையரென்னும் ஐவர்களில் கிருஷ்ணையரே 

ஐந்தாங் குமாரர், பெண்ணின் பெயர் சுப்பலக்ஷ்மி அம்மா 

ளென்பது. 

மேற்கூறிய சுப்பராமையர் முதலிய ஐவரும் முதலில் தந்தை 

யாரிடத்தில் தமிழும் சங்கீதமும் கற்றுக்கொண்டனர். பிறகு, 

அரியிலூரிலிருந்த சண்பகமன்னாரென்னும் ரீ வைஷ்ணவப் பெரியா 

ரிடம் பயின்றுவந்தனர். அவர்களுடைய குடும்பத்திற்குப் பண்டை 

யரசர்களால் அளிக்கப்பட்ட நன்செய் புன்செய் நிலங்களும் 

தோட்டங்களும் இருந்தமையின் பொருட்கவலையில்லாமல் கல்வி 

பயில்வதற்கு ஏற்ற அறநுகூலம் அவர்களுக்கு இருந்தது. அந்த 
ஐவர்களுள்ளே சுப்பராமையர், சுந்தரமையர், கிருஷ்ணையராகிய 

மூவரும் சங்கீதப் பயிற்சியை விருத்திசெய்ய நினைந்து தஞ்சாவூர் 

சென்றனர். அங்கே அக்காலத்தில் இருந்த அரசர் சரபோஜி மகா 

ராஜா என்று கேள்வியுற்றிருக்கிறேன். அந்த அரசருடைய சபை 

வித்துவான்களுக்கு ஒரு பாதுகாப்பாக இருந்தது. பல வகை 

யிலும் ஆற்றலுடையவர்கள் அந்தச் சபையை அலங்கரித்தனர். 

அக்காலத்தில் அங்கே இருந்த சங்கீத வித்துவான்களுள் சிறந்த 

வராகிய பச்சைமிரியன் ஆதிப்பையரென்னும் பெரியாரிடத்தில் 

௬ப்பராமையர் முதலிய மூவரும் சங்கீதத்தில் சிக்ஷை சொல்லிக் 

கொள்ளத் தொடங்கினர். பரம்பரையாக வந்த வித்தையாத 

லாலும், குருவாக வாய்த்தவர் சிறந்த வித்துவானாதலாலும், 

பொருட்கவலை இல்லாமையாலும் அம்மூவரும் சங்கீதத்தில்



 



கனம் கிருஷ்ணையர் 9 

சொல்வர். இசைத்தமிழில் உள்ள 1உள்ளாளப்பாட்டு என்னும் 
வகை இதைப்போன்றதேயாகும், 

தஞ்சைக்கு வந்த கேசவையா தம்முடைய சங்கீதத்தால்' அரச 

ரையும் வித்துவான்களையும் மகிழ்வித்தார்; மன்னருடைய விருப் 

பத்தின்படி சில மாதங்கள் அங்கே அவர் இருந்துவந்தார். கன 

மார்க்கத்தைத் தனியே விரிவாக அப்பியாசம் செய்த வித்துவான் 

கள் அக்காலத்தில் அங்கே இல்லை. ஆதலின் அவரது சங்கீதத் 

தைக் கேட்ட வித்வான்௧ள் யாவரும் அவரை மிகவும் மதித்து 

மரியாதை செய்துவந்தனர். அவருடைய சாரீரம் சிங்ககர்ஜனை 

போலிருக்குமென்று சொல்வார்கள். அவரது பாட்டில் ஈடுபட்ட 

அரசருக்கு, “இவ்வளவு அருமையான மார்க்கத்தைச் சிறப்பாக 

அப்பியாசம் செய்தவர்கள் . இந்தப் பக்கங்களில் இல்லையே/?? 

என்ற வருத்தம் தோன்றி வளர்ந்துவந்தது. 

- ஒருநாள் அரசருடைய சபையில் பொப்பிலி கேசவையா 

பாடினார். சம்ஸ்தான வித்துவான்களும் வெளியூர்களிலிருந்து வந்த 

வித்துவான் ௧ளும் சபையில் நிரம்பியிருந்தனர். சுப்பராமையர் 

முதலிய மூன்று சகோதரர்களும் இருந்தார்கள். பாட்டு முடிந்த 

பிறகு அரசர் அங்கிருந்த வித்துவான் ௧ளை நோக்கி, “*கனமார்க் 

கத்தில் இவரைப்போல் பாடக் கூடியவர்கள் யாராவது இங்கே 

உண்டா??? என்று கேட்டனர். தங்களுக்கு அப்பியாசமில்லாமை 

யால் அவர்கள் பாட முடியாததென்று சொல்லிவிட்டார்கள்$ 

- உழைத்துக் கற்றுக்கொண்டாவது பாடலாமா??? என்று மீண்டும் 

அரசர் கேட்டார். அவர்களில் முதியவராக இருந்தவர்கள், ₹*இனி 

மேல் எங்களால் இது சாத்தியமன்று; இந்த வயஸில் அப்பியாசம் 

பண்ண முடியாது?” என்று கூறிவிட்டார்கள். வேறு. சிலர், 

இவர் எவ்வளவோ காலம் கஷ்டப்பட்டு அப்பியசித்துப்: பாடு 

கிறார். இந்தமாதிரி பாடுவதென்றால் சாமான்யமா? இது நம்மால் 

ஆகாத காரியம்?” என்று தமக்குள் நினைந்து பேசாமல் இருநீ 
  

் -உள்ளாளப் பாட்டுப் பாடுங்கால் இடைபிங்கலையை இயக்கமறுத்து மூலாதார 

முதல் பிரமரந்தரமளவும் இயக்கமாக்கி நடுவுதொழில்வரப்பாடுதலென்றறிக; . . . 
*கண்ணிமையா கண்டந் துடியா கொடிறசையா, பண்ணளவும் வாய்தோன்று பற் 

றெரியா-எண்ணிலிவை, கள்ளார் நறுந்தெரியற் கைதவனே கந்தருவர், உள்ளாளப் 

பாடலுணர்  இசைமரபு?” (சீவகசிந்தாமணி, 658, நச்சினார்க்கினியருரை); 
- **பண்ணொன்று?? (சீவக, 792) என்னும் செய்யுளில், ““விண்ணின்றியங்கி' * என்னும் 
பகுதிக்கு '“விண்ணென்றது முற்கூறிய உள்ளாளத்திற்குகிய மூலாதாரந் தொடங்கிப் 

-பிரமரந்தரத்தளவு நின்ற: வெளியை”? என்று. நச்சினார்க்கினியர் எழுதிய விசேட 
உரையும் இதனைப் புலப்படுத்தும். 3

மாகப் பேசிக்கொண்டிருந்தார்; இவருடைய தைரியத்தை வியந் 
தார். தங்கள் குடும்பத்துக்குப் பரம்பரை உபகாரியாக உள்ள 

மூப்பனாரிடத்தில் மிகவும் அபிமானத்தோடு இவர் பேசினார்; 

இடையே, “ஏதோ முருகன் திருவருளால் அப்பியாசம் பண்ணி 

நிறைவேற்றலாமென்று நம்புகிறேன். ஆனால் இந்த ஊரிலிருந்து 
சாதகம் பண்ணமுடியாது, சாதகம் செய்வதால் உஷ்ணம் அதிக 

மாகும். - நாள் தவறாமல் வேண்டியபோது பசுவெண்ணெய் சாப் 

பிட்டு வந்தால் உடம்புக்கு அசெளகரியம் உண்டாகாது?? என்று 

சொன்னார். உடனே இராமபத்திர .மூப்பனார் ““கபிஸ்தலத்துக்கு 
நீங்கள் வந்துவிடலாம்; அங்கே தனியிடங்கள் இருக்கின்றன; 

வேண்டிய செளகரியங்களை நான் கவனித்துக் கொள்கிறேன். 
உங்களுக்கு உபசாரம் செய்வதற்கு நான் எவ்வளவோ கொடுத்து 

வைத்திருக்கவேண்டுமே??? என்று சொன்னார்; மீண்டும் மீண்டும் 

வற்புறுத்தினார். அதனால் மனமகிழ்ந்த கிருஷ்ணையர் அங்ஙனமே 
செய்வதாகக் கூறித் தம் தமையனார் முதலியவர்களுடைய ஆசீர் 

வாதங்களைப் பெற்றுக்கொண்டு. கபிஸ்தலம் சென்ருர். 

கபிஸ்தலத்தில் வடபாலுள்ள ஆற்றங்கரையில் நாணற்காடு 

உண்டு. அது ஜனங்கள் அதிகமாகச் சஞ்சாரம் செய்யாத இடம். 

அவ்விடமே தமக்கு ஏற்றதென்று அறிந்து கிருஷ்ணையர் நாள் 
தோறும் விடியற்காலையிலும் மாலையிலும் சென்று சாதகம் செய்து 

வரலாயினர். அங்கே மூப்பனாரால் ஒரு சிறிய குடிசை அமைக்கப் 

பட்டது. இவர் மிக்க வன்மையுள்ள சரீரமுடையவராதலின் சாதகம் 

பண்ணும் பொழுது அந்தத் தொனி நெடுந்தூரம் கேட்பதுண் 

டென்பர். ஒரு காட்டில் சிங்கமிருந்து செய்யும் கர்ஜனையைப் 

போல இவருடைய கம்பீரமான தொனி முழங்கியதென்று சொல்லிக் 

கொள்வார்கள். இவர் அப்பியாசம் செய்கையில் இராமபத்திர 

மூப்பனாருடைய வேலைக்காரர்கள் சுத்தமான பசுவெண்ணெயை 

வைத்துக்கொண்டு அருகில் காத்திருந்து அடிக்கடி வேண்டும் 

பொழுதெல்லாம் அளித்து வருவார்கள்? வேறு யாரும் அங்கே 

வாராதபடி பார்த்துக் கொள்வார்கள்; மற்றவேளைகளிலும் இவருக்கு 

வேண்டிய எல்லாவிதமான செளகரியங்களையும் மூப்பனார் 

அமைத்து உபசரித்து வந்தார். ; 

கிருஷ்ணையர் நாளுக்குநாள் தம்முடைய அப்பியாசத்தால் 

நற்பயனுண்டாவதை அறிந்தார். இவருடைய ஊக்கம் மேன் 

மேலும் வளர்ந்தது. இவருடைய திருப்தியையே தமக்குத் 

திருப்தியாக எண்ணி மூப்பனார் ஆதரித்துவந்தார். பரம்பரை

காட்டினார். அருகில் இருந்த எல்லாவித்துவான்களும் வேறு ஞாபக 
மில்லாமல் பரவசமுற்று இருந்தபடியே இருந்து கேட்டனர். 
அரசருக்கு எல்லையற்ற மகிழ்ச்சி உண்டாயிற்று. கனமார்க்கத்தில் 
நுணுகிய இடங்களையெல்லாம் அவ்வப்பொழுது மின்னலைப்போலப் 
பளிச்சுப்பளிச்சென்று கிருஷ்ணையர் காட்டிக்கொண்டு போகவே 

பொப்பிலி கேசவையாவுச்கு வியப்பு அதிகமாகிக்கொண்டு வந்தது. 

மூக்கில் விரலைவைத்துக்கொண்டே கேட்டார். . எவ்வளவோ 
சிரமப்பட்டு அவர் கற்ற வித்தையல்லவா அது? அவருக்கல்லவா 

அதன் உண்மை மதிப்புத்தெரியும்? இடையிடையே சிரக்கம்பத்தா 
லும் முகக்குறிப்பினாலும்: அவருக்கு உண்டான சந்தோஷத்தை 
யறிந்த கிருஷ்ணையர் மிகவும் உத்ஸாகமுடையவராகிப் பாடினார். 

பாட்டு முடிந்தது. அரசர் பொப்பிவலி கேசவையாவைப் பார்த் 

தார். அவர் சிறிதுநேரம் மனமுருகிப் பேசாமல் இருந்தார்; 

“இந்த மாதிரியான அசகாயசூரர்களை நான் எங்கும் பார்த்ததே 

யில்லை. காவிரி மகாநதி பாய்கின்ற இந்த மண்ணுக்கும் தஞ்சாவூர் 

சம்ஸ்தானத்துக்கும் ஒரு தனிப்பெருமை உண்டென்பதை இப் 

பொழுதுதான் நன்றாக அறிந்தேன். சிலகாலமே . என்னிடம் 

விஷயத்தைத் தெரிந்து தாமே அப்பியாசம் செய்துகொண்டு 
ஒழுங்காக இதனை இந்த மகாசபையில் பாடிய இவர் பெரிய தீரர். 

சர்வேசுவரன் தீர்க்காயுளையும் அரோகதிடகாத்திர த்தையும் 

இவருக்கு அளிக்க வேண்டும்?” என்றார். தம் நாட்டிலும் சிறந்த 

கனமார்க்க வித்துவான் ஒருவர் உண்டாகிவிட்டாரென்னும் 

பெருமையைத் தாம் அடைந்தது குறித்து அரசருக்குப் பெருமிதம் 

உண்டாயிற்று. கிருஷ்ணையருக்குச் சிறந்த பரிசுகள் வழங்கப் 

பட்டன. அன்றுமுதல் கிருஷ்ணையரைக் *கனம் கிருஷ்ணேயர்” 

என்றே யாவரும் வழங்கி வரலாயினர். ் 

கனம் கிருஷ்ணையருடைய திறமை தஞ்சாவூரில் அக்காலத்தி 

லிருந்த வித்துவான் ௧ளால் மிகவும் கொண்டாடப்பட்டது. இவர் 

ராஜஸம்மானங்கள் பெற்றுத் தஞ்சையிலிருந்து தம் ஊருக்குச் 

சென்று சிலதினம் இருந்தார். பிறகு கபிஸ்தலம் வந்து இராமபத்திர 

மூப்பனாரிடம் தம்முடைய நன்றியறிவைப் புலப்படுத்தினார். 

கீர்த்தனங்கள் இயற்றல் 

.... அக்காலத்தில் இவர் தமிழில் கீர்த்தனங்கள் இயற்றும் 

பயிற்சியை உடையவராக இருந்தார். தம்முடைய தமையனாராகிய 

சுப்பராமையர் கீர்த்தனங்கள் இயற்றிப் பாடும்போது கவனித்தும்

நாமத்தை எவ்வகையாகவேனும் அமைப்பது இவருடைய வழக்கம். 

இவருடைய தமையனாராகிய சுப்பராமையரும் இவ்வழக்கத்தை 

யுடையவர். 

கபிஸ்தல வாசம் 

- கபிஸ்தலத்தில் இவர் இருந்தகாலத்தில் அங்கே இவருடைய 
தமையன்மார்களாகிய சுப்பராமையரும் சுந்தரையரும் அடிக்கடி 

வந்துசெல்வார்கள். சுப்பராமையர் இராமபத்திர மூப்பனாருடைய 

உயர்குணங்களையும் உபகாரசிந்தையையும் அருமையறியும் தன்மை 

யையும் அறிந்து மகிழ்ந்து அவர்மீது ஒரு "குறவஞ்சி நாடகம் 
இயற்றி அரங்கேற்றினார். மூப்பனார் அவருக்குத் தக்க சம்மானங் 
களைச் செய்தார். பிறகு அவர் சுந்தரையருடன் தஞ்சைக்குச் 

சென்றுவிட்டார். 

மூப்பனார் அடிக்கடி கிருஷ்ணையருக்குப் பலவிதமான மரியாதை 

களைச் செய்துவந்தார். ஒருமுறை தங்க அரைஞாணும் வைரக் 

கடுக்கனும் செய்வித்து அணிந்தார். இவர் அவர்மீது சில 

பதங்களை இயற்றி அணிந்தார். 

திருவிடைடருதூர் வாசம் 

இப்படி இவர் கபிஸ்தலத்தில் இருந்தபோது தஞ்சை மகா 

ராஷ்டிர மன்னரது வம்சத்சைச்சேர்ந்த அமரசிம்மரென்பவர் 

திருவிடைமருதூரில் வசித்துவந்தார். கனம் கிருஷ்ணையர் தஞ்சா 

வூரில் இருந்த காலத்தில் அறிந்து பழகியவர் அவர், அவர் இவரை 

வரவேண்டுமென்று தக்கவர்கள் மூலம் சொல்லியனுப்பினார்;$ 

இவருக்கும் அவரைப் பார்க்கவேண்டுமென்ற விருப்பம் இருந்தது. 

அதனால் இராமபத்திர மூப்பனாரிடம் விடை பெற்றுக்கொண்டு 

இவர் திருவிடைமருதூர் சென்றார். 

இவருடைய வரவினால் அமரசிம்மர் மிக்க சந்தோஷத்தை 

அடைந்தார். அவர் சங்கீதப் பயிற்சியும் அதில் அளவற்ற 

அன்பும் உடையவர் ; சிவபக்தி மிக்கவர். திருவிடைமருதூரிலுள்ள 

ஸ்ரீ மகாலிங்க மூர்த்திக்கு வெள்ளி ரதமும் மகாரதத்தின் முன்பு 

  

் இதிற் சிலபகுதிகளை நான் கேட்டிருக்கிறேன். இப்போது இந்த நாடகம் 

கிடைக்கவில்லை. : ௫ 

3 அந்த வெள்ளிரதமும் குதிரையுகுவங்களும் இப்பொழுதும் உள்ளன.

ஞாபகத்தில் இருக்கிறது. ஸ்ரீ மகாலிங்க மூர்த்தியின்மீது ஆனந்த 

பைரவி ராகத்தில் *-“மருதப்பா?? என ஒரு கீர்த்தனமும் வேறு 

சில கீர்த்தனங்களும் இவர் இயற்றினார். 

ஸ்குலயாத்திரை 

இடையிடையே தம்முடைய ஊராகிய திருக்குன்றத்திற்கும் 

தம்முடைய உறவினர்கள் இருக்கும் ஊர்களாகிய கும்பகோணம், 

பொன்வேய்ந்த நல்லூர், உடையாளூர், . திருப்பழனம், கார்குடி, 

திருவையாறு, திருப்பூந்துருத்தி, ஸ்வாமிமலை, திருச்சேறை, 

உத்தமதானபுரம், மன்னார்குடி முதலிய இடங்களுக்கும் இவர் 

சென்று வருவதுண்டு. அன்றியும் இவரிடத்தில் சிறந்த அன்பு 
பூண்ட பிரபுக்கள் பலர் இவரைத் தங்கள் தங்கள் ஊர்களுக்கு 

வந்துசெல்ல வேண்டுமென்று வற்புறுத்தி அழைக்கும்பொழுது 

அங்கங்கே சென்று தம்முடைய பாட்டால் அவர்களை மகிழ்வித்து 

அவர்களுடைய உபசாரங்களைப் பெற்று வருவார். அவ்வவ்விடங் 

களிலுள்ள ஆலயங்களில் எழுந்தருளியிருக்கும் மூர்த்திகளின் 

விஷயமாகவும் தம்மை ஆதரித்த உபகாரிகளின் விஷயமாகவும் 

இவர் அப்பொழுது அப்பொழுது பாடிய கீர்த்தனங்கள் பல. 

திருக்குன்றத்தில், தெற்குவீதியில் கனம் கிருஷ்ணையருக்கும் 
அவருடைய சகோதரர்களுக்குமாக வடக்கு நோக்கிய ஐந்து 

வீடுகள் உண்டு. இவர்கள் திருக்குன்றத்தில் ஒன்று சேரும்போது 

மாலைக்காலத்தில் வீதியில் விசிபலகையில் உட்கார்ந்து பாடிப் 

பொழுது போக்குவார்கள். அப்பொழுது சுப்பராமையர் கனம் 

கிருஷ்ணையரை ஏதாவது பாடும்படி சொல்லுவார். அவர் செய்த 

கீர்த்தனங்களை இவர் பாடுவதோடு செளந்தரராஜப் பெருமாள் 

மீது புதிய கீர்த்தனங்களையும் இயற்றிப் பாடுவார். அங்ஙனம் 

இவர் இயற்றிப் பாடியவை, **இன்னமன மிரக்கம்வல்லையோ ** 

(பைரவி), “உன்பதமே ஸதாகதி:” (தேசிக தோடி), “என்னத் 

துக்கு இந்த” (கமா௬ு), “*செருக்கிமயக்க மீறி?” (தர்பார்), “நல்ல 

நல்ல நிலவு பறிபோகுதே”” (சங்கராபரணம்), “படியளக்கும் 

பெருமானென்று”” (பைரவி), “*“செளந்தரராஜப் பெருமானே உன் 

திருத்தாள் பணிந்தேன்”? (தன்யாஸி) முதலியன வாம் ; அவற்றுள் 

ஒன்று வருமாறு: 
  

% கனம் கிருஷ்ணையருடைய தமையனாராகிய சுப்பராமையர் இயற்றிய “முரு 

கையனேபன் ஸிருகையனே'” என்பதும் ஆனை ஐயா என்பவர்கள் இயற்றிய 

“ஐயாறு மிக ஒய்யாரா' “ என்பதும் இந்த மெட்டில் அமைந்தவை. 

சமு-2

Qos விஷயமாகத் தோடிராகத்தில் *திருக்கண்மாலீச்வரருக் 

குகந்ததேவியே?” என்னும் முதலையுடைய ஒரு கீர்த்தனத்தை 

இயற்றிப் பாடினார். 

கும்பகோணம் 

இவர் அடிக்கடி கும்பகோணம் செல்லுவார். அங்கே திருக் 

கோயில் கொண்டெழுந்தருளியுள்ள ஸ்ரீ ஆதிகும்பேசர், மங்க 

ளாம்பிகை, சார்ங்கபாணிப் பெருமாள், சக்கரபாணிப் பெருமாள் 
முதலிய மூர்த்திகளின்மீது அந்தக் காலங்களில் இவர் பாடிய 

கீர்த்தனங்கள் பல? ₹*ஈச்வரி ஜகதம்பா?? என்னும் ஆன நீ்தபைரவி 

ராகத்தில் அமைந்த கீர்த்தனமொன்று மங்களாம்பிகை ஸ்துதியாக 

உள்ளது. ஒருமுறை பகற்பத்து விழா நடந்தபோது ஸ்ரீ சக்கர 
பாணிப்பெருமாளது திருவுலாவைத் தரிசித்து மகிழ்ந்து தன்யாஸி 

ராகத்தில் இவர் பாடிய, **பகல்பத்துத் திருநாளில் சக்ரபாணியைப் 

பார்த்தேன்?” என்னும் கீர்த்தனம் ஒன்று உண்டு, அக்காலத்தில் 

அவ்வூரில் த்ஸெளகம் சீனுவையங்கார் என்னும் பிரபல சங்கீத 

வித்துவானும், வாலிஸ் அப்புராயருடைய சமுக வித்துவானாகிய 

சங்கராபரணம் நரசையரும் இருந்தார்கள். அவர்களுடைய 

பழக்கம் இவருக்கு உண்டு. ஆதலின் கும்பகோணம் செல்லுங் 

காலங்களிலெல்ரைம் இவர் அவர்கஞடன் சல்லாபம் செய்து 

வருவது வழக்கம். 

திருச்சிரஈப்பான்ளி முதலிய இடங்கள் 

திருச்சிராப்பள்ளியிலுள்ள சில செல்வர்கள் இவரை வருவித்துச் 

சிலநாள் இருக்கச் செய்து உபசரித்து வந்தார்கள், இவருடைய 

கனமார்க்க சங்கீத அமுதத்தை நுகர்ந்து அப்பக்கங்களிலுள்ள 

வித்துவான் ௧ளும் பிரபுக்களும் இவர்பால் அபிமானம் பூண்டு 

பாராட்டி வந்தனர். அக்காலத்தில் இவர் திரிசிராமலை, திரு 

வானைக்கா, ஸீரங்கம் முதலிய தலங்களுக்குச் சென்று தரிசனம் 

செய்துவருவார். அவ்வக்காலங்களில் இவர் பாடிய சில கீர்த்த 

னங்கள் உண்டு. வைகுண்ட ஏகாதசியன்று ஸ்ரீரங்கம் சென்று 

ஸ்ரீ ரங்கநாதரைத் தரிசனம் செய்த பின்பு STs ராகத்தில், 

சொர்க்கவாசலேகாதசியில் ஸ்ரீ ரங்கராஜரை நான் சுந்தரமாய்ச் 

சேவித்தேன்”” என்று ஒரு கீர்த்தனம் இயற்றினார். ““ரங்கமயமான 

எங்கள் ஸ்ரீரங்க ராஜருடன்?” என்று காம்போதி ராகத்திலுள்ள 

கீர்த்தனம் ஒன்றும் உண்டு. 
  

* திருக்கண்மாலீச்வ்ரரென்பது அவ்வூர்ச் சிவபெருமான் திருநாமம்; அம்பிகை 
ஸந்நிதி விசேஷமானது...

““ஏபாபமு:? என்ற கீர்த்தனத்தைப் பாடினார்கள். பிறகு இவரை 

நோக்கி, “நீங்கள் ஏதாவது பாடவேண்டும்?” என்று தியாகையர் 

குறிப்பித்தார். இவர் உடனே அடாணா ராகத்தை ஆலாபனம் 

செய்துவிட்டு அந்தப்பல்லவியையே வைத்துக்கொண்டு பல 

சங்கதிகளையும் பல கற்பனை ஸ்வரங்களையும் நன்றாக அமைத்துப் 

பாடினார். கேட்டு மகிழ்ந்த தியாகையர், “நீங்கள் செய்த கீர்த்தன 

மொன்று பாடவேண்டும்?” என்றார். இவர் அப்பொழுதே புதி 

தாக அடாணா ராகத்தில், “சம்மா சும்மா வருகுமா சுகம்?? 

என்று ஒரு பல்லவியை இயற்றிப் பாடலானார். நூற்றுக்கணக்கான 

சங்கதிகளுடனும் கற்பனை ஸ்வரங்களுடனும் இவர் பாடிவந்தார். 

அருமை தெரிந்த ஒரு பெரிய சங்கீதவித்துவானும் அவருடைய 

சிஷ்யர்களும் உள்ள கூட்டத்திலே பாடியதனால் இவருடைய 

உத்ஸாகம் மிக்கது. இவர் பாடப்பாடக் கனஜாதியின் கம்பீரம் 

தியாகையருடைய உள்ளத்தை உவப்பித்தது; அவர் கேட்டுக் 

கேட்டு விம்மிதமுடையவரானார். மிக விரிவாக இவர் பாடிமுடித்த 

வுடன் தியாகையர் இவருக்குத் தம்மிடம் இருந்த ஒரு சால்வை 

யைப் போர்த்தச் செய்து மனங்குளிர்ந்து ஆசீர்வதித்தார். இவர், 

“ஸதா ஈச்வர ஸேவை செய்துகொண்டு சிஷ்யர்களுடன் பஜனை 

செய்து காலத்தைப் போக்கிவரும் உங்களுடைய பெருமையே 

பெருமை. இத்தகைய நிலைமை எல்லோருக்கும் கிடைக்காது”? 

என்று அவரை மனமுருகிப் பாராட்டி விடைபெற்றுக் கொண்டார். 

அப்பால் இவர் ஊருக்கு வந்து உடனிருந்தவர்களின் வேண்டு 

கோளின்படி **சும்மா சும்மா?” என்னும் பல்லவிக்கு இணங்க 

அநுபல்லவியையும் சரணங்களையும் ஸ்ரீ செளந்தரராஜப் பெருமாள் 

விஷயமாக அமைத்து ஒரு கீர்த்தனத்தை முடித்தார். 

இவருடைய மாணாக்கர்கள் 

மாயூரத்திற்கு அருகிலுள்ள திருவழுந்தூரில் (திருவிந்தளூரில்) 
இவர் சிலகாலம் இருந்து வந்தார். அக்காலத்தில் அடிக்கடி 

பல்லவராயப்பட்டென்னும் ஊரிலுள்ள செல்வவான் களும் மாயூரத்தி 

லுள்ள சில பிரபுக்களும் அழைக்க இவர் அங்கங்கே சென்று 

அவர்களால் ஆதரிக்கப் பெற்றனர். திருவழுந்தூரில் இருந்த 

காலத்தில் அங்கே கோயில் நாகசுரக்காரராகச் சுப்பிரமணியர் 

என்னும் ஒருவர் இருந்தார். அவர் தஞ்சாவூர் சம்ஸ்தான த்தில் 

பல வித்துவான்கள் முன்னிலையில் வாசித்து அரசரால் முதல் 

முதல் வெள்ளி நாகசுரம் பரிசு பெற்றவர். அவர் கனம் கிருஷ்ணை 

யரிடம் சில கீர்த்தனங்களை அறிந்ததோடு கனமார்க்கத்தையும்

திருவொற்றியூர் சென்றது 

சென்னையில் இருந்தபோது ஒருமுறை திருவொற்றியூருக்கு 
இவர் சென்றிருந்தார். அங்கே குருமூர்த்தி சாஸ்திரிகளென்ற 

சிறந்த சங்கீதவித்துவானொருவர் இருந்தார். அவர் கனம் 

கிருஷ்ணையரைக் கண்டு மகிழ்ந்து உபசரித்தார். இவர் அங்கே 

அவர் விரும்பிய சில கீர்த்தனங்களைப் பாடும்பொழுது உடல் 

சிறிதேனும் அசையாமல் நாதம் மட்டும் பலவித விசித்திர 

அமைப்போடு எழுவதை அறிந்த அவர் இவரை ஒரு தெய்வப் 

பிறப்பாகவே கருதிப் போற்றினார். பாடும்பொழுது தலையில் 

எலுமிச்சம் பழமொன்றை வைத்துக்கொண்டு அது கீழே விழாத 

வண்ணம் சங்கதிகள் முதலியவற்றோடு இவர் பாடிக்காட்டின 

ரென்றும், அக்காலத்தில் தலை அசையவில்லையென்றும், அப் 

பொழுது குருமூர்த்தி சாஸ்திரிகள் அதிக ஆச்சரியமடைந்து 

ஸ்தம்பம்போல் நின்றுவிட்டாரென்றும் சொல்வார்கள். திருவொற்றி 

யூர்த்தியாகேசர்மீது அடாணா ராகத்தில், *:திருவொற்றியூர்த் 

தியாகராஜர் சித்விலாஸ நாதரடி?” எனவரும் கீர்த்தனம் 

'இவராற் பாடப்பெற்றது. சென்னையிலிருந்து மீண்டு திருவிடை 

மருதூர் வந்தவுடன் அமரசிம்மர் அங்கங்கே நிகழ்ந்த செய்திகளை 
யெல்லாம் இவர்பாற் கேட்டு மகிழ்வுற்றார். 

இரஈாமயத்திர மூப்பானூர் கோயம் 

தமக்கு இராமபத்திர மூப்பனார் அளித்திருந்த பொன்னரை 

ஞாணையும் வைரக்கடுக்கனையும் ஒரு சமயம் தம்பால் மிக்க 

அன்புடையார் ஒருவர் பொருட்டு இவர் விற்க நேர்நதது, அச் 

செய்தியை யாரோ ஒருவர் மூலமாக அறிந்த மூப்பனார், “எப் 

பொழுதும் அணிந்துகொண்டிருக்க வேண்டுமென்று எண்ணி 

யல்லவோ கொடுத்தோம்? பணம் வேண்டுமென்று குறிப்பித்தால் 

நாம் கொடுக்கமாட்டோமா?? என்று எண்ணி வருந்தினார். 

அவருக்கு அங்ஙனம் வருத்தம் இருத்தலையறிந்த கிருஷ்ணையர் 
எங்ஙனமேனும் அதனைத் தீர்த்துவிட வேண்டுமென்றெண்ணி 

யிருந்தார். 

இராமபத்திர மூப்பனார் பாபநாசத்துக்குக் கிழக்கே உள்ள 

தம்முடைய கிராமங்களில் ஒன்றாகிய உத்தானியென்னும் ஊருக்கு 

வந்து தமது சத்திரத்தில் தங்கிக் கிராம விசாரண செய்து 

கொண்டிருந்தார். அப்பொழுது அவ்வழியே கனம் கிருஷ்ணையர் 

செல்ல நேநர்ந்தது. அங்கே மூப்பனார் தங்கியிருத்தலையறிந்து

உண்டாகி வளர்ந்து வந்தது. அமரசிம்மருடைய பாதுகாப்பில் 

இருந்த கிருஷ்ணையர் தம்பால் வருவாரோ மாட்டாரோ என்னும் 

சந்தேகமும் இருந்தது. அதனால் இவருடைய விருப்பத்தை அறி 
வதற்காக அந்த ஜமீன்தார் தக்க மனிதர்களை அனுப்பி உடையார் 

பாளையத்துக்கு வந்து செல்ல வேண்டுமென்று தெரிவிக்கச்செய் 

தார். கிருஷ்ணையர் கச்சிரங்கரோடு முன்னமே பழக்கமுடைய 

வராதலாலும் அவருடைய சங்கீத ஆற்றலையும் அருமையறிந்து 

பாராட்டும் தன்மையையும் உணர்ந்தவராதலாலும் சந்தோஷத் 

தோடு அங்கே சென்றார். கச்சிரங்கதுரை இவரைச் சிறப்பாக 

உபசரித்துப் பாராட்டி இவருடைய பாட்டைப் பலமுறை கேட்டு 

மகிழ்ந்து பிறகு தமது விருப்பத்தை மெல்லத் தெரிவித்தார். 

அங்கேயிருந்த ஒழுங்கான அமைப்புக்களையும் ஜமீன் தாரின் உயர் 

குணங்களையும் நல்லன்பையும் உணர்ந்த கிருஷ்ணையருக்கு அங்கே 

இருத்தல் உவப்பைத் தருவதாகவேயிருந்தது. ஆதலின் தமது 
உடன்பாட்டைத் தெரிவித்து, அமரசிம்மரிடம் விடைபெற்று வருவ 

தாகச் சொல்லிவிட்டுத் திருவிடைமருதூர் வந்தார். அமரசிம் 

மருக்கு இவரைப் பிரிந்திருப்பது மிகுந்த வருத்தத்தை விளைவிப் 
பதாகவேயிருந்தது. ஆயினும் ஒருவாறு அதற்கு உடன்பட்டார். 

கனம் கிருஷ்ணையர் உடையார்பாளையத்துக்குப் புறப்படுவதற் 

குரிய நல்ல நாளொன்றைப் பார்த்து உத்தரவு பெற்றுக்கொண் 

டார். அமரசிம்மர் தக்க மரியாதைகளைச் செய்தார். புறப்படும் 

தினத்துக்கு முந்திய நாளே உத்தரவு பெற்றுக்கொண்ட கிருஷ் 

ணையர் மறுநாள் விடியற்காலையிற் புறப்படும் பொழுது அமர 

சிம்மருடைய பேரன்பை நினைந்து உருகி மீண்டும் அவரைப் 

பார்க்க வேண்டுமென்று அரண்மனைக்குச் சென்றார். அமரசிய்மர் 

உள்ளே இருந்தார். இவரைக் கண்டவுடன், “என்ன விசேஷம்??? 

என்று வினாவினார். இவர்; உடனே, “ஊருக்குப் போய்வரு 

கிறேன்?” என்று தொடங்குவதும் பூபாள ராகத்திலமைந்தது 

மாகிய ஒரு கீர்த்தனத்தைப் பாடினார். அந்தக் கீர்த்தனம் அமர 

சிம்மருக்கு இன்பத்தை விகாவித்தது த? ஆயினும் அதன் பொரு 

ளாகிய பிரிவு அவரைத் துன்பக்கடலிலாழ்த்தியது ; “இவ்வளவு 

சிறந்த வித்துவானோடு இனி அடிக்கடி சல்லாபம் செய்வதற்கு 

இயலாதே: என்ற நினைவு அவருடைய மனத்தை வருத்தியது $ 

“உங்களுடைய இனிய கானத்தை இனிமேல் அடிக்கடி கேட்டு 

. மகிழ்ச்சியுற முடியாது ; விடைகேட்கும்பொழுதுகூட உங்களுடைய 

சங்கீத சக்தியை நன்றாக வெளியிடுகிறீர்களே. உங்களை நான்

கச்சிரங்கதுரையின் சங்கீத அபிமானத்தையும் வித்துவான் 

களை ஆதரிக்கும் இயல்பையும் அறிந்த வித்துவான்கள் பலர் 

அடிக்கடி உடையார்பாளையம் வந்து இவரைக்கண்டு இவர் 

மூலமாக ஜமீன்தாரிடம் தங்கள் தங்கள் திறமையைக்காட்டிப் 

பரிசுபெற்றுச் செல்வார்கள்; இவருடைய சல்லாபத்தால் அவர்கள் 

மகிழ்ச்சியடைவார்கள். வேறு சம்ஸ்தானங்களிலுள்ள வித்து 

வான்கள் வந்த காலங்களில் கனம் கிருஷ்ணையருடைய சிறந்த 

சங்கீதத்தைக் கேட்டு மகிழ்வார்கள்; “இத்தகைய அருமையான 

வித்துவான் இந்த இடத்தில் இருக்கிறாரே, இவர் பெரிய ராஜச 

முகங்களில் இருந்து விளங்கவேண்டியவரல்லவோ? என்று அவர் 

களிற் சிலர் எண்ணுவதுண்டு. 

கச்சிரங்கேந்தரன் Aly HDL 

ஒருசமயம் வெளியூர்களிலிருந்து சில சங்கீத வித்துவான்கள் 

உடையார்பாளையம் வந்திருந்தார்கள். அவர்கள் வழக்கம்போல் 

ஜமீன்தாரைக்கண்டு பாடிப் பரிசுபெற்றார்கள். பிறகு கனம் 

கிருஷ்ணயர் இருந்தவீட்டிற்கு அவர்கள் சென்று இவ CGrr@ 

சல்லாபம் செய்துகொண்டிருந்தார்கள். அப்பொழுது அவர்கள் 

இவரைநோக்கி, “நீங்கள் தஞ்சாவூர், திருவன ந்தபுரம், மைஸூர் 

முதலிய பெரிய ராஜகரங்களில் இருக்கவேண்டியவர்கள் . இந்த 

ஜமீன்தாரிடத்திலே இருந்து நீகங்ள் காலங்கழிப்பது போதாது. 

அந்த சங்ஸ்தானங்களின் வித்வத்ஸபைகளில் அடிக்கடி தங்கள் 

உயர்ந்த சங்கீத சக்தி பிரகாசிப்பதற்கு மார்க்கங்கள் ஏற்படும்; 

நல்ல சம்மானங்களும் கிடைக்கும். இந்த ஊர் காட்டுக்குள்ளே 

யல்லவா இருக்கின்றது? ?? என்று சொன்னார்கள். கச்சிரங்கதுரை 

யின் உண்மையான அன்பையும் பிற குணவிசேஷங்களையும் 

அவர்கள் உணர்ந்துகொள்ள வில்லையே யென்று இவர்வருநீ 

தினார்; “நீங்கள் சொல்வதெல்லாம் சரியே: பெரிய ராஜகரங்களில். 

இருப்பது பெருமைதான்; உயர்ந்த சம்மானங்களும் கிடைக்கலாம்; 

பட்டமும் கிடைக்கலாம்; இன்னும் எத்தனையோ வகையான 

பொருள்களும் கிடைக்கலாம்? ஆனால் கச்சிரங்க துரையவர்களு 

டைய சிரக்கம்பம் அங்கே கிடைக்காதே. கோடி பவுன் கிடைத் 

தாலும் எனக்கு அது பெரிதன்று; அருமையறிந்த பிரபுவாகிய 

இவருடைய. சிரக்கம்பம் ஒன்றே இந்த லோகம்பெறும்?? என்று 

மனமுருகிச் செல்லி அக்கருத்தை அமைத்து ஒரு கட்டளைக்கலித் 

துறையை. இயற்றிப் பாடினார். அதன் ஒருபகுதியாகிய “*கச்சிரங் 

கேந்த்ரன் சிரக்கம்பம் போதும்? என்பது மட்டும் இப்பொழுது

அழைக்கப்பட்டு இவர் திருச்சிராப்பள்ளிக்குச் செல்லுங் காலங் 

களில் திருவானைக்காவுக்கும் சென்று கச்சிக்கல்யாணரங்கரோடு 

சல்லாபம் செய்துவிட்டு வருவார். அவர் இளமைப் பிராயமுடைய 

வராயினும் பரம்பரைக்கு ஏற்றபடி வித்துவான்களிடத்தில் அபி 

மானம் உடையவராகவேயிருந்தார். தம் தந்தையார் கிருஷ்ணை 

யரை உபசரித்து வந்ததை நேரிற் கண்டவராதலின் இவர்பால் 

அளவற்ற மதிப்பும் பக்தியும் அவருக்கு இருந்துவந்தன. தமக்குப் 
பட்டம் கிடைத்தவுடன் இவரை வருவித்து உபசரிப்பதை முதற் 

கடமையாகக் கொள்ள வேண்டுமென்று அவர் எண்ணியிருந்தார். 

18542- ஆம் வருஷம் கச்சிக்கல்யாணரங்கர் உடைடயார் 

பாயம் சம்ஸ்தானாதிபதி ஆனார். தாம் ஜமீன்தார் பதவிபெறப் 
போவதை யறிவித்து அவர் கனம் கிருஷ்ணையரை வருவித்தார். 

அவர் ஜமீன் தலைமையைப் பெற்றுக்கொண்டகாலத்தில் இவர் 

பாடியகீர்த்தனங்கள் சில உண்டு. அவற்றில் அடாணுவிலுள்ள, 

“ம௲மேரு மகராஜனே சத்ரபதி”? 

என்ற பல்லவித் தொடக்கத்தையுடைய கீர்த்தனமொன்றில் 

கச்சிக்கல்யாண ரங்கரது கொடைச்சிறப்பைப் பாராட்டிக் கூறி 

யிருக்கிறார்; அவர் சங்கீத வித்வான் ௧ளிடத்திலும் தமிழ்வித்வான் 

களிடத்திலும் அதிக அன்புடையவரென்பதை, “கன நயந் தேசிகந் 

தமிழைக் கணக்கில்லாமல் ஆதரிக்கும்” என்று புலப்படுத்தியிருக் 

கிறார். 

ஜமீன்பதவியைப் பபற்ற பின்பு கல்யாணரங்கர் கனம் 

கிருஷ்ஸோயரை உடையார்பாளையத்திலேயே சம்ஸ்தான வித் 

வானாக இருந்துவரும்படி சொல்லி அவருக்கு வேண்டிய 

செளகரியங்களைச் செய்தளித்தார். இவருக்கு எந்தவகையிலும் குறை 

இராதபடி, கவனிக்க வேண்டுமென்று அவர் தம் ஏவலாளர் 

களுக்கு உத்தரவிட்டிருந்தார். பல வகையிலும் இவரை மிகவும் 

மரியாதையாக நடத்தி வரலானார். 

கனம் கிருஷ்ணையருக்குப் பிராயம் அதிகமாக ஆகக் குதிரை 

ஸவாரி செய்ய முடியாமல் இருக்குமென்றறிந்த கல்யாணரங்கர் 

ஒர் அழகிய பல்லக்கை வழங்கி வேண்டிய போகிகளையும் அமைத் 

தார்; அவர்களுக்குரிய மாதச்சம்பளம் அரண்மனையிலிருந்தே 
கொடுக்கப்பட்டு வந்தது. ஜமீன்தாருடைய பேரன்பு கிருஷ்ணை 

யருடைய உள்ளத்தைக் குளிர் வித்தது. ஆதலின் மகிழ்ச்சி

2. வாமனரூபரே எங்கள் வனத்துளப மாலையாரே 

கோமளரே : கோவிந்தரே கோகுல தாரியே உயர் 

சாமள வர்ணரே செந் தாமரைத் திருக்கண்ணரே 

நேமம் உந்தம் பக்தனையும் நிலையாகச் சவரட்சனை 

செய்யும் (பூவ) 

8. எம்பெருமானே எப்போதும் ஏகநாதரே 

: உம்போலே தெய்வம் உலகத்தில் வேறுண்டோசொல்லும் 

அன்புடனே மிச்சமாக அர்ச்சனைசெய்த அடிமைக்குத் 

தென்புடனே வச்சிரகாயம் ஸ்திரமுடன் விளங்கச்செய்யும் 

(பூவ) 

4, வேல்முருகர் மாமனே வேதாந்த வேத்தியரே 

மாலம்புஜவல்லியுடன் மாயவரே என்றைக்கும் 

மேன்மைக்கச்சிக் கல்யாணரங்கனுக்கே கடாட்சம் உம்மைப் 

போலெவர்க்குக் கிடைக்குமோ பூமண்டலத்தில் 

உண்டோசசொல்லும் (பூவ) 

கும்பகோணத்துக்குக் கச்சிக்கல்யாணரங்கருடன் ஒருமுறை 

போயிருந்தகாலத்தில் இவர் ஸ்ரீ சார்ங்கபாணிப் பெருமாளை அவ 

ருடன் தரிசனம் செய்த பின்பு கல்யாணி ராகத்தில், “பாரெங்கும் 

பார்த்தாலும்?” என்ற கீர்த்தனத்தை இயற்றிப் பாடினார். அதில் 

“கச்சிக்கல்யாணரங்கனை ஸெளக்கியமாகக்காத்து? என்று அமைத் 

திருக்கிறார். 

கச்சிக்கல்யாணரங்களைப் பாதுகாக்க வேண்டுமென்று உடை 

யார்பாகாயம் சிவாலயத்தில் எழுந்தருளியுள்ள wh குஸூமகுந் 

தளாம்பிகையைப் பிரார்த்தித்துப் பியாகடை ராகத்தில், ““குஸுூம 

குந்தளாம்பிகையே கொஞ்சுகிளியே பஞ்சமியே”£? எனவரும் ஒரு 

கீர்த்தனை யைப் பாடினார். 

ஸ்ரீ தியாகையருடைய சிஷ்யரொருவர் ஒருசமயம் உடையார் 

பாளையத்துக்கு வந்திருந்த காலத்தில் ஜமீன்தாருக்குமுன் சில 

கீர்த்தனங்களைப் பாடினார். அவற்றுள் காம்போதிராகத்தில் உள்ள 

“றாஜானகி:? என்ற கீர்த்தனத்தைக் கேட்டு மகிழ்ந்த ஜமீன்தார் 

அருகிலிருந்த கிருஷ்ணையரை நோக்கி, “இந்த வர்ணமெட்டில் 

ஏதேனும் கீர்த்தனம் உண்டோ??? என்று கேட்டார். அவருடைய 

குறிப்பை யறிந்த இவர், “எங்கள் ஜானகியை மணஞ்செய்த?” 

ச மு-3

இந்தக் கீர்த்தனத்தின் வர்ணமெட்டை அநேகர் பாராட்டிய 

துண்டு. அரியிலூரில் இருந்த %சடகோப ஜயங்கார் இந்தக் கீர்த் 

தனத்தில் ஈடுபட்டுத் தாம் இயற்றிய ஜீவப்ரம்ம ஐக்கிய சரித்திரம் 

என்னும் வேதாந்த நாடகத்தில் இந்த மெட்டில் ஒரு கீர்த்தனத் 
தை இயற்றியமைத்திருக்கிறார்; “சுத்த விருத்தியினாலே?”என்னும் 

தொடக்கத்தையுடையது அது, 

செல்வத்திற் பங்கு 

தத்தனூரில் உள்ள கரும்புத் தோட்டத்தைப் பார்ப்பதற்காக 

வேறொரு சமயம் கல்யாணரங்கர் கிருஷ்ணையருடன் சென்றிருந் 

தார். நல்ல வளம்பெற்றுக் கரும்புகள் தழைத்து நின்றன. அதைப் 

பார்த்த கிருஷ்ணையர், “இத்தகைய பாக்கியம் சம்ஸ்தானாதிபதி 

களுக்கன்றி வேறு யாருக்கு உண்டு? கண்ணுக்கு எட்டிய வரை 

யிலும் கருப்பந் தோட்டமாகவே இருக்கின்றது. இந்தக் காட்சி 
யொன்றே மனத்துக்கு மிக்க இன்பம் விஃாவிக்கின்றது”?? என்று 

பேசிக்கொண்டிருந்தார். அதனைக் கேட்ட ஜமீன்தார், “*இந்தச் 

செல்வத்தில் உங்களுக்கும் பங்கு தருவேன்?” என்று சொல்லி 

அருகிலிருந்த அதிகாரியிடம் அந்தத்தோட்டத்தில் ஐந்து காணி 
யை இவருக்கு ஸர்வமான்யமாகக் கொடுக்கும்படி கட்டளையிட்டார். 

சில: காலம் வரையில் உத்தியோகஸ்தர்களின் பொருமை 
யினாலோ வேறு காரணங்களாலோ கிருஷ்ணையருக்கு அந்தக் 

கருப்பந்தோட்டம் கிடைக்கவில்லை. அதைப்பற்றி இவர் உரிய 

அதிகாரிகளை விசாரிக்கும்போதெல்லாம் அவர்கள் ஏதோ சாக்குப் 

போக்குச் சொல்லி வந்தார்கள். இங்ஙனம் அவர்கள் செய்துவந்தது 

ஜமீன் தாருக்குத் தெரியாது. ஆதலின் இதனை. அவருக்கு எப்படி 
யேனும் புலப்படுத்தவேண்டுமென்று எண்ணிய கிருஷ்ணையர் 

உசேனி ராகத்தில், ““கச்சிக்கல்யாணரங்கராஜன் பட்சமே?? என்ற 

ஒரு பதத்தையும், **கன்னலுஞ் செந்நெலும் உன்மனப் பூர்வமாக் 

காட்டிவிட?” என்று தொடங்கும் ஒரு கட்டகக்கலித்துறையையும் 

இயற்றிப் பாடினார். பதத்தில் அதிகாரிகள் செயலை, “எல்லாரு 

டைய ஹ்ருதயங்களே தெரியும், எவர் சூதும். நடவாது”? என்று 
குறிப்பாகப் புலப்படுத்தியுள்ளார். இவற்றைக் கேட்டவுடன் ஜமீன் 

தார் உண்மையை நன்கு விசாரித்தறிந்தார். அவருக்குண்டான 

  

3*இவரைப்பற்றிய வரலாற்றை, நான் எழுதிய “அரியிலூர்' என்னும் கட்டுரையில். 

காணலரம்.(நல்லுரைக்கோவை-1)

“கல்லாக் கலைகள்கற்ற ராஜரிருந் தாவதென்ன 

கானலோலனே கனம் கிருஷ்ணனுடன் 

சொல்வாக்கைக் காக்குமெங்கள் துராதுரையே?” 

தமக்கு வாக்குக்கொடுத்தபடி நிறைவேற்றி வைத்ததைப் பாராட்டி 

யிருக்கிறார்; 

“நன்மை தெரிந்தபிரபுவே நவரத்னம் வைத்திழைத்த 

பல்லக்குத் தான்கொடுத்துப் பரிவுடன் கீர்த்தி பெற்று”? 

என்று தமக்குப் பல்லக்கை அளித்ததைப்பற்றி உரைத்திருக்கிறார். 

““பெரியதுரை செய்த திருப்பணிக்குக் குறையில்லாமல்”? 

என்று கச்சிரங்கர் முன்பு திருப்பணி செய்வித்ததையும் குறிப்பித் 
துள்ளார். ் 

மூகாரி ராகக் கீர்த்தனம் 

ஒரு சமயம் ஜமீன்தார் அரண்மனை முகப்பின் மேல்மாளிகையில் 

இவருடன் பேசிக்கொண்டு நின்ருர். அப்பொழுது வீதியில் ஒரு 

தாதன் கிருஷ்ண விலாஸமென்னும் புத்தகத்திலுள்ளதும் முகாரி 
ராகத்தில் அமைந்திருப்பதுமாகிய, ““மாதேயசோதை கேளம்மா - 

உன் மகன் சேதியை?” என்ற கீர்த்தனந்தைப் பாடிக்கொண்டு 

சென்றான். அவனுடைய சாரீரம் மிகவும் இனிமையாக இருந்தது, 
அதைக் கேட்டு இன்புற்ற ஜமீன்தார் கிருஷ்ணையரை நோக்கி, 

“இந்தக் கீர்த்தனம் நன்றாயிருக்கிறது; முகாரிராகத்தின் இயல்பை 
மிகவும் செவ்வையாக இந்த வர்ணமெட்டு விளக்குகிறது?” என்றார். 

கிருஷ்ணையர் அவர் கருத்தை அறிந்துகொண்டு உடனே, “அவர் 

வருவரோ நான் வரவாஎன்னடி சொல்லடி”? என்ற கீர்த்தனையை 

இயற்றிப் பாடினார். அது பின்னும் சிறந்த அமைப்புள்ளதாக 

இருத்தலை அறிந்த ஜமீன்தார் பெரிதும் இன்புற்றார். 

மாற்றிப்பாடிய கீர்த்தனம் 

கச்சிக் கல்யாணரங்கர் ஒருமுறை சில பொரறுமைக்காரர் 

களுடைய சொற்களைக் கேட்டு இவர்பால் சிறிது பராமுகமாக 

இருக்கத் தொடங்கினார். இவர் அதனை ஒருவாறு அறிந்து 
கொண்டார். ஒரு நாள் அரண்மனைக்கு இவர் சென்றபோது ஜமீன் 

தார் வேறு ஒரு காரியமாக இருப்பதாகவும் பிறகு பார்ப்பதாகவும் 

சொல்லியனுப்பிஞனார்.



 



கனம் கிருஷ்ணையர் 39 

பஞ்சணைமீதினிற் கொஞ்சி விளையாடி 

ரஞ்சிதமும் அறிந்த மகராஜனே”? 
என்று பாடத்தொடங்கி அக்கீர்த்தனையைப் பூர்த்தி செய்தார். 

ஜமீன்தார் கனம் கிருஷ்ணையருடைய சாமர்த்தியத்தை 

நினை ந்து வியந்தார்; “பெரியவர்கள் கோபித்தாலும் நன்மையாகவே 

முடியுமென்பார்கள்; தாங்கள் என்மேல் கோபம் கொண்டாலும் 

அக்கோபம் நீர்கிழிய எய்த வடுப்போல மாறியதோடல்லாமல் 

ஆசீர்வாதம் போன்ற இந்தக் கீர்த்தனம் ஒன்றையும் புதிதாக 

உண்டாக்கிற்று. இவ்வளவு திறமையையுடைய தங்களோடு 

பழகும் பாக்கியம் எனக்கு அமைந்தது பல ஜன்மங்களில் நான் 

செய்த புண்ணியத்தின் பயனேயாகும்?? என்று பணிவுடன் 

சொன்னார்; அப்பொழுது உண்டான உள்ளப்பூரிப்பால் சில 

வகையான சம்மானங்களையும் செய்தார். 

கீரையர்ச்சனணனே 

இவர் தினந்தோறும் தவறாமல் சிவபூஜை செய்துவருவார். 

ஒருநாள் அவசரமாக அரண்மனைக்குச் செல்லவேண்டியிருந்தமை 

யால் சிவபூஜையை விரைவில் செய்து முடித்துவிட்டுச் செல்லலா 

மென்று எண்ணி அதனைச் செய்ய அமர்ந்தார். அப்பொழுது 
என்ன காரணத்தாலோ பத்திரபுஷ்பங்கள் ஸித்தமாக எடுத்து 

வந்து வைக்கப்படவில்லை. இவர் இன்னது செய்வதென்று 

தெரியாமல் சிறிது யோசித்தார். சமையலுக்காக ஆய்நீதுவைக்கப் 

பட்ட கீரைக்குவியல் அருகிலிருந்தது; அது சுத்தமான தாகவும் 

கண்ணுக்கு அழகியதாகவும் தோற்றியது. “போதும் பெரறாவிடிற் 

பச்சிலையுண்டு:” என்னும் திருவாக்கு அப்போது இவர் நினைவுக்கு 

வந்தது. உடனே அந்தக் கீரையை எடுத்து அதனையே பத்திர 

மாகக் கொண்டு சிவார்ச்சனை யை நிறைவேற்றினார். உடனிருந்தவர் 

கள் இவருடைய மனநிலையின் சிறப்பை அறிந்து வியந்தார்கள் . 

வெண்ணெயில் விருப்பம் 

இவருக்கு வெண்ணெயில் மிக்க விருப்பம் உண்டு; “கிருஷ்ண 
னுக்கு வெண்ணெயிற் பிரீதி” என்று சிலர் வேடிக்கையாகக் 

கூறுவார்கள்; இவர் இளமையில் கனமார்க்கத்தை அப்பியாசம் 

பண்ணிய காலத்தில் தொண்டையில் உண்டாகும் துன்பத்தையும் 

உஷ்ணத்தையும் நீக்கும்பொருட்டு வெண்ணெயை மிகுதியாக

கிருஷ்ணையருக்குப் பிராயங்கள் ஆக ஆகத்தளர்ச்சி உண்டா 
யிற்று. வறள் வாயுவென்னும் ஒரு வகை நோயால் இவர் வருந்தி 
னார்; கச்சிக் கல்யாண ரங்கதுரைக்கு இவரைப் பிரிந்திருக்க 
மனமில்லை; ஆயினும் இவருடைய சரீர நிலையை அறிந்து ஒரு 
வாறு அதற்கு உடன்பட்டார். இவர் தம் ஊர் சென்று அங்கே 
இருக்கலானார். இவர் விடைபெற்றுக் கொள்ளுகையில் ஜமீன்தார் 
பொருளுதவி செய்ததன்றி அதன்பின்பும் அவ்வப்போது வேண்டிய 

பொருள்களை அனுப்பி உதவி வந்தார். தக்கவர்களை அடிக்கடி, 

அனுப்பி இவருடைய நிலையைத் தெரிந்து வரச் செய்தும் அறிந்து 
கொள்வார். வ. 

இவருடைய மிகத்தளர்ந்த நிலையை உணர்ந்த என் தந்ைத 

யார் அதிக வருத்தத்தை அடைந்தார். அதையறிந்த கிருஷ்ணை 
யர் அவர்களாத்தேற்றி, பைரவி ராகத்தில், 

““கொடுத்துவைத்தது வரும் ஏருசையால்மிகக் 

குறைப்பட்டால் வருகுமோ பேய் மனதே”? 

என்று ஒரு கீர்த்தனையை இயற்றி அவர்கள்பால் அளித்தார். 

இறப்பதற்கு இரண்டு நாட்களுக்குமுன் தாம் சிதம்பரம் 
சென்று ஸ்ரீ நடராஜமூர்த்தியைத் தரிசனம் செய்ததாக இவர் 

கனவு கண்டார். விழித்தவுடன் ஸ்ரீ ஆனந்த நடராஜ மூர்த்தியை 

நினைந்து மனமுருகி விபூதியைத் தரித்துக் கொண்டு பந்துவராளி 

ராகத்தில் ஒரு கீர்த்தனத்தை இயற்றினார்; அதன் பல்லவி, 
“-தில்லையப்பா உனது பஞ்சாக்ஷரப்படியில் 

சின்மயமாய்த் தினந்தினழம் வந்து தரிசிப்பேன்?? 

என்பது, 

பிரிவூ 

இந்த ஸங்கீதசிகாமணி இவ்வுலகை நீத்தகாலத்தில் இவருக்கு 

அறுபது பிராயத்திற்குமேல் இருக்கும். அக்காலத்தில் என் தந்ைத 

யாரவர்கள் உடன் இருந்தார்கள். 

கனம் கிருஷ்ணையருக்கு ஒரு குமாரியார் மட்டும் இருந்தனர்; 

அவருடைய பெயர் சங்கரியம்மாளென்பது. 

அன்யர்கள் பறிவூ 

இவருடைய மாணாக்கர்கள் பலர், அவர்களுள் தஞ்சையில் 

இருந்த ஆதிமூர்த்தி ஐயரை நான் பார்த்துப் பழகியிருக்றேன்.

உடந்தை தவரறாமலே 

ஓரஞ்சு நாளைக்குள்ளாகித் 

தொடர்ந்து தொடர்ந்து வைகுண்ட நாதர்க்குச் 

சொல்லடி கல்யாண குணங்களெல்லாம்ஃ (சக்ர) 

18, இராகம்: தன்யாசி; தாளம்: ஆதி. 

= : (பல்லவி) 

பகற்பத்துத் திருநாளில் சக்ரபாணி ஸ்வாமியைப் 

பார்த்தேன் மய லார்த்தேன் ஒன்றும் தோற்றாமல் 

நேற்றிந் நேரத்தில் ..... (பகற்பத்து) 

(அநுபல்லவி) 

சேப்புச் சிந்தூரமும் திருநாமமுந் திலதப்பொட்டும் 

சேவை வடிவும் ஆருக்குக் கிடைக்கும் 

ச்ருங்கார மென்ன சொல்வேன் 

ச்யாமள வர்ணனை (பகற்பத்து) 

(சரணங்கள்) 

1. துளபமாலையும் மணிமகுடமும் 

தோளின் அழகும் பீதாம் பரதரர் 

ஒளிர்வுடன் வரும் வேணு நாதருடை 

ஒயிலென்ன சொல்லுவேன் 

இளகி மனந்தளரக் கோபாலை 

எங்கெங்கு மிருந்தாலும் அங்கெங்குந் தோணுதே 

களபச் செண்பகப் பன்னீ ருதிர்ந்த ட் 

கஸ்தூரி வாசனை மஸ்து மீறவே (பகற்பத்து) 

2. மகரகுண்டலம் அசைந்தசைந் தாட 

மார்பிற் பதக்கம் மகிழ்ந்து பதிந்தாட 

ஜெகந் நாயகர் வேதாந்த வேத்யரைச் 

சேவையுஞ் செய்து கொண்டேன் 
சகல ஸ்ம்ருதியுஞ் சகல வேதத்தில் 

சச்சிதானந்த கனமய மாகவே 

பகவந்த வைகுண்ட வாசரைப் 

பார்க்கப் பதினாயிரங் கண்கள் வேணுமே (பகற்பத்து) 

2 8-ஆம் சரணம் கிடைக்கவில்லை,

கோபாலகிருஷ்ண பாரதியார் 

[ர் சிதம்பர ஸபா நாதர் திருவருளால், தமிழ் நாட்டில் இருந்து 
புகழ்பெற்று விளங்கிய ஸ்ரீ கோபால கிருஷ்ண பாரதியாரவர் 
களுடைய சரித்திரமாகிய இதனை இப்பொழுது வெளியிடலானேன். 
இதற்குமுன் சங்கீத வித்துவானாகிய கனம் கிருஷ்ணையருடைய 
சரித்திரம் வெளியிடப்பெற்றது, 

இவருடைய சரித்திரத்தை வேறு சிலர் எழுதியிருக்கின்றனர். 

பாரதியாரிடம் நான் இளமையிலே சங்கீதப் பயிற்சி பெற்றவன், 
ஆதலின் என்னுடைய மனத்தில் அவருடைய கோலமும் பேச்சும் 

இயல்புகளும் பதிந்திருக்கின்றன. அவரிடத்தில் எனக்கு இருந்த 
பெருமதிப்பு, நாளாக நாளாக வளர்ந்து வந்தது. அவர் இயற்றிய 

நந்தனார் சரித்திரக்கீர்த்தனை யானது தமிழுலகத்துக்கு ஒரு புதிய 
கிளர்ச்சியை உண்டு பண்ணிய அக்காலத்தில் அதற்கிருந்த 
மதிப்பை நான் அறிவேன்? எங்கே பார்த்தாலும் நாடகங்களும் 

சினிமாக் காட்சிகளும் மிகுந்துள்ள இக்காலத்திலும் நந்தனார் 

சரித்திரக்கீர்த்தனம் பக்திச்சுவையால் தனக்கு இணையாக 
ஒன்றின்றி விளங்குவதையும் அறிகின்றேன். இத்தகைய சிறந்த 

கீர்த்தனைக் களஞ்சியத்தை நமக்கு அளித்த பெரியாரைப்பற்றித் 
தெரிந்ததை வெளியிடுவதில் எனக்கு ஒருவகை மகிழ்ச்சி உண்டு; 

அதனை யறிவதில் தமிழ் நாட்டாருக்கும் உவப்பு உண்டென்றே 

கருதுகின்றேன். 

இந்தச் சரித்திரம் முதல் முதலில், *கலைமகள்?” என்னும் 

பத்திரிகையில் வெளியிடப்பெற்றது. இப்பொழுது, பாரதியார் 

கீர்த்தனங்களுள் நந்தனார் சரித்திரக் கீர்த்தனங்களல்லாதனவும் 

எனக்குக் கிடைத்தனவுமாகிய சிலவற்றையும் சேர்த்துத் தனிப் 

புத்தகமாக வெளியிடலானேன். 

பாரதியாருடன் நான் பழகிய காலத்தில் நான் அறிந்தனவும் 

என் தந்தையார், மகாவித்துவான் ஸ்ரீ மீனாட்சிசுந்தரம் பிள்காயவர் 

கள் முதலியோர் வாயிலாக நான் தெரிந்துகொண்டனவுமாகிய 

செய்திகளையும் பாரதியாருடைய மாணுக்கர்களுள் ஒருவரும்



 



பகாபாலகிருஷ்ண பாரஇயார் 

மூன்னுரை 

குமழ்நாடு வளர்த்துவரும் அருங்கலைகளில் சங்கீதம் ஒன்று. 

தமிழர்களுக்கு உரிய பண்கள், திறங்கள், உருக்கள் என்பவற்றின் 

இலக்கணங்களும் இலக்கியங்களும் பாடும் முறைகளும் வழக்கற்றுப் 

போன பின்பு கர்நாடக சங்கீதம் இந்நாட்டில் பரவியது. அரசர் 

களும் பிரபுக்களும் அந்த இசையில் அதிக விருப்பங் கொண்டு 

அந்த வகையிலே சிறந்த வித்துவான் ௧ளை அன்புடன் பாராட்டி 

ஆதரித்து வந்தார்கள். அதனால் கர்நாடகப் சங்கீதப் பயிற்சி இந் 

நாட்டில் மிகவும் பெருகி வேரூன்றியது. தமிழ்நாட்டு வித்துவான் 

களுள்ளே பலர் இணையற்றவர்களாக விளங்கிக் கர்நாடக 

சங்கீதத்துக்குரிய தலைமை ஸ்தானமாக இந்நாட்டை ஆக்கினர். 

சங்கீதப் பயிற்சிக்கு ஏற்றபடி சாகித்தியங்கள் முதலில் தமிழ் 

நாட்டில் உண்டாகவில்லை. தெலுங்கில் பச்சைமிரியன் ஆதிப்பையர், 

தியாகையர், சாமாசாஸ்திரிகள் முதலியவர்களும்; வடமொழியில் 

முத்துஸ்வாமி தீக்ஷிதரும் பலவகையான கீர்த்தனங்களை இயற்றி 

னார்கள். ஆனைஐயா, ஆதிப்பையர், ஸ்ரீரங்கம், ஸ்ரீநிவாஸன், 

அரியிலூர்ச் சண்பகமன்னார் முதலிய பலர் வேறு பாஷைகளில் 

கீர்த்தனங்களை இயற்றியிருப்பதோடு தமிழிலும் செய்திருக்கின்றார் 

கள். தமிழில் மட்டும் கீர்த்தனைகள் இயற்றியவர்களும் உண்டு. 

ஹரிகதைகளையும் சிவகதைகளையும் செய்பவர்களுக்கு உபயோக 

மான கீர்த்தனங்கள் முன்பு தமிழில் இல்லை. இராமாயணம், 

பாரதம், திருவிளையாடல், காந்தம் முதலிய இதிகாச புராணங்களைக் 

கீர்த்தனை வடிவமாகச் சிலர் இயற்றினார்கள். ஆயினும் தனியாக 

ஒரு கதையை விரித்துச் சொல்லுவதற்கேற்ற கீர்த்தனங்கள் இல்லை. 

.. ஸரீகோபாலகிருஷ்ண பாரதியாரென்னும் சங்கீத சாகித்தியமணி 

அக்குறையை நீக்கித். தமிழில் சரித்திரங்களை இயற்றித் தமிழ் 
நாட்டாருடைய உள்ளத்தைக் கவர்ந்து கொண்டார். இவருடைய 

கீர்த்தனங்களிலுள்ள வர்ணமெட்டுக்கள் மிக்க விசித்திரமான வை. 

இவருடைய பல்லவியெடுப்பே ஒரு தனிச் சிறப்புடையது; பல்லவிக் 

௪.மு.--7

முற்பிறப்பிற் செய்த புண்ணிய வசத்தாலும் பரம்பரைப் 

பெருமையாலும் பாரதியாருக்கு இளமையிலேயே சங்கீதத்தில் 

விருப்பமும் எளிதிற் பயின்றறியும் ஆற்றலும் உண்டாயின. 

கிராமந்தோறும் பலவகையான சங்கீத வித்துவான்கள் இருந்த 

காலமாதலின் கேள்வியறிவு இவருக்கு அதிகமாயிற்று. எங்கே 

பாட்டுநடைபெற்றாலும் சென்று கேட்பதும், பின்பு கேட்டவற்றில் 

நயமான முறைகளைப் பயில்வதும் இவருடைய. வழக்கம். அதனால் 

இவருடைய பயிற்சி விருத்தியடைந்தது. 

முடிகொண்டானில் இவர் இருந்தமையால் முடிகொண்டான் 

பாரதியாரென்றும், ஆன தாண்டவபுரத்தில் இருந்தமையால் 

ஆன தாண்டவபுரம் பாரதியாரென்றும் இவரை வழங்குவர். 

நல்லோர் இணக்கத்தாலும் சிவபக்திப் பெருக்காலும் இவருக்கு 

இல்லற வாழ்வில் வெறுப்பு உண்டாயிற்று. அதனால், பிரமசாரி 

யாகவே இருந்து காலங் கழிக்க வேண்டுமென்று இவர் தீர்மானம் 

செய்துகொண்டார். 

ஆன தாண்டவபுரத்தில் இருந்த காலங்களில் இவர் அடிக்கடி 

மாயூரஞ் சென்று அங்கேயுள்ள சங்கீத வித்துவான்௧ளோடு 

பழகியும் அவர்களுடைய ஆதரவைப்பெற்றும் சிலகாலம் அங்கே 

இருந்து வந்தார். தெய்வ ஸ்தோத்திரங்களாகிய கீர்த்தனங்களைப் 

பாடிக்கொண்டு உஞ்சவிருத்தி பண்ணுகிறவர்களும் கதை பண்ணு 

கிறவர்களுமாகிய சில வித்துவான்கள் அங்கே இருந்தார்கள். 

அவர்களுடைய பழக்கமும் இவருடைய பயிற்சிக்கு உறுதியை 

அளித்தது. 

தமிழிலும் பாரதியாருக்கு ஒருவகையான பழக்கம் இருந்தது. 

கைவல்ய நவநீதம், பிரபோத சந்திரோதயம், தத்துவராயர் 

பாடுதுறை, தாயுமானவர் பாடல் முதலியவற்றைப் படி த்தமையாலும் 

பல . தமிழ்க்கீர்த்தனை கலைப் பாடிப்பாடிப் பழகியதனாலும் 

தமிழறிவு இவருக்கு விருத்தியுற்றது. கீர்த்தனைகளை ஆராய்ந்து 
அவற்றின் அமைப்பு முறையை அறிந்துகொண்டு தாமே புதிய 

கீர்த்தனங்களை இயற்றத் தொடங்கினார். இயற்ற இயற்ற அம் 

முயற்சியில் இவருக்கு அதிக ஊக்கம் உண்டாயிற்று, அக் 

காலத்தில் தம் ஞான குருவாகிய கோவிந்தசிவத்தின்மீது இவர் 

பாடிய கீர்த்தனங்களுள் ஒன்று வருமரறு;--

இடைவிடாமற் பாடி வந்தார். 3 மாயூரத்தம்மாள், 2 பாபநாச 
முதலியார், பெரிய திருக்குன்றம் ச௬ுப்பராமையர் முதலியார் 
களுடைய கீர்த்தனங்கள் பல இவருக்குப் பாடம் உண்டு. 

ர௩மதஈஸிடம் பயின் ஐது 

இங்ஙனம் இருந்துவருகையில் இவருக்கு இந்துஸ்தானி 

சங்கீதத்திலும் பயிற்சி பெறவேண்டுமென்னும் எண்ணம் உண் 

டாயிற்று. அக்காலத்தில் திருவிடைமருதூரில் அமரசிம்ம மகா 

ராஜாவால் ஆதரிக்கப்பெற்று ராமதாஸ் என்னும் ஒரு பெரிய 

சங்கீதவித்துவான் இருந்து வந்தார், அவர் இந்துஸ்தானி 

மார்க்கத்திலே சிறந்த திறமையுடையவர். அவரைப் பற்றிக் 

கேள்வியுற்ற பாரதியார் அவரிடம் கற்றுக்கொள்ள விரும்பித் 

திருவிடைமருதூர் சென்று அவரை அடைந்து பணிந்து தொண்டு 

செய்து கற்றுக்கொள்ளலானார். சிவபக்தியும் நிவ்ருத்திமார்க்கத்தில் 

விருப்பமும் கர்நாடக சங்கீதப் பயிற்சியும் இவர்பாற் பொருந்தி 

யிருப்பதை அறிந்த அப்பெரியார் மனமுவந்து இவருக்கு இந்து 

ஸ்தானி மார்க்கத்தைக் கற்பித்து வந்தார். இவர் அவ்வகையி 

லுள்ள அருமையான முறைகளையும் சாகித்திய விசித்திரங்களையும் 

மகாராஷ்டிரம் முதலிய பாஷையிலுள்ள இசைப்பாட்டுக்களின் 

போக்கையும் உணர்ந்துகொண்டார். எதையும் ஆழ்ந்துபயிலும் 

இயல்பினராதலின் அவற்றிலுள்ள வேறுபாடுகளும் சிறப்பான 

பகுதிகளும் இவருக்கு மிக நன்றாக விளங்கின , 

திருவிடைடருதூர் வாசம் 

தினந்தோறும் ஸ்ரீ மகாலிங்கமூர்த்தியை இவர் தரிசித்து 

4அசுவமேதப் பிரதக்ஷிணம் செய்து வருவார். அவ்வப்போது 

அம்மூர்த்தி விஷயமாக இவர் பாடிய கீர்த்தனங்கள் சில உண்டு. 

1- இவர் சில நூற்றாண்டுகளுக்கு முன் இருந்தவர். கர்நாடக சுத்தமான அமைப் 

புடன் அத்வைத சாஸ்திரக் கருத்துக்களையுடையனவாகிய பல கீர்த்தனங்களை இவர் 

இயற்றியிருக்கிறார். இவருடைய கீர்த்தனங்களை அத்வைசாஸ்திர அறிஞர்கள் கேட்டு 
மனம் உருகிப் பாராட்டுவர், இவர் ஸ்ரீ அபயாம்பிகையின் திருவருள் பெற்றவர்; 
இவ்ருடைய பரம்பரையினர் மாயூரம் கோயில் மேலைமடவளாகத்தில் இப்பொழுதும் 

இருந்து வருகிறார்கள். 
2. இவர் தமிழிற் பல தனிக்கீர்த்தனங்களையும் கும்பேசர் குறவஞ்சி முதலியவற்றை 

யும் இயற்றியவர். 

8. இவர் கனம் கிருஷ்ணையருடைய தமையனார். இவர் பல கீர்த்தனங்கள் இயற்றி 

யிருக்கின்ருர். 

  

4. திருவிடைமருதூரில் வெளிப்பிரகாரம் வலம்வருதலை அசுவமேதப் பிரதக்ஷிணம் 
என்பர், முறையாகச் சிலகாலம் இப்பிரதக்ஷ்ணம் செய்து கொடிய நோய்கள், 
யைத்தியம், பேய்க்கோள் முதலியற்றிலிருந்து நீங்கினவர்கள் பலர் உண்டு. 

இத்தகைய நிகழ்ச்சி இன்னும் நடைபெறுதலை அங்கே காணலாம்.

2. உலகேழு முண்டோனும் உணராத வுந்தம் 

நலமெல்லாந் தானுணர நானார்குரு நாதா (நலங்கிட) 

8. மூன்னமென் கைதொட்ட முத்தேயென் மணியே 

இன்னமென்் றனைத்தொட்டே இன்பமெலாந் தருவீர் 

(நலங்கிட) 

1, என்னாவித் துணையேநீர் எழுந்திரும் ஐயா 

என்னதான் கோபமோ எழுந்திரும் ஐயா (நலங்கிட) 

மாயூரத்தில் காவேரிக்கு வடகரையில் உள்ள வள்ளலார் 

கோயிலில் எழுந்தருளியிருக்கும் ஸ்ரீ தக்ஷிணாமூர்த்தி சந்நிதியில் 
இவர் இருந்து தியானம் யோகம் முதலியன செய்து வருவார். 

இவருடைய கீர்த்தனங்களைக் காலமுறையில் ஆராய்ந்தால் இவர் 

பாரமார்த்திகத்துறையில் குருவின் திருவருளால் மேன்மேலும் நல்ல 

அநுபவத்தை அடைந்து வந்தாரென்பது தெரியவரும். யோகத்தில் 

இவருக்கு இருந்த பற்றின் மிகுதியை இவருடைய கீர்த்தனங்களில் 

அங்கங்கே காணலாம். மாயூரநாதர்கோயிலின் வெளிப்பிராகாரத் 

தின்தென்மேற்கு மூலையில் ஸ்ரீ அகத்தீசுவரர் என்னும் மூர்த்திக்கு 

ஆலயம் ஒன்று உள்ளது; அதனருகில் வில்வ மரங்கள் மிகுதியாக 

உண்டு. அவ்விடம் ஏகாந்தமாக இருக்கும், அதனால். அங்கே 

ஒல்வொரு நாளும் தவறாமல் இவர் சென்று அந்த மூர்த்தியின் 

சந்நிதியில் தியானமும் யோகமும் செய்து வந்தார். 

ஸ்ரீ திமயாகையரைக் கண்ட கு 

இங்ஙனம் இருந்து வருகையில் திருவையாற்றில் அக்காலத்தில் 

இருந்த ஸ்ரீ தியாகையருடைய கீர்த்தனங்களும் அவருடைய ராம 

பக்தியின் சிறப்பும் எங்கும் பரவியிருத்தலை இவர் பலரால் அறிந்து 
வந்தார். அப்பெரியாரை எவ்வாறேனும் தரிசித்து வரவேண்டு 

மென்று இவர் எண்ணினார். அதனால் ஒருநாள் இவர் திருவையாறு 

சென்று ஸ்ரீ தியாகையரை அவர் வீட்டிலேயே தரிசித்தார். அவர் 

இவரை முன்பு பாராதவராதலால் இவரை நோக்கியவுடன், 

“ந்த ஊர்??? என்று விசாரித்தார். இவர், “*தாஸன் மாயூரம்”? 

என்ளார். 

தியாகையர்: அங்கே கோபாலகிருஷ்ண பாரதியார் என்ற 

ஒரு சங்கீத வித்துவான் இருக்கிறாராமே: தெரியுமா? அவர் 

செளக்கியமாக இருக்கிறாரா?

மாணாக்கர்கள் 

பாரதியாரிடம் சிலர் சங்கீதம் பயிலத்தொடங்கினர். இவரு 
டைய கீர்த்தனங்களை அவர்கள் மனனஞ்செய்து தாம் செல்லு 
மிடந்தோறும் பாடிக்காட்டினர்: அதனால் அவர்களுக்கு மதிப்பும் 
ஜனங்களுடைய ஆதரவும் உண்டாயின. பார தியாருடைய 
சிஷ்யர்களில் முக்கியமானவர்கள் : (1) சிதம்பரம் பொன்னுசாமி 

தீக்ஷிதர், (2) சிதம்பரம் ஸ்ரீ ராஜரத்ன தீக்ஷிதர், (8) மாயூரம் 
இராமசாமி ஐயர், : அவருடைய தம்பிகளாகிய (4)நடேச ஐயர், 
(5) சுப்பிரமணிய ஐயர். 

பாரதியார் அடிக்கடி சிதம்பரம் சென்று ஸ்ரீ நடராஜமூர்த்தி 

யின் திவ்ய தரிசனம் செய்து சில கீர்த்தனங்களை இயற்றி அம் 

மூர்த்திக்குச் சூட்டிவருவார்; அப்பழக்கம் இவருக்கு வரவர 

அதிகரித்தது. சிதம்பரத்திலேயே இவர் சிலமாதங்கள் தங்கி 

யிருப்பதுண்டு. அக்காலங்களில் இவர் அங்கே கீழை வீதியின் 

கீழ்சிறகிலுள்ள மேற்கூறிய பொன்னுசாமி தீக்ஷிதருடைய வீட்டில் 

தங்குவது வழக்கம். 3 

பொன்னுசாமி தீக்ஷிதரும் இவரைப் போலவே பிரமசாரியாக 
இருந்து காலங்கழித்தவர், பிரமசரியநிலை அவருடைய பக்தி, ஞான 

வைராக்கியத்திற்கு உதவி புரிந்தது. சங்கீதப்பயிற்சி இயல்பாவே 

அவருக்கு உண்டு; முத்துத்தாண்டவராயர் கீர்த்தனங்கள் முதலி 

யன அவருக்குப் பாடம், இவரைக்கண்டு பழகிய காலமுதல் 

அவர் இவர்பால் ஈடுபட்டு இவருடைய கீர்த்தனங்களைப் பாடிய 

தால் அவருடைய இனிய சாரீரம் நற்பயன்பெற்றது. சிதம்பரத் 

திலுள்ள வேறு பலரும் பாரதியாருடைய கீர்த்தனங்ககா அதிக 

விருப்பத்தோடு கேட்டும் பாடியும் மகிழ்ந்தனர். 

சிவசங்கர தீக்ஷிதர் 

அக்காலத்தில் தீக்ஷிதர்களுள் மிக்க சிவபக்திச் செல்வமும் 
சங்கீதசாகித்திய சக்தியும் உடைய சிவசங்கர தீக்ஷிதர் என்ற 

பெரியாரொருவர் இருந்தார். அவருக்கும் பாரதியாருக்கும் பழக்கம் 

உண்டாயிற்று. அவர் தம் தலையில் ருத்ராக்டிங்களாலாகிய சிவ 

லிங்கத்தை வைத்துக் கொண்டும் வாகுமாலைகளைத் தரித்துக் காலில் 

கஜ்ஜை கட்டிககொண்டும் நாள்தோறும் ஸ்ரீ நடராஜமூர்த்தியின் 

சந்நிதானத்தில் நடனம் செய்வார். அவர் சபாநாதர்மீது இயற்றிய

இராகம் : காபி ; தாளம் : ஆதி, 

(பல்லவி) 

பார்த்துக் கடன் கொடுங்கள் - மனிதரைப் 
பார்த்துக் கடன் கொடுங்கள் 

(அநுபல்லவி) 

பார்த்துக் கடன்கொடுக் காவிடின் பணம் போகும் 
பழுதை போலிருந்து பாம்புபோ லாகும் (பார்த்துக்) 

(சரணங்கள்) 

1. கொடுத்த கடன் வெறும் அடகுவி சாரம் 

கோர்ட்டுக்கச் சேரிக்குப் போவது கோரம் 

கடுத்துக்கேட் டாலவர் மனதுவி காரம் 

களவு போனால் துன்பம் அதுஒரு வாரம் (பார்த்துக்) 

2. வாது வழக்குகள் பேசக் கொண் டாட்டம் 

வாரண்டு வந்தால் காரைக்கா லோட்டம் 

பாதக மில்லாமல் குடியிருந் தீட்டம் 

பகல்சேர் திருடர் களிலிவர்சி ரேஷ்டம் (பார்த்துக்) 

5. பல்லைக் காட்டிப் பணங்களை வாங்குவர் 

பணத்தைத் திருப்பிக் கொடாமலே தூங்குவர் 

அல்லும் பகலு மலைந்தாலும் தந்திடார் 

அளித்தவர் வாழுந் தெருவிலும் வந்திடார் (பார்த்துக்) 

இதைக்கேட்ட அவ்வீட்டுக்காரர், “உலக அநுபவத்துக்கு இது 

மிகவும் பொருத்தமாக இருக்கிறது?” என்று கூறி வியந்தார். 

இராமசஈமி ஐயர் 

நிராசையுள்ளவரா தலின் பாரதியார் செல்வர்களிடத்தில் 

வலியச் சென்று பழகுவதில்லை, அதனால் இவர் அதிக செளக்கிய 

மான நிலையில் அக்காலத்தில் இருக்க இயலவில்லை. ஏழைகளி 

டத்தில் இவருக்குக் கருணை அதிகம். அவர்கள்பால் அன்பு 

வைத்துப் பழகுவதும் அவர்களுடைய ஆதரவையே பெரிதாக 

எண்ணுவதும் இவருடைய இயல்பு, ஸ்ரீ.மாயூரநாதர் திருக்கோயிலில் 

வேலையாக இருந்தவர்களுடைய பரம்பரையிற் பிறந்தவராகிய

எல்லாவற்றிலும் சிறந்ததென்று வற்புறுத்தினார்கள். இவர், “*நீங்கள் 

சொல்லுவது நல்லகாரியந்தான். ஒரு பக்தருடைய சரித்திரத்தை 

இயற்றினால் ஜன்மசாபல்யமும் உண்டு. ஸ்ரீ நடராஜமூர்த்தியின் 

திருவருள் கிடைத்தால் அப்படியே செய்யலாமென்று எண்ணி 

யிருக்கிறேன்?? என்று கூறினார். அதுமுதல் சிவகதைகளைப்பற்றி 

ஆராய்வதில் இவருடைய நோக்கம் செல்லலாயிற்று, 

- சிவகதைககப் பிரசங்கம் செய்வதில் ஈடுபட்ட பாரதியார் 

நாளடைவில் அதன் மூலமாகச் சிறிது சிறிது பொருள்வருவாயை 

யும் அங்கங்கே பெறலாயினர். ஜனங்கள் கூட்டங் கூட்டமாக 

வந்து இவர் செய்யும் சிவகதைகஃ3க் கேட்டுவந்தார்கள். சில 

ஊர்களிலுள்ள பிரபுக்கள் தங்கள் வீட்டில் கலியாணம் முதலிய 

சுபவிசேஷங்கள் நடைபெறும்போது இவரை வருவித்துச் சிவகதை 

களைப்: பிரசங்கஞ் செய்வித்துக் கேட்டு மகிழ்ந்து ஆதரித்து 

வந்தார்கள். 

நந்தனார் சரித்திரம் இயற்றத் தொடங்கியது 

நாகபட்டினத்திலே கப்பல் வியாபாரியும் சிவபக்திச் செல்வரு 

மாக இருந்த கந்தப்ப செட்டியாரென்னும் பிரபுவின் வீட்டுக் 

கல்யாணத்திற்கு அவர் விருப்பத்தின்படி ஒரு சமயம் இவர் 

போயிருந்தார். அங்கே சில தினம் இவர் சில சிவகதைகளைப் 

பிரசங்கம் செய்தார். பிறகு அப்பிரபு இவரிடம், “ஒரு நாயனார் 

சரித்திரத்தை நீங்கள் கீர்த்தன ரூபமாக இயற்றவேண்டும்; இந்த 

விருப்பம் எனக்கு நெடுநாளாக உண்டு; உங்களுடைய புகழைக் 

கேட்ட காலமுதல் இந்த எண்ணம் எனக்குத் தோன்றிவளர்ந்து 

வருகிறது; நீங்கள் இங்கே இப்பொழுது செய்துவரும் சிவ கதை 

களைக்கேட்ட பிறகு அந்த எண்ணம் பின்னும் அதிகரித்துள்ளது? 

உங்கள் திருவாக்கால் அப்படி ஒரு சரித்திரம் வெளிவருமாயின் 

என்னால் இயன்ற உதவியை நான் செய்கிறேன்; என்னுடைய 

நண்பர்கள் சிலரிடமும் சொல்லி அந்தச் சரித்திரத்தை எங்கும் 

பரவும்படி செய்வேன்; சிவபெருமானது புகழையும் சிவபக்தர் 

களுடைய சிறப்பையும் அறிந்த நீங்கள் சாதாரண ஜனங்களும் 

கேட்டு உருகும் வண்ணம் செய்யக்கூடுமென்ற நம்பிக்கை எங் 

களுக்கெல்லாம் உறுதியாக இருக்கிறது,, என்று வேண்டிக் 

கொண்டனர். . 

வேறு பல சங்கீத வித்துவான்களும் பிரபுக்களும் இங்ஙனமே 

பலமுறை தம்மை முன்னமே வேண்டிக் கொண்டதுண்டா தலால் 

பாரதியார் அவ்வாறே. ஒரு நாயனார் சரித்திரத்தைக் கதை வடிவ

பாரதியார் நந்தனார் சரித்திரத்தைச் சுருக்கமாக மேற்கூறிய 
பழனமருங்கணையுமென்பதையே முதலாகக்கொண்ட ஒரு. சிந்து 
வடிவத்தில் அமைத்தார். அந்தச்சிந்தை இயற்றியபின் பலர் கூடிய 
சபையில் பாடிக் காட்டினார். அதில் உள்ள சேரியின் இயற்கை 
வருணனை முதலியன கேட்டோரை மகிழ்வித்தன. அந்தச் சிந்தில் 
அமைத்த வரலாற்றையே விரித்துச் சரித்திரமாகச் செய்ய எண்ணி 
யிருப்பதை அன்பர்களிடம் பாரதியார் வெளியிட்டார். கந்தப்ப 
செட்டியார் முதலியோர் தங்கள் விருப்பம் நிறைவேறும் சமயம் 

வந்துவிட்டதென்றெண்ணி அளவற்ற மகிழ்ச்சி கொண்டனர். 

பாரதியார் சிலகாலம் நாகபட்டினத்திலேயே இருந்து முறை 
யாக நந்தனார் சரித்திரத்தை இயற்றி வரலானார். அப்பொழுதப் 

பொழுது இயற்றிய பகுதிககா அன்பர்களுக்குப் பாடிக்காட்டுவார். 
கேட்டவர்கள், ““இச்சரித்திரம் நிறைவேறினால் தமிழ்நாடு முழுதும் 

ஒரு மலர்ச்சியை அடையும்?” என்று எண்ணினார்கள். பாரதியார் 

நாகபட்டினத்திலுள்ள அன்பர்களிடம் தாம் மாயூரம் சென்று 

சரித்திரம் முழுவதையும் இயற்றி முடித்துக்கொண்டு வருவதாகக் 
கூறி விடைபெற்றுக் கொண்டார். கந்தப்ப செட்டியார் தக்க 

பொருளுதவி புரிந்து, “நீங்கள் இந்தச் சரித்திரத்தை இயற்றத் 
தொடங்கியது சிவபக்தர்கள் செய்த தவப்பயனென்றே சொல்ல 

வேண்டும்; ஸ்ரீ சிதம்பர சபாநாயகர் திருவருள் நிரம்ப வாய்க்கப் 

பெற்ற உங்களுடைய பக்தியும் ஞானமும் இதில் பிரதிபலிக் 
கின்றன; இதனை விரைவிற் பூர்த்தி செய்துகொண்டு இங்கே 

abs பிரசங்கம் செய்து எங்களை உய்விக்கவேண்டும்; எங்களு 

டைய அளவற்ற ஆசையால் அடிக்கடி வற்புறுத்திச் சொல்வதை 

நீங்கள் பிழையாக எண்ணாமல் பொறுத்தருள வேண்டும்; .. மாயூ 

ரத்தில் எவ்வளவோ அன்பர்கள் தங்களுடைய அருமையான 

கதாப் பிரசங்கங்களைக் கேட்பதற்குக் காத்திருப்பார்கள்; அவர் 

களுடைய விருப்பத்தைப் பூர்த்தி செய்வதில் உள்ளத்தைச் 

-செலுத்தி இந்தச் சரித்திரம் இயற்றுவதில் பராமுகமாக இருக்கக் 

கூடாது; இச்சரித்திரம் முடியும்வரையில் இங்கேயே இருந்தால் 
உங்களுக்கு யாதொரு கவலையுமில்லாமல் கவனித்துக்கொள்ளு 

கிறோம்”? என்றார். i 

பாரதியார், “உங்களுக்கு இவ்வளவு அன்பும் ஆவலும் இருப் 

பதற்காகவேனும் நான் ஞாபகத்தைச் செலுத்தி இதனைச் செய்து 

முடிப்பேன், இதனை இயற்றுவதனால் என்னுடைய மனத்துக்கும்

நல்லநாளில் அரங்கேற்றம் தொடங்கப்பட்டது. மூன்று 

தினங்கள் அது நடைபெற்றது, ஒவ்வொரு நாளும் பெருங்கூட்ட 

மாக அன்பர்கள் வந்து கதையைக்கேட்டு இன்புற்றனர். யாவரும், 
“இதைப்போன்ற சரித்திரத்தை இதுகாறும் நாங்கள் கேட்டறி 

யோம்/?” என்று வியந்தனர். 

அதிற் கூறப்பட்ட சேரிவருணனையை வியந்தார் சிலர்; கதை 

_யமைப்பைப் புகழ்ந்தனர் சிலர்; ஹாஸ்யரஸத்தைப் பாராட்டினர் 

சிலர்; வேதாந்தக் கருத்துக்களைப் போற்றினர் சிலர்; எளிய நடை 

யைச் சிறப்பித்தனர் சிலர்; அதுவரையில் இந்நாட்டில் வழங்காத 

புதிய சங்கீத மெட்டுக்களைக் கேட்டு இன்புற்றனர் சிலர்; இங்ஙனம் 

அச்சரித்திரமானது பலவகையான உயர்வுகளையுடையதாகிச் சிவ 

பக்தியை ஊட்டுவதற்குரிய இணையற்ற கருவியாக விளங்கியது. 

அந்த அரங்கேற்றம் நிறைவேறியவுடன் பாரதியாருக்கு ஸம் 

மானங்கள் பலவாறு வழங்கப்பட்டன. பொது ஜனங்கள் அந்த 

மூன்று நாட்களிலும் நந்தனார். சரித்திரத்தை ஒருமுறை கேட்ட 
தோடு திருப்தியடையவில்லை. நாகபட்டின த்திலுள்ள பிரபுக்கள் 

பலருடைய வீட்டில் தனித்தனியே அவரவர்கள் விருப்பத்தின்படி 

பாரதியார் நந்தனார் சரித்திரத்தைப் பிரசங்கம் செய்துவந்தார். 

அதனைக் கேட்கக் கேட்க மேலும் மேலும் கேட்கவேண்டுமென்ற 

ஆவல் கேட்டவர்களுக்கு உண்டாயிற்று. ட் 

நாகபட்டினத்தில் நாள்தோறும் இங்ஙனம் கதை நடைபெற்று 

வருகையில் காரைக்காலிலிருந்த உத்தியோகஸ்தர்கள் பலர் நாகை 

வந்து கதையைக் கேட்டு இன்புற்றுத் தங்கள் ஊர்சென்றனர். 

. இரவெல்லாம் கண்விழித்தமையால் அவர்கள் தங்கள் உத்தியோக 

நிலையங்களில் தூக்கக்கலக்கத்தால் அவஸ்தைப்பட்டார்கள். 

காரைக்காலிலிருந்த கலெக்டராகிய ஸிஸே துரையென்னும் ஒரு 

கனவான் தம் கீழிருந்த உத்தியோகஸ்தர்கள் இங்ஙனம் இருப் 

பதற்குக் காரணமென்ன வென்று விசாரித்தார். நாகபட்டின த்தில் 

பாரதியார் செய்துவந்த கதாப்பிரசங்கமே அதற்குக் காரணமென்று 

அறிந்து ஆச்சரியமுற்றார். அவர் சிறிது தமிழ்ப்பயிற்சியும் சங்கீத 

ஞானமும் உடையவர்; ஆதலின், “இந்த உத்தியோகஸ்தர்களை 

மயக்கும் சரித்திரமாக இருந்தால் அதை நாம் கேட்கவேண்டாமா?? 

என்று எண்ணினார். அதையறிந்த சில தக்க உத்தியோகஸ்தர்கள் 

பாரதியாரை நாகப்பட்டின த்திலிருந்து அன்போடு அழைத்துவந்து 

காரைக்காலில் நந்தனார் சரித்திரம் பிரசங்கத்தை நடத்தச் 

செய்தனர். 
்

வரலாற்றுக்கே ஒரு தனி மதிப்பு உண்டாயிற்று. பல ஊர்களில் 

புதிய பஜனை மடங்களும் பஜனை கோஷ்டிகளும் உண்டாயின; 

நடராஜ பஜனையைத் தமிழ் நாட்டினர் பாரதியாருடைய கீர்த் 

தனங்களின் உதவியால் நடத்தினார்கள். தமிழ்நாடு முழுவதும் 

சிதம்பர நினைவு மலிந்தது. 

பாரதியாருக்கு நந்தனார் சரித்திரம் புகழுடம்பை நாட்டியது; 

கோபாலகிருஷ்ண பாரதியாரை நாமெல்லாம் மறவாமல் நினைக்கப் 

பண்ணுவது. இச் சரித்திரந்தான். இவர் வேறு பலவகையான 

சிறப்புக்களையுடையவராயினும் நந்தனார் சரித்திர ஆசிரியரென்ற 

சிறப்பொன்றே. தமிழுலகில் இவரை விளங்கச் .செய்தது. நந்தனார் 

சரித்திரமென்று சொல்லும்போதே . யாருக்கும் கோபாலகிருஷ்ண 

பாரதியாருடைய ஞாபகம் உண்டாகாமல் இராது. 

இச்௮ரித்திரம் பலருக்குச் சிவபக்தியையும் தமிழ்க் கீர்த்தனங் 

களில் ௬வையையும் உண்டாக்கியது; சங்கீத வித்துவான்களுக்கு 

இசையின் வேறுபாடுககா நன்கு தெரிவித்து நல்ல பயிற்சியை 

அளித்தது. 

ஒரு கவிராயரின் பொருமை 

மாயூரத்தைச் சார்ந்த கூறைநாட்டில் அக்காலத்தில் இருந்த 

கவிராயர் ஒருவருக்கும் கோபாலகிருஷ்ண பாரதியார் அடைந்து 

வரும் பெருமை பொறாமையை உண்டாக்கிற்று, அவர் நல்ல 

தமிழ்ப்பயிற்சியும் சங்கீதஞானமும் வாய்ந்தவர்; திருநாவுக்கரசு 

நாயனார் சரித்திரத்தைக் கீர்த்தன உருவத்தில் இயற்றியவர். 

அவர் பெரும்பாலும் தமிழ் இலக்கண விதிகளைக் கவனித்து அந்தச் 

சரித்திரத்தை இயற்றினார். சங்கீதப் பயிற்சியுடையவர்கள் அதனை 

மதிக்கவில்லை. அதனால் அந்தச் சரித்திரம் அதிகமாகப் பரவாமல் 

அந்தக் கவிராயர் பழகும் இடங்களில்மட்டும் அவரால் பிரசங்கம் 

செய்யப்யட்டு வந்தது. அவர் எவ்வளவோ முயன்றும் அதற்கு 

மதிப்பு... உண்டாகவேயில்லை. காரணம். நந்தனார் சரித்திரக் கீர்த் 

தனத்தின் வியாபகமே. 

இந்த நிலையில் நந்தனார் சரித்திர வெள்ளத்தில் தமிழ்நாடு 
முழுவதும் அமிந்து கிடப்பதைக்கண்ட அக்கவிராயருக்குப் 

பொருமை உண்டாவது இயல்புதானே? அவர் தம்முடைய மன 

நிலையையுங் பாரதியாருடைய மன நிலையையும் ஒப்பிட்டிப் க்க.

களுக்கு இடங்கொடுக்கக்கூடாது; கண்டிக்கவேண்டும்?” என்று 
கேட்டுக்கொண்டார்கள்; அவர்களுள் ஒருவர் அந்தத் தமிழ்ப் 
பண்டிதர் இயற்றிய திருநாவுக்கரசர் சரித்திரத்தைப் பழித்து, 

“அப்பன் சரித்திரத்தைச் சொல்லாதே 

கப்பறையுங் கையுமாய் நில்லாதே??. 

எனவரும் ஒரு கீர்த்தனத்தை இயற்றிச் சொல்லிக் காட்டினார். 

பாரதியார் அவரைப்பார்த்து, “அதை உடனே மறந்துவிடுங்கள்; 

உங்கள் செயலால் எனக்கு அவமதிப்பு அதிகமாகுமேயன்றி நன் 

மதிப்பு உண்டாகாது”? என்று கூறினார். மற்றவர்களைப் பார்த்து, 
“நரன் சர்வக்ஞனா? என்னுடைய கீர்த்தனங்களில் .பிழையிருப்ப 

தாக அவருக்குத் தோற்றியதனால் அவர் அங்ஙனம் கூறி வருகிறார். 

ஆனால் அநாவசியமாக என்னைக் கண்டபடி தூஷிப்பதாக நான் 

கேள்விப்படுகிறேன். சிவகிருபையையே துணையாக நான்கொண்டு 
சரித்திரத்தை இயற்றினேன். எனக்கு வரும் இகழ்ச்சியும் புகழ்ச் 

சியும் ஸ்ரீ நடராஜ மூர்த்தியையே சார்ந்தவை. இதன் கண்டனமாக 

நான் கீர்த்தனங்ககர் இயற்றத் தொடங்கினால் எனது எண்ணம் 

பாழ்படும். ஈசுவரனையும் அடியார்களையும் பாடியதனால் புனித 

மடைந்த என்னுடைய நாவை. வேறுவிதமாக உபயோகித்து 

அழுக்கடையச் செய்யமாட்டேன்? கங்கையில் நீராடிவிட்டுச் 

சாக்கடை நீரில் மூழ்க யாராவது விரும்புவார்களா? அவர் தம் 

ஆத்திரத்தை ஒருவிதமாக இந்தப் பாட்டுக்களால் தீர்த்துக்கொள் 

கிருர். நாமும் அவரைப்போல் செய்ய ஆரம்பித்தால் நமக்கும் 

அவருக்கும் வித்தியாசம் என்ன? எல்லாம் ' நடராஜப்பெருமானது 

திருவருள் என்றெண்ணி அமைதியாக இருப்பதையே விரும்பு 

கிறேன்?” என்று உணர்த்தினார். கேட்டவர்கள், பாரதியாருடைய 

உயர்ந்த பொறுமையை அறித்து பாராட்டினார்கள். 

நந்தனார் சரித்திர அமைப்பு 

“நந்தனார் சரித்திரம் பாரதியாருடைய பேராற்றலையும் கற்பனை 

மிகுதியையும் நன்கு விளக்குகின்றது. பெரிய புராணத்தில் உள்ள 

சுருக்கமான வரலாற்றை அதில் விரித்து இவர் அமைத்திருக் 

கின்றார். வேதியரைப்பற்றிய செய்தியேனும் நந்தனாரை அவர் 

துன்புறுத்திய விஷய மேனும் பெரியபுராணத்தில் காணப்பட 

வில்லை. நந்தனார், பழைய கால வழக்கப்படி தம் குலத்திற்கேற்ப 

ஒரு பண்ணையாளாகத்தான் இருந்திருக்க வேண்டுமென்று 

டி.

**அல்லும்பகலுமுங்க ளாதரவாலே 
ஆளாகினேனையே 

அன்புடனே. நல்ல கதிபெறுவாயென் 

றனுப்பவேணுமையே?? 

என்று கெஞ்சிக்கேட்கும் நந்தனாருடைய விண்ணப்பத்தில் இவ் 

வுணர்ச்சி விளங்குவதை அறியலாம். அவருடைய தீவிர பக்தியை 

அந்தணர் உணரவில்லை. சேரியே சிதம்பரமென்று அவ்வாண்டை 

உபதேசிக்கிறார். கல்லுங்கரையும்படி பலவகையாக நந்தனார் 

-கேட்டுப்பார்க்கிறார். ஆண்டையின் உள்ளம் ஒன்றுக்கும் இரங்க 
வில்லை. 

ஆண்டை வெருட்டுகிறார்; நல்ல வார்த்தை சொல்லுகிறார் - 

“உன்னைப் போல நல்லவன் இல்லையே; நீ. தொட்டதெல்லாம் 

பொன்னல்லவா? என்று வரம்பு கடந்து புகழ்கிறார்; “உனக்குச் 

சிதம்பர தரிசனம் எதற்கு?.அது முனீந்திரர்களுக்கல்லவா??” என்று 

சொல்லுகிறார்; “கண்டாங்கிச் சேலை” முதலியன தருவதாகக் கூறி 

உத்ஸாகப் படுத்துகிறார். இவ்வளவுக்கும் நந்தனார் அவர் வழிக்கு 

வரவில்லை. 

நந்தனார், “இனி இந்த ஆண்டையின் மனத்தை வசமாக்க 

நம்மால் முடியாது?” என்று விட்டுவிட்டு, என்றைக்கும் ஆண்டா 

னாகிய ஸ்ரீ நடராஜப்பெருமானை எண்ணி எண்ணி நைகிறார், 

நாற்பது வேலி பூமி நடவுநட்டாகவில்லை?? என்ற குறையை 

ஆண்டைக்குத் தீர்த்துவைத்தால் சிதம்பரம் போக உத்தரவு 

கிடைக்குமென்று எண்ணுகிருர். இனி இந்த ஜன்மத்தில் சிதம்பர 

தரிசனம் இல்லையென்று நிச்சயம் செய்து கொண்டு வருந்துகின்ருர். 

இறைவன் திருவருளால் நாற்பதுவேலி பூமியும் உழுது பயிரிடப் 

பட்டுக் கதிர் ஒரு முழங்காணும் நிலையில் ஓர் இரவிலே அமைகின் 

றது. அந்தத் தெய்விக சக்தியின் பயனைக் கண்டபிறகே வேதியர் 

நந்தனாரிடத்தில் பயமும் பக்தியும் கொள்ளுகிறார். 

அவருடைய நெஞ்சம் கழிவிரக்கத்தாற் கரைகிறது? 

*“குற்றமெத் தனை செய்தபோதிலும் உன்றன் 

சித்தத்தில் நினையாதே--சிவ 

பத்தனென்றறியாமல் பதறிவார்த்தைகள்சொன்ன 

பாவந் தொலையாதே?? 

என்று அவர் மன்னிப்புக் கேட்கிருர். 

௪.மு.-9

ஸ்ரீ மீனாட்சிகூந்தரம் பிள்ளையவர்கள குர 

சிறப்புப்பாயிரம் பெற்றது 

இலக்கணப் பிழைகள் நந்தனார் சரித்திரத்தில் அங்கங்கே 
உண்டு. சிலர் அவற்றை எடுத்துக் காட்டிக்குறை கூறும்பொழுது 

பாரதியாருடைய மாணாக்கர் பலர், “Oulu வித்துவான் யாரிட 
மேனும் சென்று சிறப்புப்பாயிரம் வாங்கிவிட்டால் இவர்கள் 
பேசாமல் இருந்து விடுவார்கள்” என்று வற்புறுத்தி வேண்டினர், 

அக்காலத்தில் மாயூரத்திலே தமிழில் மகாவித்துவானாகிய ஸ்ரீ 

மினாட்சிசுந்தரம் பிள்காயவர்கள் வசித்துவந்தார்கள். பாரதி 

யாருடைய சிவபக்தியையும் ஞான நிலையையும் அறிந்த அவர்களுக்கு 

இவர்மீது அன்புண்டாயிற்று. இருவரும் அடிக்கடி. கண்டு சல்லாபஞ் 

செய்வதுண்டு, பாரதியார் தம் மாணாக்கர் கருத்தைப் பிள்ளையவர் 
களிடம் கூறி நிறைவேற்றிக் கொள்ளலாமென்று எண்ணினார். 

ஒரு நாள் அதனைப் பிள்ளயவர்களிடம் வெளியிட்டனர். பிள்ளைய 

வர்கள் இவர்பால் அன்புடையவர்களாயினும், நந்தனார் சரித்திரம் 

பெரியபுராண த்திலுள்ளவாறே இயற்றப்படாமையாலும், பிழைகள் 

உடையதாக இருப்பதனாலும். அதற்குச் சிறப்புப்பாயிரங் கொடுப் 

பதற்கு விரும்பவில்லை; பாரதியாருடைய விருப்பத்தை மறுப்பதற்கும் 

மன நீதுணியவில்லை. ஆதலின், ““சாம்பவர்களாகிய உங்களுடைய 

கீர்த்தனத்துக்கு எனது சிறப்புப்பாயிரம் எதற்கு? இசை 

நூலாகிய அதற்கு இசையறிந்தவர்கள் அளித்தால் பொருத்த 

மாக இருக்கும். அன்றியும் மிகவும் பிரசித்தமாக வழங்கும் அநீ 

நூலுக்குச் சிறப்புப்பாயிரம் வேண்டிய அவசியமே இல்லை?” என்று 

கூறினார்கள். பாரதியார், “எவ்வளவோ சில புராணங்களைப் 

பாடியவர்களும் சிவபக்த சிரோமணிகளுமாகிய உங்களுக்குத்தான் 

அச்சரித்திர அமைப்பின் அருமை பெருமை தெரியும்; சாதாரண 

ஜனங்களும் பக்தியில் ஈடுபடும் வண்ணம் அமையவேண்டுமென்று 

எண்ணிச் செய்த அது நடராஜமூர்த்தியின் கிருபையால் ஓர் 

உருவம் பெற்றது, உங்கள் வாக்கினால் அதற்கு ஒரு சிறப்புப் 

பாயிரம் இருந்தால் இதுவரையிலும் இல்லாத பெருமை உண்டாகு 

மென்று எண்ணுகிறேன்”: என்று அடிக்கடி கூறி வற்புறுத்திவந்தார். 

பிள்ளயவர்களோ ஒவ்வொரு முறையும் ஏதேதோ சமாதானம் 

கூறிவந்தார். 

இப்படியிருக்கையில் ஒருநாள் பிற்பகலில் பாரதியார் பிள்ளைய 

வர்களது வீட்டையடைந்தார். அப்போது பிள்ளையவர்கள்

உடனே பாரதியார், ““எந்தக்காலத்தில் எது நிறைவேற 

வேண்டுமோ அந்தக்காலத்திலே தான் அது நிறைவேறும். தாங் 

கள் இப்பொழுதேனும் அளிக்கும்படி செய்த wh நடராஜப் 

பெருமான் திருவருகா எண்ணிப் போற்றுகின்றேன்?” என்று சொல்லி 
விடைபெற்றுச் சென்றார். 

வேதநாயகம் பிள் ளோயின் பழக்கம் 

பிரதாப முதலியார் சரித்திரம், நீதிநூல் முதலியவற்றை 

இயற்றியவரா கிய வேதநாயகம் பிள்ளையென்பவர் சீகாழியில் 
முன்சிபாக இருந்து மாயூரத்துக்கு மாற்றப்பட்டு வந்தார். அவர் 

கிறிஸ்தவ மதத்தினராயினும் எல்லா மதத்தினரிடத்தும் 

அன்புடையவர்: மீனாட்சிசுந்தரம் பிள்ளயவர்களிடத்திற் சிலகாலம் 

பாடங் கேட்டவர்; அழகிய இனிய செய்யுட்களை எளியநடையில் 

இயற்றும் பழக்கமுடையவர்; தமிழில் கீர்த்தனங்களாயும் இயற்றி 

யிருக்கிறார். 

அவருக்கு இயல்பாகச் சங்கீதப்பயிற்சியில்லை. எனினும் 

யாரேனும் ஒருவர் ஒரு கீர்த்தனத்தைப் பாடக் கேட்டால் அந்த 

மெட்டை வைத்துக்கொண்டு புதிதாக ஒரு கீர்த்தனம் இயற்றிவிடு 

வார். அங்ஙனம் அவர் இயற்றிய கீர்த்தனங்கள் பல; அவற்றை 

அவர் கோர்ட்டில் உள்ள உத்தியோகஸ்தர்களிலும் வக்கீல்களிலும் 

சங்கீத ஞானமுள்ளவர்கள் தாமே மனனம் பண்ணி அன்புடன் 

பாடுவார்கள்$ தங்கள் குழந்தைகளுக்கும் கற்றுக்கொடுத்துப் பாடச் 

செய்வார்கள். இச்செயல்களாலும், அக்கீர்த்தனங்களின் எளிய 

நடை, தொடர்ந்த பொருட்சிறப்பு முதலிய அழகிய அமைப்புக் 

களாலும், அவை மாயூரத்திலும் அதைச் சார்ந்த இடங்களிலும் 

மிகுதியாக வழங்கலாயின , 

வேதநாயகம் பிள்ள சீகாழியிலிருந்தபோதே பாரதியாரைப் 

பற்றி அறிந்தவராதலின் மாயூரத்திற்கு வந்த பின்னர் இவரது 
பழக்கத்தை முயன்றுசெய்து கொண்டார்; இவர் இயற்றிய கீர்த் 

தனங்களை, அறிந்தவர்களால் அடிக்கடி சொல்லக்கேட்டு மகிழ் 

art; அவற்றைப் பின்பற்றித் தாம் இயற்றிய கீர்த்தனங்களை, 

இவரிடம் காட்டி, சங்கீத சம்பந்தமாக இவர் கூறும் யோசனை காக் 

கேட்டு அவற்றிற் கேற்ப அமைப்பார். இங்ஙனம் பழகி வந்ததால் 

இருவருக்கும் இருந்த அன்பு வளர்ச்சியுற்றது.



 



கோபாலகிருஷ்ண பாரதியார் ் 135 

உபயோகமற்றவைகளா? எங்கே இவைகளுக்கு அர்த்தம் சொல்லுங் 

கள் பார்ப்போம். உங்கள் வியாகரணத்தையும் தர்க்கத்தையும் 

கொண்டு இவற்றை அறிய முடியுமா??? என்று கம்பீரமாகப் 

பேசினார். கேட்டவுடனே அவர்கள் ஒன்றும் பேசாமல் மெளன. 
மாக இருந்து விட்டார்கள். 

ஆறுமுக நாவலர் அண்டு 

பாரதியார் ஒருமுறை சிதம்பரம் சென்றிருந்த" காலத்தில் 
ஆலயத்திற் பாடிக் கொண்டிருக்கையில் ஸ்ரீ ஆறுமுக நாவலரவர்கள். 

இவரைக் கவனித்தனர். அப்பொழுது அவர் இவருடைய கீர்த் 

தனங்கஃ£க் கேட்டு அவை சிவபிரான் திருவருட்சிறப்பைப் பல, 

வகையாக எடுத்துப் பாராட்டுவனவாக இருத்தலை யுணர்நீது 

இன்புற்றுச் சென்றார்; மறுநாள் . ஆலயத்துக்கு வந்த காலத்தில் 

இவரைக்கண்டு தம்முடைய ஞாபகத்தின் அறிகுறியாக இருக்க 

வேண்டுமென்று பத்து ரூபாய் அளித்தனர் * 

வேறு சரித்திரங்கள் 

நந்தனார் சரித்திரம் இயற்றப்பட்ட பிறகும் பாரதியார் அவ்வப் 

போது சிலசில கீர்த்தனங்ககா இயற்றி வந்தார். நாகபட்டினத்தி 

லுள்ள வைசியர்கள், “எங்கள் மரபினராகிய நாயனார் ஒருவரது 

சரித்திரத்தை இயற்றியளிக்க வேண்டும்?” என்று வேண்டிக் 

கொண்டார்கள். அவர்கள் வேண்டியபடியே இயற்பகை' நாயனார் 

சரித்திரத்தை இவர் இயற்றினார். அதன் பிறகு சிதம்பரத்திலுள்ளார் 
சிலர் விரும்பியபடி திருநீலகண்ட நாயனார் சரித்திரத்தையும் 

இயற்றினார். vg 

இந்த இரண்டும் தமிழ்நாட்டில் நந்தனார் சரித்திரத்தைப்போல 
அதிகமாகப் பரவவில்லை. திருப்பழனம் பஞ்சாபகேசு சாஸ்திரிகள் 

இயற்பகை நாயனார் சரித்திரத்தை மிகவும் சிறப்பாகக் கதை, 

பண்ணுவதுண்டு; வேறு பலரும் அவற்றைப் பிரசங்கம் செய்து 

வந்தார்கள். 

இவ்விரண்டு சரித்திரமும் அச்சிடப்படவில்லை. இவற்றைக் 
கதை பண்ணுவாரும் அரியராயினர், இவை முழு உருவத்தோடு 

இருக்கின்றனவோ இல்லையோ என்ற சந்தேகங்கூட இப்பொழுது. 

  

இச் செய்தியைப் பாரதியாரே சொன்னதுண்டு,

பிரஜோத்பத்தி வருஷம் சித்திரை மாதம் (18:71 ஏப்ரலில்), 
முதன்முதலாக ஸ்ரீ கோபாலகிருஷ்ண பாரதியாரைத் தரிசித்துப் 

பழகும் பேறு எனக்கு வாய்த்தது. அக்காலத்தில் எனக்குப் பிராயம் 
பதினேழு. 

என் தந்தையாரவர்கள் மாயூரத்திலிருந்த மகாவித்துவான் 
ஸ்ரீ மீனாட்சிசுந்தரம் பிள்௯£ர யவர்களிடம் என்னை ஒப்பித்துத் தமிழ் 

கற்பிக்கச் செய்ய எண்ணினர். அதன்பொருட்டு என்னை 

அழைத்துக் கொண்டு மாயூரம் சென்றனர். 

என் தகப்பனாரும் நானும் மாயூரத்தில் மகாதானபுர அக்கிர 

காரத்தில் ஐரன்பருடைய வீட்டுத்திண்ணையில் இருந்து பேசிக் 

கொண்டிருந்தோம். பிற்பகல் 8 மணி இருக்கும். வீதி வழியே 

ஒருவர் நடந்துவந்தார். அவரைக்கண்ட என் தகப்பனார் எழுந்து, 

₹பாரதியாரவர்களா??” என்று கேட்கவே, வீதியிற் சென்ற அவர், 
“யார் அது? வேங்கடசுப்பையரவர்களா? ஏது இவ்வளவு தூரம்??? 

என்று சொல்லிக்கொண்டே நாங்கள் இருவரும் இருந்த திண்ணைக்கு 

வந்து அமர்ந்தார். உடனே என்னுடைய தந்தையாரின் கட்டைப் 

படி அவரை நான் சாஷ்டாங்கமாக நமஸ்கரித்தேன். 

வந்தவர் கோபாலகிருஷ்ண பாரதியாரென்பதை யறிந்த நான் 

மிக்க வியப்பை அடைந்தேன். அவருடைய புகழையும் நந்தனார் 

சரித்திரத்தின் அழகையும் உணர்ந்து ஈடுபட்டிருந்த என் இளைய 

உள்ளத்துக்குப் பாரதியார் ஓர் அழகிய உருவத்தையுடையவராக 

இருப்பாரென்ற காரண மில்லாத தோற்றமொன்று இருந்துவந்தது. 

நான் கண்ட காட்சியோ அதற்கு நேர்விரோதமாக இருந்தது. 

அகலமான புறங்கால்களுக்குமேல் சூம்பின கால்கள்; பருத்த 

முழங்கால்கள்; தடித்த இடை; முழங்காலுக்கு மேல் வஸ்திரம்; 

கூனல் முதுகு; இறுகின கழுத்து; பெருத்த முண்டொன்று முன் 

வந்திருக்கும் குரல்வளை; அந்தக் கழுத்தில் ஏக (ஒற்றை) ருத்தி 
ராட்சம் மார்பில் வில்வ ஓட்டு வில்லையோடுள்ள ருத்திராட்ச 

கண்டி; பூனைக்கண்; குறுக்கே நீண்ட தலை; அதன்மேல் நாணற் 

பூவைப்போலப் பறந்துகொண்டிருக்கும் பத்துமயிர்; இந்தக்கோலத் 

தோடு பாரதியார் இருப்பாரென்று நான் கனவிலும் நினைத்த 

தில்லை. அத்தகைய உருவத்தினால் இவருடைய சங்கீதத்துக்கோ 

*இவ்வரலாறுகளை ஸ்ரீ மீனாட்சிசுந்தரம் பிள்ளையவர்கள் சரித்திரம், இரண்டாம் 

பாகத்திற் காணலாம். : 

அவருக்கும் சங்கீதத்துக்கும் வெகுதூரம். இருக்கட்டும், இவனுக்குக் 
கனம். கிருஷ்ணையர் கீர்த்தனங்கள் பாடமுண்டா? %*:குஸும 
குந்த ளாம்பிகையே”?? என்ற கீர்த்தனம் தெரியுமா? 

உடனே என் தகப்பனாரது கட்டளையின்மேல் அந்தக் கீர்த் 

தனத்தையும் வேறு சில கீர்த்தனங்களையும் பாடினேன்; நந்தனார் 

சரித்திரத்திலள்ள சில கீர்த்தனங்களையும் பாடினேன். அவர் 

விரும்பியபடி என் தகப்பனாரும் பல கீர்த்தனங்களைப் பாடிக் 

காட்டினார். நானும் உடன் பாடினேன். 

கேட்ட பாரதியார் மகிழ்ந்து, “இவனுக்குச் சாரீரம் இருக் 

கிறது. உங்களுடைய வழிகளை நன்றாக அப்பியாசம் பண்ணி 

யிருக்கிறான். பழக்கத்தை நிறுத்தாமல் மேலும் மேலும் விருத்தி 

பண்ணிக்கொண்டு வந்தால் நல்லது””என்றார். 

தகப்பனார்: தினந்தோறும் விடியற் காலையில் தங்களிடம் 

வந்து சிக்ஷை சொல்லிக்கொள்ளும்படி செய்விக்கிறேன். தாங்கள் 

கிருபை வைத்துச் சொல்லி வைக்கவேண்டும். இவனுக்குத் தெரிந்த 

கீர்த்தனங்களையும் கேட்டு ஆசீர்வாதம் செய்யவேண்டும். 

அதனால் இதுவரையில் தெரிந்து கொண்டவற்றை மறவாமல் 

இருக்க முடியும். தாங்கள் இருக்கும்போது இவனுக்கு என்ன 

குறை? 

.. பாரதியார்: ஸ்ரீ நடராஜ மூர்த்தியின் கிருபை பூர்ணமாக 

இருக்குமென்று நம்புகிறேன். இவன் என்னிடம் அப்பியாசம் 

பண்ணிவந்தால் எனக்கும் மிகவும் திருப்தியாக இருக்கும். கனம் 

கிருஷ்ணையர் கீர்த்தனங்களைச் சுத்தமாகப் பாடும்படி சொல்லிக் 

கொடுத்திருக்கிறீர்கள். 

நான் சங்கீத சிக்ஷை தொடங்கி நிறுத்தியது 

பிறகு பாரதியார் தம் இருப்பிடம் சென்றார். நான் பிள்ளை 

யவர்களிடம் பாடங் கேட்கத் தொடங்கினேன். தினந்தோறும் 

விடியற்காலையில் எழுந்து பாரதியாரிடம் சென்று இசைப்பயிற்சி 

செய்துவந்தேன். பாரதியார் எனக்குப் பாடமாயிருந்த கீர்த்தனங் 

களைக் கேட்டுத் திருத்துவார்; கனம் கிருஷ்ணையர் கீர்த்தனங்களை 
  

இதனைக் கனம் கிருஷ்ணையர் சரித்திரத்தின்பின் சேர்த்துள்ள கீர்த்தனத் தொகுதி 

யிற் காணலாம்.

அவர்களுடைய நோக்கத்தை அறிந்து மறுநாள்முதல் பாரதியாரிடம் 

இசைபயில்வதை நிறுத்திக் கொண்டேன். வேறொன்றும் சொல்லா 
மல், “இங்கே வருவதற்கு ஓய்வு இல்லை: படித்தவற்றைச் சிந்திக்க 

வேண்டும்?” என்று இவரிடம் சொல்லிவிட்டேன். அப்பால், நேர்ந்த 

காலங்களில் இடையிடையே மாயூரத்திற்குச் செல்லும் பொழுது 

இவரைப் பார்த்து இவருடைய ஆசீர்வாதம் பெற்று வருவேன். 

பிள்ளையவர்கள் என்னுடைய. இசைப்பயிற்சியைப் பற்றிச் 

சொன்னபோது பாரதியார், “அவர் சங்கீத விரோதி?” என்று 

கூறியதன் உண்மை புலப்பட்டது. அதனால் எனக்குப் பிள்ளையவர் 

களிடத்தில் சிறிதேனும் வெறுப்பு உண்டாகவில்லை. சங்கீதத்தில் 

இளமை தொடங்கியே இயல்பாகப் பிரியமிருந்தும், அக்காலம் 

முதற்கொண்டு என்னுடைய முக்கியமான நோக்கமும் முயற்சியும் 
தமிழாகவே இருந்தமையினால், அதன் பொருட்டு எதையும் தியாகம் 

செய்யும் இயல்பை மேற்கொண்டேன். இல்லையாயின், அந்தப் 

புலவர் சிகாமணியின் அன்புக்குப் பாத்திரமாகித் தமிழ்த்தாயின் 

திருத்தொண்டைச் செய்து இன்புற்றுவரும் நிலைமை மாறியிருக்க 

லாமல்லவா? 

பிற்காலத்தில் பிள்ளையவர்கள் அயர்ச்சியுடன் இருக்கும் 

காலங்களில் தமிழ்ச் செய்யுட்களையும் கீர்த்தனங்களையும் என்னை 

இசையுடன் பாடச்செய்து கேட்பார்கள். சில சமயங்களில் நந்தனார் 

சரித்திரத்திலுள்ள கீர்த்தனங்களையும் நான் பாடுவதுண்டு. அவற் 

றைக்கேட்டு அத்தமிழ்ப் பெரியார் அவற்றிற் பொதிந்துள்ள சிவ 

பக்தியுணர்ச்சியைப் பாராட்டுவார்கள் . 

அன்பர்கள் 

மகாவைத்தியநாதையரும் அவருடைய தமையனாராகிய 

இராமசாமி ஐயரும் மாயூரம் வருங்காலங்களில் பாரதியாரிடம் 

வந்து வணங்கிப் பேசியிருந்து மகிழ்வார்கள். பிற்காலத்தில் 

பாரதியார் மாயூரத்தில் தம் மாணாக்கராகிய இராமசாமி ஐயரென் 

பவர். வீட்டிலே இருந்துவந்தார். மாயூரத்திற்கு வந்தால் மகா 

வைத்திய நாதையரும் அங்கேயே தங்குவார். அச்சமயங்களில் 

அவர் பாரதியாருடைய கீர்த்தனங்களைக் கேட்டு மனனம் செய்து 

கொள்வார். அவருக்கு இவருடைய கீர்த்தனங்களிற் பல பாடம் 

உண்டு. ;

இவர் கதைபண்ணுவதனால் உண்டான வருவாயைச் சேமித்து 
வைத்திருந்தார். ஆடம்பரமில்லா த வாழ்வுடையவரா தலின் 
இவருக்குப் பொருட்செலவு மிகவும் சுருக்கமாகவே இருக்கும். 
ஆதலின் இவருடைய முதியபிராயத்தில் மூவாயிரத்தைந்நூறு 
ரூபாய்க்கு மேற்பட்ட தொகை இவரிடம் இருந்தது. அதில் தமது 
செலவுக்கு ஒரு சிறு தொகையை வைத்துக் கொண்டு, தம்மைப் 

போற்றிப் பாதுகாத்த இராமசாமி ஐயருக்கும் பிறருக்கும் உபகார 

நிதியாக ஒரு தொகையை வழங்கினார். எஞ்சிய மூவாயிர ரூபாயைக் 

கொண்டு ஏதேனும் ஒரு சிவதர்மம் செய்ய எண்ணினார். அத் 
தர்மத்தைச் செய்யும் கடமையை ஸ்ரீ சுப்பிரமணிய தேசிகரிடம் ஒப் 

படைத்தால் அது முட்டின்றி நடைபெறுமென்பது இவரது 

நம்பிக்கை, ஆதலின் ஒரு நாள் இவர் திருவாவடுதுறைக்குப் புறப் 

பட்டார். அப்பொழுது இவருடன் மாயூரத்திலேயே ஸ்தலவாஸம் 

செய்துவந்த சஞ்சீவி சிவராமையர் என்பவர் சென்ருர். 

சஞ்சீவி சிவராமையர் என்பவர் தஞ்சாவூரிலே பழைய சங்கீத 

வித்துவான்களின் சமூகத்திலுள்ள ஒருவர், அவருக்கு ஸுப்பராயர் 

என்ற ஒரு குமாரர் இருந்தார்: அவர் மகாவைத்தியநாதையர் 

பாடும் காலங்களில் உடன் இருந்து பிடில் வாசித்து வந்தவர்; 

அகாலத்தில் இறந்து போய்விட்டார். அதனால் புத்திர சோகத்தை 

யடைந்த சிவராமையர் தம்முடைய மனச்சாந்தியை உத்தேசித்து, 

தஞ்சையை நீங்கி மாயூரத்தையடைந்து சிவதரிசனம் செய்து 

கொண்டு காலங்கழித்து வந்தார். அக்காலத்தில் பாரதியாருடைய 

பழக்கம் அவருக்கு ஆறுதலை அளித்தது. 

பாரதியாரும் சிவராமையரும் திருவாவடுதுறை சேர்ந்தனர். 

பாரதியார் சுப்பிரமணிய தேசிகரிடம் தம் உள்ளக்கருத்தை வெளி 

யிட்டார். தம்மிடம் இருந்த ரூபாய் மூவாயிரத்தையும் கொடுத்து 

மாயூரம் சிவாலயத்தில் தாம் யோகம் செய்யும் இடத்திலெழுந்தருளி 

யுள்ள ஸரீ அகஸ்தீசுவரருக்கு நாள்தோறும் அர்த்தசாமத்தில் 

குயிரன்னமாவது, சம்பா அன்னமாவது நிவேதனம்செய்து அந்த 

அன்னத்தைத் தேங்காய்த் துவையலுடன் தேசாந்தரிகள் ஆறு 

பேர்களுக்குக் கொடுக்கும்படி செய்விக்கவேண்டுமென்று விரும்பி 

னார். அன்றியும் சிதம்பரத்திலும் சில கட்டளைககா நடத்திவர 

வேண்டுமென்று கூறினார். சுப்பிரமணிய தேசிகர் மிக்க மகிழ்ச்சி 

யுடன் அத்தொகையை ஏற்றுக்கொண்டு இவருடைய கருத்தின் 

படியே குறைவின்றி நடத்தி வந்தார்.

முன்பு கேட்டிராமையால் பாரதியாரை நோக்கி, “இவை யாருடைய 

கீர்த்தனங்கள்??? என்று கேட்டேன். பாரதியார், * இவைகளிற் 

சில என்னுடைய சங்கீத குருவாகிய ஸ்ரீ ராமதாஸ் அவர்கள் 
இயற்றியவை; மற்றவை அவர்கள் பாடிவந்த உருப்படிகள், 

இவைகளை இவர் அவர்களிடத்தில் கற்றுக்கொண்டவர் அவர் 

களுடைய சிஷ்யர்களுள் இவரும் ஒருவர். கும்பகோணத்தில் தமிழ் 

வக்கீலாக இருக்கிறார்?” என்று கூறிவிட்டு, ராமதாஸிடம் தாம் 
சங்கீதப்பயிற்சி செய்ததைப்பற்றி விரிவாக என்னிடம் கூறினர். 

பிறகு அந்த வக்கீல் சில ராகங்களைப் பாடினார். அவை நான் 

அதுவரையிற் கேட்டிராத முறையில் இருந்தன. பின்பு சாவேரி 

ராகம் பாடும்படி அவரை நான் கேட்டுக் கொள்ள அவர் பாடினார். 

எனக்கு அது வேறு ராகம்போலவே தோற்றியது. “Qa Cain 

ராகம் போல இருக்கிறதே? இவர் பாடிய கீர்த்தனங்களும் ராகங் 

களும் புது முறையாகத் தோற்றுகின்றனவே!?”? என்று பாரதி 

யாரைக் கேட்டேன். “உமக்குக் கர்நாடக பாணியிற் கேட்ட 

வழக்கமட்டும் இருக்கிறது; அதனால்தான் இவை நுதனமாகத் 

தோற்றுகின்றன. இவர் பாடிய ராகத்தைக் கர்நாடக ரீதியிற் 

பாடிறால் தெளிவாக உமக்குப் புலப்படும். இந்த நாட்டிற்கு 

இந்துஸ்தானி மார்க்கம் புதியது. ஸ்ரீ ராமதாஸ் அவர்களே அந்த 

மார்க்கத்தை இங்கே விருத்தி செய்தார்கள். என்னுடைய நந்தனார் 

சரித்திரத்திலம் இப்படிப்பட்ட ராகவழிகளில் கீர்த்தனங்களை 

இயற்றி அமைத்திருக்கிறேன்?? என்றார். 

நந்தனார் சரித்திரத்தில் இந்துஸ்தானி மார்க்கத்திலுள்ள 
கீர்த்தனங்களையும் பாரதியார் சேர்த்திருப்பது ஒரு புதிய அமைப் 

பென்று பின்பு எனக்கு விளக்கமாயிற்று. 

முதுமைப் பருவம் 

பாரதியாருடைய முதுமைப் பருவத்தில் நெருங்கிப் பழகும் 

பாக்கியம் எனக்கு நேரவில்லை. ஆயினும் எப்பொழுதேனும் 

சந்திக்கும்போது அன்புடன் க்ஷேமத்தைப் பற்றி இவர் என்னை 

விசாரிப்பார். கும்பகோணத்திற்கு நான் சென்ற பிறகும் இவர் 

மாயூரத்தில் இருந்துவந்தார். 

௪.மு.-10

யிடையே கதை பண்ணுவோர் கூற்றாகச் சில வசனப் பகுதிகளை 
யும் சேர்த்திருக்கிறார். நந்தனார் முதலியோர் கூற்றாகச் சில 
வசனப் பகுதிகளையும் சேர்த்திருக்கிறார். நந்தனார் முதலியோர் 
கூற்றுக்களாக அமைத்த ஏசல், வாக்குவாதம் முதலியன இச் 
சரித்திரத்திற் கண்ட புது அமைப்புக்கள் . 

நந்தனார் சரித்திரத்தை இயற்றும் பொருட்டு இவர் பெரிய 
புராணத்தையும் உபமன்யு பக்த விலாசத்தையும் படித்து அவற்றி 
லுள்ள செய்திககா மனத்திற்கொண்டு மேலே கற்பனை செய்திருக் 
கின்றார். ஸ்காந்த புராணம் முதலிய நூல்களில் உள்ள பல 
உண்மைகள் இவருடைய கீர்த்தனைகளில் அமைக்கப்பட்டுள்ளன. 
இது பாரதியாரே நந்தனார் சரித்திரத்தின் இடையிடையே சேர்த் 

கதுமைத்துள்ள வசன பாகங்களாகிய, 

“இவ்வுலகில் பெரிதாகிய வேத சாஸ்திரங்களுக்குள்ளே மிகவும் 
சாரமாகிய பரமசிவ பக்தியை உண்டுபண்ணுகிற பக்த விலாசத்தை 
உபமன்யு பகவானானவர் அநேகம் ரிஷிகள் கேட்கச் சொல்லு 

கிறார். பெரிய புராணமென்று சொல்லப்பட்டநூல் சேக்கிழார் 

சுவாமிகளாலே செய்யப்பட்டது. ஸ்காந்த புராணத்திலும், பின்னும் 

அநேக புராணங்களிலும் சொல்லப்பட்ட பக்தி மார்க்கங்களாகிற 

கடலிலே நீரைக் கையாலள்ளிக் குடித்ததுபோலச் சில கீர்த்தனங் 

களினாலும் விருத்தங்களினாலும் சிவபக்தர்கள் சரித்திரங்களைக் 

கொண்டாடுவதுபோல உளறினேனென்று சிதம்பர கோபால 

கிருஷ்ணயன்! பெரியோர் அடிவணங்கி, ஆனந்தம் பெருகிச் 

சொல்லிய திருநாளைப் போவார் சரித்திரத்தை யாவரும் கேட்கும்படி 

சிரம்வணங்கி வினாவினேன்?” என்பதனாலும், 

“சைவ புராணமாகிய பெரிய புராணத்தில் திருநாளைப் 

போவார் நாயனாரென்னும் இவர் பெயர் சேக்கிழார் சுவாமிகள் 

சொல்லியிருப்பதால் இடையில் நந்தமாமுனி யென்று வழங்குகின்ற 

நாளைங் போவார் தில்லை மூவாயிர முனிவர்களோடே கூடப் 

பொன்னம்பலம் வந்தார். அதற்கப்பால் அவரைக் கண்ட பேர்கள் 

இல்லையென்று பெரிய புராணம் பாடியருளிய சேக்கிழார் சுவாமிகள் 

சொன்னது. அந்தத் திருநாளைப் போவாரென்னு முனியானவர் 

புரட்டாசி மாதம் உரோகிணி நட்சத்திரத்தில் கனக சபையில் 

வந்து கற்பூர ஜோதியைப் போல் தோன்றிச் சிவ சாயுஜ்யத்தை 

யடைந்தாரென்று உபமன்யு மகரிஷி பண்ணிய பக்த விலாசத் 

திலேயும் சொல்லப்பட்டிருக்கின் றது”? 
iis

“தாயடிக்கில் பால்குடிக்கத் தழுவுதல் த்ருஷ்டாந்தம் 
சடலம்பொறுக் காமல்துயர் தருகிலும் ஏகாந்த 

மாயிருந்து வழுத்திலிந்த மாயை உபசாந்தம் 
ஆகு மென்று சாதனங்கள் வழங்குது வேதாந்தம்?” 

என்று குறிப்பிக்கின்றார். 

நந்தனார், தம் குலத்திலில்லாத வழக்கத்தை மேற்கொண்ட 
தனால் வெறுத்துப் பேசிய யஜமானர் தநீதனாருக்கு விளங்குகிற 
உவமையைக் கூறி, 

““குலத்திலில்லாத வழக்கம்--நீயதைக் 
கொண்டாடுகிறது முழக்கம் 

வெளுத்தத னாலென்ன எருமைச் சாணியது 
மேனியி லணிவாரோ--வையகந்தனில்:? 

என்று தம் கருத்தை வெளியிடுகிறார். பின்பு நந்தனாருடைய பக்தியில் 
ஈடுபட்ட அந்தணர் அவரைக் கொண்டாடும்போது நந்தனார் தம் 
முடைய பணிவைப் புலப்படுத்துவதாக உள்ள, 

““மேவுங் கீரைத்தண்டு மேருவைத் தாங்குமா 
வீசுங் கதிர்முன் மின்னாம்பூச்சி யோங்குமா 

ஆவ தழிவ தெல்லா மையன் றன்னாலே 
ஆச்சுதென் ரலென்ன வாச்௪து என்னாலே”? 

என்னும் பகுதியில் அவருடைய விநயத்தை நயமாக வெளிப் 
படுத்தும் உவமைகள் காணப்படுகின்றன. 

““உள்ளன்பிலாதார் எவ்வளவு உயர்ந்த கல்வியறிவுடையவர் 
களாயினும் அவர்களுக்கு இறைவன் அரியன்; கருதுவார்க்கு 
மிகவும் எளியன்? என்ற சிறந்த கருத்து, 

“ஈசன் கருணா லேச மிலாதவன் 

எத்தனை வேதங் கற்றாலும் 

எட்டாப் பெருங்கொம்பு--நெருங்கித் 
தொட்டால் செங்கரும்பு?” 

என்ற உவமைகளால் தெளிய விளங்குகின்றதன்் ரோ? 

ஒவ்வொருவருடைய கூற்றிலும் அவரவர்களுடைய உள்ளக் 

கருத்து விளங்குவதற்குரிய சொற்களை அமைத்திருத்தலால் இச் 
சரித்திரத்தைக் கேட்கும்போதே கேட்போருக்கு அந்த மனோபாவம் 

புலனாகின்றது:-- :

பாரதியாருடைய வாக்கில் பல வேதாந்தக் கருத்துக்கள் 

மலிந்து விளங்கும். இவர் பிரபஞ்ச வாழ்க்கையைக் கற்பித 
மென்பர்: 

“*“குற்பிதமான ப்ரபஞ்ச மீதைக் 

கானல் ஜலம் போலே யெண்ணி? 

“அநாதி மாயா கற்பித மிந்த 

நாம ரூபாதி ப்ரபஞ்ச மெல்லாம்?? 

“விலாச கற்பித மிந்த ஜகம்?” 

“சொப்பன மென்றிவ் வுலகந் தோன்றிவரும்,”? 

அந்தக்கரண விருத்திகள் ஒழியவேண்டுமென்றும், விஷய 

சுகங்களில் நாட்டம் நீங்கவேண்டுமென்றும், இந்தத் தேகம் 
அநிருத சடதுக்க காரணமென்றும், ஞானம் பெற்றால் சஞ்சித 

வினைகள் வறுத்த விதைகக£ப் போலாகுமென்றும், தேகாத்ம 

பாவம் போய் நிஷ்டையிலிருநீ்து சிவோகம்பாவனை செய்வது 

இன்பத்தைத் தருமென்றும் உள்ள பல அரிய கருத்துக்களைப் 

பாரதியார் தம் கீர்த்தனங்களில் அங்கங்கே பதித்திருக்கிறார். 

யோக சம்பந்தமான செய்திகள் பலவற்றை இவர் வாக்கிலே 

காணலாம். மூலக்கனலை வாசியோகத்தால் எழுப்பிக் குண்டலி 

சக்தியைத் தூண்டி ஆரறாதார தரிசனம் செய்து பிரமரந்திரத்திலே 

யுள்ள சந்திர மண்டலத்தில் தாக்கச்செய்து அங்கிருந்து பொங்கி 

வரும் அமுதத்தை உண்டு இன்புறும் யோக தத்துவங்களையும், 

நாசிமுனையில் பார்வையை நிறுத்தித் தியானம் செய்யும் முறை 

யையும், யோகிகள் பலவகை நாதங்ககக் கேட்கும் செய்தியையும் 

பல இடங்களிற் புலப்படுத்தி யுள்ளார்:-- 

“₹மையத்தி லாடி மனக்கயிறு பூட்டி 

வையத்தி லிருப்பார் மத்சம்ப்ர தாயம்”? 

மூலக் கனல்தாண்டி மேலைக் கரைவந்து 

பாலைக்குடி”” 

₹₹உ ருவில்லாத குருவொன்றிருக்குதாம்--அது மூலக்கனலை 

ஊதியெழுப்பிக் காண உருக்குதாம்”” 

“பாசு மறுத்துடல் வாசி யொடுக்கி”? 

““முப்பாழுந் தாண்டி மூலத்தி மூட்டிக்கொண் 

டப்பாலே நின்றால் ஆனந்தங் காணலாம்?” 

“நாசி நடுவிருந்து நாதனே தானென்று



 



கோபாலகிருஷ்ண பாரதியார் 157 

“போய் வருகவுத்தாரந் தாருமையே:? 
“சிடுசிடு மூஞ்சி காட்டிச் சில்விடம் போலே நெஞ்சம் 
துடிதுடித் திடவே ஞாயந் தோசியும் பேசு வாரே?? 
““சார்ந்தா லல்லோ நல்ல சாபல்யமாம்?? 
“சண்டாளமாந் துட்டு,”? 

இவற்றிலுள்ள அண்ணே, வருகலாச்சே, வாட்டி, வருக, 
உத்தாரம், சிடுசிடு மூஞ்சி, தோசி, அல்லோ, துட்டு என்னும் 
சொற்களும் சொற்றொடர்களும் உலக வழக்காதல் காண்க, இவற் 
றைப்போல நூற்றுக்கணக்கான சொற்களும் தொடர்களும் இவர் 
வாக்கில் வந்துள்ளன. 

நந்தன் சரித்திரத்தில் இடையிடையே உள்ள வசனப் பகுதி 

களிற் சில, எதுகை மோனை நயங்களுடன் விளங்கும்:-- 

“வீச்சுடன் சேற்றில் விழுந்தாலும் பிள்காப் பூச்சி மேலொட், 

டாது. அத்தன்மைபோல் எத்தனை காரியமிருக்கினும் முத்தியளிக்குங் 

கத்தனாகிய அத்தனைத் தனது சுத்தமாகிய சித்தத்தில் நித்தமும் 
வைத்து உத்தம பக்தி பெற்றிருந்தார். 

“அவ்வீதியில் மட்டை ூறுங் குட்டையைக் குளமாய் வெட்ட 

வேணுமென்று விசாரமுற்றார். சுவாமி இதையறிந்து நாளைப் 

போவாராலே குளம் வெட்டத் தாளப் போகாதென்று தம்பிள்ளையை 

ஆளாப் போகச் சொன்னார்”. 

“சித்தந் தெளிந்து சிவமாய் நிறைந்து உற்றதுணர்ந்து ஒருவனா 
யிருந்து அத்தனடியாரருளிதுவென்று பக்தி மிகுந்து பரவசங் 

கொண்டு பேசத் தெரியாமற் பேசுவார்”. 

இவருடைய கீர்த்தனைகளிலே கோபாலகிருஷ்ணன்; பால 

கிருஷ்ணன் என்னும் இரண்டும் முத்திரையாக வந்துள்ளன. 

இவை பெரும்பாலும் திருமாலென்னும் பொருள்பட்டு அங்கங்கே 

உள்ள சரணப் பொருளோடு பொருத்தமுடையனவாக அமைந்து 

இருக்கும். ் 

நந்தனார் சரித்திரத்தின் சிறப்பு 

... நந்தனார் சரித்திரத்தை முதலில் திருப்பழனம் சாமி ஐயரென் 
பவரும், பிறகு வேறு சிலரும், தஞ்சைக் கிருஷ்ண பாகவதரும், 

திருப்பழனம் பஞ்சாபகேச சாஸ்திரிகள் முதலியவர்களும் கதை 

பண்ணி வந்தார்கள்.

(பல்லவி) 

தியினில் முழுகினார் - திருநாளைப்போவார் 
தீயினில் முழுகினார். 

(அநுபல்லவி) 
நாயிலுங் கடையென்று நயந்து துணிந்திடும் 
மாயச் சடலம் போக்கி மறைமுனி யாகவே (தீயினில்) 

(சரணங்கள்) 

பாழும் நரகத்திற் படிந்திடும் பாவியான 

ஏழையின் இடத்தினில் இரக்கமுற்ற தோவென்று (தீயினில்) 

அரகர சங்கர அம்பல வாவென்று 

பரிவுடன் குண்டத்தைப் பிரதக்ஷிண மாய்வந்து (தீயினில்) 

என்ற கீர்த்தனத்தை அவர் சொன்னவுடன் எனக்கு அது. பாடமா 

யிற்று; அதனை இடைவிடாமல். நான் பாடிக்கொண்டிருத்தலை 

என் தந்தையார் கேட்டு, “உனக்கு இந்தக் கீர்த்தனத்தை யார் 

சொல்லிக்கொடுத்தார்??? என்று கேட்டனர். நான் நடந்ததைச் 

சொன்னேன். அது முதல் எனக்கு அவர் சங்கீதப் பயிற்சியையும் 

செய்வித்து வரலானார். 

எனவே, எனக்குச் சங்கீத சம்பந்தத்தை உண்டாக்கி வைப் 

பதற்கு முதற்காரணம் நந்தனார் சரித்திரக் கீர்த்தனமென்றே 
சொல்லவேண்டும். ் 

இப்போது நந்தனார் சரித்திரம் தமிழ்நாட்டின் இசைச் செல்வங் 

களில் ஓன்றாக நிலவுகின்றது. எவ்வளவு புதிய கீர்த்தனங்கள் 

வந்தாலும் அதன் ஒளி மங்காது. அதற்குக் காரணம் அச்சரித் 

திரத்தில் அமைந்துள்ள பக்திச்சவையும் சங்கீத அமைப்பின் 

சிறப்புமேயாகும். 

இந்த அரிய இசை யிலக்கியத்தைத் தந்த ஸ்ரீ கோபாலகிருஷ்ண 
பாரதியாருடைய புகழ் என்றும் நின்று நிலவுமென்பதில் ஐயமில்லை. 

இவரை முற்றப் புகழ்வதென்பது இயல்வதன்று; 

் “பத்தியிற்கரை கண்டவன் 

பார்த்துப் பார்த்து உண்டவன்”? 

என்று இவர் நந்தனாரைப்பற்றிக் கூறுவதையே இவருக்கும் கூறி 

வாழ்த்துவோமாக? 
  

*இந்தக் கீர்த்தனம் முதற் பதிப்பில் மட்டும் காணப்படுகின்றது.

a 

கணபதி துணை 

மகா வைத்தியநாதையர் 
(1844—1898) 

முன்னு றை 

மழ்நாட்டில் சங்கீதக்கலையை முறையாகப் பயின்று கர்நாடக 

சங்கீதத்தினால் விளையும் இன்பத்தை யாவரும் நுகரும் வண்ணம் 

செய்த வித்துவான்களுக்குள்ளே சமீபகாலத்தில் மிகவும் சிறந்து 

விளங்கிய மகா வைத்தியநாதையரென்னும் சங்கீத சிகாமணியின் 

புகழானது இந்நாடு முழுவதும் நிறைந்திருக்கிறது. மகா வைத்திய 
நாத சிவனென்றும் அவர் வழங்கப்படுவார். அவரது இசையின் 

இனிமையை நேரே அனுபவித்து உணர்ந்து இன்புற்றவர்களிற் 

சிலர் இக்காலத்திலும் இருக்கிறார்கள். அவர்களுக்குப் பழைய 

ஞாபகம் உண்டாகும் போதெல்லாம் மகா வைத்தியநாதையருடைய 

நயமான இசை காதில் ஒலித்துக்கொண்டிருப்பதாகவே தோற்றும். 

குஞ்சையில் இருந்து விளங்கிய தாளப்பிரஸ்தாரம் சாமாசாஸ் 

._ திரிகள், பல்லவி கோபாலையர், வீணைப் பெருமாளையர், த்ஸெளகம் 

சீனுவையங்கார் முதலிய 'பெரிய வித்துவான்களுக்குப் பிறகு 

சிறந்த கீர்த்தியுடன் விளங்கியவர் அவர். 

இயற்கை 

அழகிய பொன்னிறமான வடிவம், திருநீறும் கண்டிகையும் 

தரித்த சைவத்திருக்கோலம், குளிர்ந்த பார்வை, அடக்கமான 

தோற்றம், இனிய வார்த்தைகள், காட்சிக்கு எளிமை, சிவபக்தி 

ஆகிய இவ்வளவும் வைத்தியநாத சிவத்தை நினைக்கும்பொழுது 

மனத்தில் ஒருங்கே தோன்றி இன்புறுத்துகின்றன. அவருக்கு 

அவரே ஒப்பு. மற்றொருவரைக் கண்டு, . மகா வைத்தியநாத 

சிவத்தின் ஞாபகம் வருகிறது என்று சொல்ல முடியாது. அந்தக் 

காலத்தில் தமிழ் நாட்டில் உலவி, தாம் கானம் செய்யும் இடங் : 

களையெல்லாம் கந்தர்வலோகம் ஆக்கிய அந்தச் சங்கீதசாகரத் 

தினுடைய திறமை பிற்காலத்தில் ஒருவருக்கும் அமையவில்லை; 

முன்பு இருந்ததாகவும் தெரியவில்லை.

இளமைய் பருவம் 

துரைசாமி ஐயர் தம் குமாரர்களுக்கு உரியகாலத்தில் சங்கீதம் 
பயிற்றுவிக்கத் தொடங்கினார். அவர்களுள் இராமசாமி 

ஐயரும் வைத்தியநாதையருமே அதிற் சிறந்த அறிவு வாய்ந்த 
வராயினர். 

சங்கீதம் பயின்றதோடு தமிழிலும் வடமொழியிலும் உள்ள 

கருவி நூல்களை அவ்விருவரும் கற்று வந்தனர். வைத்தியநாதை 

யருடைய சாரீரம் மிகவும் இனிமையுடையதாக இருந்தது. அவரும் 

இராமசாமி ஐயரும் ஒருங்கே தந்தையாரிடத்தில் இசை பயின்று 

வரும்போது இருவரின் திறமைகளும் தந்தையாருக்கு மிக்க 

மகிழ்வை ஊட்டின. தமக்கு எவ்வளவு தெரியுமோ அவ்வளவை 

யும் அவ்விருவருக்கும் துரைசாமி ஐயர் கற்பித்தார். பின்பு சங்கீத 

லட்சண சாஸ்திரங்க&ா அவர்களுக்குக் கற்பிக்க வேண்டுமென்னும் 

அவா அவருக்கு உண்டாயிற்று, தந்ைத மகற்கு ஆற்றும் நன்றி 
யாகிய அவையத்து முந்தி: இருப்பச் செயலுக்கு உரிய வழிகளை 

அவர் தேடலானார். அக்காலத்தில் தஞ்சையைச் சார்ந்த war 

நோன்புச் சாவடியில். வேங்கட சுப்பிரமணிய ஐயர் என்னும் 

சிறந்த சங்கீத வித்துவான் ஒருவர் இருந்தார். அவர் சங்கீதப் 

பயிற்சியும் சங்கீத லட்சண சாஸ்திரங்களில் சிறந்த அறிவும் 

உடையவர். அவர்பால் தம் குமாரர்கள் இருவரையும் துரைசாமி 

ஐயர் ஒப்பித்துக் கற்கச் செய்தார். 

இரட்டை யம் 

இளமை தொடங்கியே இராமசாமி ஐயரும் வைத்தியநாதை 

யரும் இரட்டையர்ககாப் போலவே பழகிவந்தனர். தசரத சக்கர 

'வர்த்தியின் குமாரர்கள் நால்வருள் இராமனும் லக்ஷ்மணனும் 

ஒருங்கே சேர்ந்து பயின்றதைப்போல இவர்கள் இருந்தனர், 

- இராமசாமி ஐயருக்குத் தமிழில் மிகுதியான விருப்பம் உண்டு. 
ஆதலின் சில தமிழ்நூல்களைத் தக்கவர்களிடம் ஒய்வு நேரங்களில் 

பாடங்கேட்டு வந்தார். வைத்தியநாதருடைய சாரீர இனிமை 

இராமசாமி ஐயருடையதைக் காட்டிலும் சிறந்து விளங்கியது, 

ஆயினும் அவர் இராமசாமிஐயர்பால் மரியாதையும் அன்பும் 

உடையவராகவே ஒழுகி வந்தார். 

  

- பட்டணம் சுப்பிரமணிய ஐயர் இவர்பால் சங்கீதம் பயின்றவர் என்பர்.

வேண்டுமென்று விரும்பி அழைத்தனர். அவர் சென்றார். பச்சை 

மிரியன் ஆதிப்பையருடைய பரம்பரையினராகிய வீணை சுப்புக் 

குட்டி ஐயர், வீணை சுப்பையர் முதலிய சங்கீத ரத்தினங்கள் கூடிய 

மகாசபையில் அவ்விகாய சங்கீத சிகாமணி இசையமுதத்தைப் 

பொழிந்தார். அதனை நுகர்ந்து இன்புற்றயாவரும், “இவர் தெய்வப் 

் பிறவியே!” என்று கொண்டாடினார்கள். சங்கீத வித்துவான்கள், 

“இவ்வளவு இளமையில் இத்தகைய தேர்ச்சியும் சாரீர இனிமை 
யும் வாய்ந்தவர்களைக் கண்டறியோம்; கேட்டும் அறியோம். 

சங்கீதத்தின் தவப்பயனே இங்ஙனம் வந்ததுபோலும்!?” என்று 

கூறி. மகிழ்ந்தார்கள். தம்முடைய காலமெல்லாம் சங்கீதத்துக் 

கென்றே: அர்ப்பணம் செய்து பயின்றவர்க்கல்லவா அதனுடைய 

அருமை பெருமை தெரியும்? புதுக்கோட்டை அரசர் பின்னும் சில 

. நாட்கள் அவரை அங்கே இருக்கச் செய்து அவருடைய சங்கீத 

வெள்ளத்தில் மூழ்கி மகிழ்ந்து பல உயர்ந்த ஸம்மானங்களைச் 

“செய்தனர். அங்கே இருந்தகாலத்தில் அந்நகரில் இருந்த சுப்புக் 

குட்டி ஐயர் முதலிய சங்கீத வித்துவான்களிடத்தில் வைத்திய 

நாதையர் சங்கீத சம்பந்தமான பல விஷயங்களை அறிந்து 

கொண்டனர். 

தமிழ்ப்பயிற்சியை விருத்தி செய்துகொண்ட இராமசாமி ஐயர் 

செய்யுள், கீர்த்தனம் முதலியவற்றை நன்றாக இயற்றும் ஆற்றலைப் 

“பெற்றனர். நினைத்த பொருளை அமைத்து விரைவிற் பாடுவார். 

் புதுக்கோட்டையில் இருந்தபொழுது மழவராயனே ந்தலிலிருந்து 

aps sip வித்துவானொருவர் அங்கே அரசர் முன்னிலையில் 

அவதானம் செய்தனர். அப்பொழுது அந்தச் சபையில் வைத்திய 

நாதையரும் இராமசாமி ஐயரும் இருந்தனர். அவதானம் நிறை 

'வேறியபின்பு அதனைச் சிறப்பித்து ஒரு கீர்த்தனத்தை இராமசாமி 

ஐயர் இயற்றிப் பாடிக்காட்டினார். அவருடைய கவித்துவசக்தியை 

- யாவரும் பாராட்டினார்கள். 

முத்துராமலிங்க சேதுபதி மன்னர் பாராட்டியது 

தமது பதினோராம்பிராயத்தில், வைத்தியநாதையர் மதுரையில் 

இருந்த பல அன்பர்கள் விரும்பியபடி அங்கே சென்று ஸீ மீனாட்சி 

சுந்தரேசுவரர் ஆலயத்திலும் சில பிரபுக்கள் வீட்டிலும் இனிய 

கானம் செய்து ஸம்மானங்கள் பெற்றனர். அப்பொழுது மதுரை 

பயில் சிரஸ்தேதாராஃ இருந்தவரும் மாம்பழக்கவிச்சிங்க நாவலர்

முதல் இலக்கியமாகச் சம்மானித்தார்கள் கற்பகம் போன்ற 
கைக்கமலங்களாற்கொடுத்த நாள்முதல் என்னிடத்தில் இனிய தமிழ் 
பயின்று திரியிலேற்றிய தீவட்டிபோல் என்னினும் சிறந்த கல்வி 
யுடையவராய் விளங்கினர்?” என்று புலப்படுத்தி யிருக்கிறார். 
நூல்களில் உள்ள நயங்களை நுண்ணிதாக ஆராய்ந்து தெரிந்து 
அவற்றைச் சுவைதோன்ற எடுத்துரைத்தலும், மிகவும் கடினமான 

நூற்பகுதிகளை அறிந்து எளிதில் விளக்குதலும், செய்யுள் இயற்று 
தலுமாகிய ஆற்றல்கள் நாளடைவில் அவர்பால் உண்டாகி 
வளர்ச்சி பெற்றன. 

எட்டையபுரத்தில் அடைந்த சிறப்பு 

இராமநாதபுரத்திலிருந்து அவர் எட்டையபுரம் சென்றனர். 

அங்கே முத்துசாமி தீட்சிதர் வம்சத்தினராகிய சுப்பராம தீட்சித 

இரன்பவர் ஸமஸ்தான சங்கீத வித்துவானாக விளங்கிவந்தனர். 

வைத்தியநாதையர் அங்கே பாடி ஸம்மானங்கள் பெற்றனர். அப் 

பொழுது இராமசாமி ஐயர் சில வித்துவான்களின் விருப்பத்தின்படி 

துமிழில் இராகமாலிகை ஒன்று பாடிப் பல வித்துவான்கள் 

கூடிய சபையில் அரங்கேற்றினர். அந்த ராகமாலிகை பிற்காலத்திற் 

பல இடங்களில் வழங்கிவரலாயிற்று. 

திருநெல்வேலிக்குச் சென்ற தூ 

அப்பால் திருநெல்வேலி சென்று % திருக்கோயிலை வலம் வந்து 

- ஸ்ரீ நெல்லையப்பரையும் ஸ்ரீ காந்திமதிப் பிராட்டியாரையும் தரிசித்துச் 

சந்நிதான த்திலிருந்து அந்நகரவாசிகளெல்லாரும் விரும்பிக் கேட்ப 

இனிய கானமழை பெய்து குளிரச் செய்தனர். பிரபுக்கள் பலர் 

ஸம்மானம். செய்தனர். அக்காலத்தில் அந்நகரில் இருந்தவரும் 

அத்வைத நூல்களிற் பயிற்சி மிக்கவருமாகிய ஐயாசாமி பிள்௯ா 

முதலியவர்களுடைய பழக்கம் அவருக்கு உண்டாயிற்று. அங்கே 

இருந்த பஜனைமடம் சிதம்பரம் பிள் யென்பவர் அவருடைய 

முதிர்ந்த அறிவை வியந்து அந்த நகரில் இருக்கும் வரையில் 

தமது (பஜனை மடத்திலேயே இருக்கச்செய்து வேண்டிய 

செளகரியங்களைச் செய்வித்தனர். 

  

மகா வைத்தியநாத விஜய சங்கிரகம்.

- துறையாதீனத்தில் பதினாறாம் பட்டத்தில் தலைவராக வீற்றிருந்து 
அவர் இயற்றிய செயல்களுள் அம்மடத்தைக் கலைமகள் களி 
நடஞ்செய்யும் இடமாக ஆக்கியது ஒன்றாகும். அவர் 

காலத்தில் தமிழ்ப்புலவர்களும் வடமொழி வித்துவான்களும் 

சங்கீத வித்துவான் ௧ளும் அந்த மடத்திற்கு வந்துவந்து தங்கள் 

ஆற்றல்களைப் புலப்படுத்தி ஆதரிக்கப்பெற்று ஊக்கமடைந்து மேன் 

- மேலும் வளர்ச்சி பெற்றார்கள். தமிழுலகம் முழுதும் தமது பெரும் 

புலமைத்திறத்தையும் புகழையும் நாட்டிய திரிசிரபுரம் வித்துவான் 

ஸ்ரீ மீனாட்சிசுந்தரம்பிள் கயவர்களை மகாவித்துவானாக்கி அப்புலவர் 

பெருமானுடைய சிறந்த ஆற்றல்களை உலகம் அறியச் செய்ததற்கு 

முக்கிய காரணமாக இருந்தவர் ஸ்ரீ சுப்பிரமணிய தேசிகரே. 

அங்ஙனமே வையை வைத்தியநாதையரையும் ம௯௩ வைத்திய 

நாதையராக்கி என்றும் அச்சிறப்புப்பெயருடன் வழங்கும்படி 

செய்வித்தவரும் அவரே. அவர் அன்புடன் அளித்த அப்பெயர் 
இன்றும் தமிழ்நாட்டாருடைய நாவில் மலர்ந்து விளங்குகின்றது. 

வைத்தியநாதையர் அந்தப்பட்டத்தைப் பெற்ற காலம் 

அவருடைய பன்னிரண்டாவது பிராயமாகும். அக்காலத்தில் மேற் 

கூறிய சுப்பிரமணிய தேசிகர் சின்னப்பண்டார சன்னிதியாக 

இருந்தார். அப்போது அந்த ஆதீனத்தின் பெரியபட்டத்தில் 

விளங்கியவர் wh அம்பலவாண தேசிகரென்பவர். திருவாடுதுறை 

ஆதீனத்துக்குரிய முக்கிய ஸ்தானங்களுள் ஒன்றும் சின்னப் 

பட்டத்திற்குரிய தலைமையிடமுமாகிய ஃஈகல்லிடைக்குறிச்சி மடத் 

_ தில் சுப்பிரமணிய தேசிகர் தம்முடைய சின்னப்பட்டத்தில் பெரும் 

பாலும் இருந்து வந்தார். அவர் இருந்து வந்த காலங்களிலெல்லாம் 

அவ்விடத்தில்: வித்துவான்௧ளுடைய கலையாரவாரமும் பிரபுக் 

களுடைய சல்லாபங்களும் நிறைந்திருந்தன , திருவன நீதபுரத்திற்குச் 
சென்று ஸம்மானம் பெறும் வித்துவான்்௧ள் அங்கும்வந்து பரிசு 

பெற்றுச் செல்வார்கள். அக்காலத்தில் சுப்பிரமணிய தேசிகரால் 

ஆதரிக்கப் பெற்ற சங்கீத வித்துவான் ௧ளுள் சிவகங்கை வித்து 

வானாகிய பெரிய வைத்தியநாதையரும், சின்னவைத்தியநாதை 

யரும் சிறந்தவர்கள். சின்னவைத்தியநாதையர், பெரியவைத்திய 

நாதையருக்கு அடுத்தபடியாக நினை க்கப்படுபவர், அவர்களிடத்தில் 

தேசிகருக்கு மிக்க அன்புண்டு, அவர்களும் அடிக்கடி தேசிகர் 

பால் வந்து பாடி ஸம்மானம் பெற்றுச் செல்வார்கள். 

  

8%இது திருநெல்வேலி ஜில்லா, அம்பாசமுத்திரம் தாலூகாவிலுள்ளது.

அதனை யறிந்த தேசிகர் குருபூஜைக்காக வந்திருந்த பல 
வித்துவான்்௧களின் முன்னிலையில்வையை வைத்தியநாதையருடைய 

ஆற்றலைக்காட்டச்செய்து சிறப்பிக்க வேண்டுமென்று எண்ணினார்; 

பலர் கூடும் சமயம் வேறொன்று வாய்ப்பது அரிதாதலின் வைத்திய 

நாதையருடைய உண்மை மதிப்பை வித்துவான்களும் அவர்கள் 

மூலமாக மற்றவர்களும் அறியும்படி செய்வதற்கு அதுவே ஏற்ற 

சமயமென்று நிச்சயித்தார்; வந்திருந்த வித்துவான்களுட் சிறந்த 

வர்களாகிய பெரிய வைத்தியநாதையர், சின்ன வைத்தியநாதைய 

ரென்னும் இருவரோடும் வைத்தியநாதையரைப் பாடச் செய்தால் 

இந்த இளைய வித்துவான், அவர்களுக்கு இகசாயா வித்துவானாக 

இருத்தலை யாவரும் அறிந்துகொள்ளக் கூடுமென்று நினைத்தார். 

அப்பொழுது அங்கே தமிழில் அரிய புலமையும் வடமொழியிலும் 

இசையிலும் நல்ல பயிற்சியும் உடையவரும், ஆதீனவித்துவானும், 

தேசிகருடைய தமிழ் ஆசிரியரும், அவரால் நன்கு மதித்து மரி 

யாரதையோடு உபசரிக்கப் பெற்றவருமாகிய தாண்டவராயத் தம் 

பிரானென்பவர் உடனிருந்தார். அவர்பால் தேசிகர் தம் கருத்தை 

அறிவித்தனர். அவர் அது. மிகவும் பொருத்தமானதென்று , 

கூறினர். பின்பு தேசிகருடைய கட்டசயின்படி அவர் வைத்திய 

நாதையரை அணுகி, “பெரிய வைத்தியநாதையர் சின்ன வைத் 

தியநாதையரென்னும் இருவருடனும் உங்ககாப் பாடச்செய்ய 

வேண்டுமென்பது சந்நிதானத்தின் திருவுள்ளம். அவர்களுடைய 

திருவுள்ளக் கருத்து அளவற்ற அரிய பயன்களைத் தருவதாகவே 

இருக்கும், நீங்கள் அஞ்சாமற் பாடுவீர்களா?”” என்று கேட்டார். 

வைத்தியநாதையர், 3:*நாங்கள் அவர்களைவிட மிக்க இளைஞர் 

களாயினும். சிவபெருமான் . திருவருளால் எங்களால் இயன்ற 

வரையில் பாடுவோம். இறைவன் திருவருளும் சந்நிதானத்தின் 

பேரன்பும் எங்களுக்குத் துணையாக இருக்கும்பொழுது நாங்கள் 

, அஞ்சுவதற்குக் காரணமே இல்லை?” என்று கூறி, 

(திருச்சிற்றம்பலம்) 
34மானினேர்விழி மாதராய்வழு திக்குமாபெருந் தேவிகேள் 

பானல்வாயொரு பாலனீங்கிவ னென்றுநீபரி வெய்திடேல் 

  

1. மகாவித்துவான் ஸ்ரீ மீனாட்சி சுந்தரம்பிள்ளையவர்களை ஆதீனவித்துவா 

னாக்கியதற்கு முக்கிய காரணமாக இருந்தவர் இவரே, 

2. வைத்தியநாதையர் பேசும்பொழுது தம்முடைய தமையனாரையும் உளப்படுத்திக் 

கொண்டே பேசுவார்: அவரும் அங்ஙனமே பேசிவருவார். 

8. இது சைனரை வெல்ல இயலுமாவென்றஞ்சிய மவங்கையர்க்கரசியாரை 

நோக்கி ஞானசம்பந்தர் அருளிச்செய்தது. ்

. பின்பு. தாண்டவராயத் தம்பிரான், “சின்ன வைத்தியநாதை 

யரையும் வையை வைத்தியநாதையரையும் ஒருங்கே பாடும்படி 

சொல்லலாமா??? என்று பெரிய வைத்தியநாதையரைக் கேட்டனர். 

அவர், “அப்படியே செய்யலாம்?” என்றார். “பாடுங்காலத்தில் 

குற்றம் யாரிடமேனும் காணப்படின் அதனை மற்றவர் எடுத்துக் 
கூறலாம்?” என்று தாண்டவராயத் தம்பிரான் கூறினார். நாட்டை 

முதலிய கனராகங்களை இருவரும் தனித்தனியே  பாடிவந்தனர். . 

இடையே ஒரு சமயத்தில் சின்ன வைத்தியநாதையர் பாடுவதில் 

பிழையிருப்பதை வையை வைத்தியநாதையர் உணர்ந்து, “*இந்த 

ராகத்திற்கு இந்த ஸ்வரம் வர்ஜ்யம்:”? என்றார். சின்ன வைத்திய 

நாதையர் ““நான் சரியாகவே பாடினேன்?” என்றார். மத்தியஸ்த 

ராகிய சின்னையா பாகவதர் மீண்டும் அவரைப் பாடச்செய்து 

அவர் பாடியபடி அதனைத் தம் வீணையில் வாசித்துக் காட்டினார்; 

அப்பொழுது அது பிழையென்பது எல்லோருக்கும் தெளிவாக . 

விளங்கியது. வையை வைத்தியநாதையர் கூறியது சரியென்பதை 

யாவரும் உடனே அறிந்தனர். 

பிறகு வையை வைத்தியநாதையர் தனியேபாடி வந்தார். 

அப்பொழுது அவர் பல வகையான ஆற்றல்களை வெளிப்படுத் 

தினார். 1“அனுமந்தரம் முதல் தொடங்கி மந்தரம், மத்திமம், தாரம் 

என்னும் மூன்று ஸ்தானங்களையும் மும்முறை மேன்மேலேற்றி 

வீணையில் விரல் நடப்பதுபோல் குரலை நடாத்தி அவ்வாறே 

அவரோகணமுூுறையாகச் சிரல் வீழ்ச்சிபோற் குரலை இறக்கிப்? 

பாடிக்காட்டினார். அவருடைய இசை அன்று வெற்றி உணர்ச்சி 

யோடு விளங்கியது. அவர் பாடப்பாட அந்தச் சபையோரெல் 

லாம் ஆச்சரியமுற்றுச் சித்திரப்பாவைகளைப் போல் ஆகிவிட்டனர். 

பெரிய வைத்தியநாதையருக்கு அப்பொழுதுதான் உருவத்தின் 

சிறுமைகண்டு தாம் அவமதித்தது பிழையென்பது மனத்திற்பட் 
டது; வையை வைத்தியநாதையருடைய இசையில் மனம் உருகித் 

தம்மையே மறந்தனர். அதில் ஈடுபட்டுச் சிரச்கம்பம் செய்தார்: 

இடையிடையே, “பேஷ்! பேஷ்!” என்று கூறினார். பகைவர்களும் 

மதிக்கும் வீரமே சிறந்த வீரமென்று பெரியோர் கூறுவதுண்டு. 

அத்தகைய வீரம் சங்கீதக்கலையில் வையை வைத்தியநாதையர் 

பால் இருந்தமை அன்று வெளிப்பட்டது. : 

  

1. மகாவைத்தியநாத விஜயசங்கிரகம்.

சுப்பிரமணியதேசிகர் வையை வைத்தியநாதையரை நோக்கி 

“இன்று இவ்வளவு பெரியோர்கள் முன்னிலையில் உங்களுடைய 

அரிய ஆற்றல்களை வியந்ததற்கு அறிகுறியாக மக வைத்திய 

நாதையர் என்னும் பெயரைத் திருவருளை முன்னிட்டு உங்களுக்கு 

வழங்குகிறோம். உங்களுடைய ஆற்றல் நாள்தோறும் வளரும் 

வண்ணம் ஸ்ரீ நடராஜமூர்த்தி திருவருள் பாலிக்கவேண்டும்!”* 

என்று சொல்லி உயர்ந்த ஸம்மானங்களை வழங்கினார். சபையில் 

இருந்த ஒவ்வொருவரும் தத்தமக்கு அந்தக்கெளரவம் கிடைத்த 

தாகவே எண்ணி மகிழ்ந்தனர். தேசிகர் அப்பொழுது கல்லிழைத்த 

தோடாக்ககசா மகா வைத்தியநாதையர் கைகளில் அணி 

வித்தார். 

பாராட்டுப் பாட்டுக்கள் 

அப்பொழுது தாண்டவராயத் தம்பிரான் தம்முடைய மகிழ்ச்சி 

யைப் புலப்படுத்தி இரண்டு செய்யுட்களை இயற்றிக் கூறிப் 

பாராட்டினார். அவை வருமாறு?-- 

(கட்டளைக் கலித்துறை) 

1, “வையை வயித்திய நாத மறையவன் வாய்மலரும் 

துய்யசங் கீதச் சுவையமு தார்ந்திடிற் றுங்கவிண்ணோர் 

பையர வார்த்துப் பருவரை நட்டுமுன் பாற்கடலைக் 

கைகள் வருந்தக் கடையப் பெறாரென்பர் கற்றவரே”? 

2. “கற்றுத் திகழும் வயித்திய நாதக் கவின்மறையோன் 

கொற்றத்தி னாற்களி கூர்ந்திசை பாடுமிக் கொள்கைதனை 

முற்றத் துறந்த முனிவருங் கேட்க முயல்வரென்றால் 

மற்றத் துறையினர்க் குண்டாகும் வேட்கைக்கு 
மட்டுளதே”? 

இந்த இரண்டு செய்யுட்களையும் சொல்லி மிக. விரிவாக 
இவற்றின் பொருளை எடுத்து அவர் பிரசங்கம் செய்தார். 

பிற்காலத்தில் மகா வைத்தியநாதையருக்கு இந்தப் பட்டத்தை 

யளித்த வரலாற்றை ஸ்ரீ சுப்பிரமணியதேசிகர்பால் நான் கேட்டிருக் 

கிறேன். மேலே உள்ள செய்யுட்களைச் சொல்லிவிட்டுப் பிரசங்கம் 

செய்தபொழுது பதசாரமாகத் தாண்டவராயத்தம்பிரான் தல் 

ரென்று தேசிகர் கூறியவற்றுள் சில வருமாறு:-- .. :

மகா வைத்தியநாதையர் சுப்பிரமணிய தேசிகருடன் கல் 

விடைக்குறிச்சி சென்று பின்னும் சில காலம் இருந்து பின்பு 

விடைபெற்றுத் தம்மூர் சென்றனர். அடிக்கடி வந்துபோகவேண்டு 

மென்று தேசிகர் விரும்பியபடி இடையிடையே வந்து வந்து பாடி 
அவரை மகிழ்வித்து வந்தார். 

சிவகதை செய்தல் 

இளமையிலிருந்தே மகா வைத்தியநாதையர் சிவபக்தி வாய்ந்த 

வராக விளங்கினார்; தம்முடைய தந்தையாரிடம் பஞ்சாட்சர 

உபதேசம் பெற்றுக் கொண்டார்; பெரிய புராணத்தைப் படித்து 

நாயன்மார்களுடைய இயல்புககா அறிந்து உருகுதலும் சிவபிரானு 

டைய பேரருளை நினைந்து நினைந்து இன்புறுதலும் தேவார திரு 
வாசகங்களை இசையுடன் ஓதி மகிழ்ந்து பிறரை மகிழ்வித்தலும் 

ஆகிய செயல்கள் அவர்பால் மேன் மேலும் வளர்ச்சியுற்று வந்தன. 

அதிவர்ணாசிரமியும் சூதசம்ஹிதை முதலியவற்றைப் பிரசங்கம் 

செய்து யாவருக்கும் சிவபக்தியை வளரச் செய்தவரும் ஏகருத்தி 

ராட்சதாரணம் செய்துகொள்ளும் வழக்கத்தைப் பலர்பால் உண் 

டாக்கியவரும் ஆகிய கோடக நல்லூர் ஃசுந்தரஸ்வாமிகள் என்ப 

வரிடம் வேறு சில மந்திரோபதேசம் பெற்றனர்; அன்றியும் வட 

மொழி நூல்களை அவரிடம் பாடங்கேட்டனர்; வடமொழிச் சைவ 

நூல்களில் நல்ல அறிவுடையவராகிய அவர்பால், சதுர்வேத 

தாத்பர்ய சங்கிரகம், சிவதத்வ விவேகம், சூதசம்ஹிதை முதலிய 

நூல்ககாயும் கேட்டு ஆராய்நீது தெளிந்தனர். பின்பு பழமாதகரிச் 

சுந்தர சாஸ்திரிகள், திருவையாறு பாலகிருஷ்ண சாஸ்திரிகள் 

முதலிய வடமொழி வித்துவான் ௧ளிடம் பல சைவநூல்களைப் பாடங் 

கேட்டார். அதனால் வடமொழி நூல்களிலும் சைவ சம்பந்தமான 

விஷயங்களிலும் மகா வைத்தியநாதையர் நல்ல பயிற்சியை அடைந் 

தனர். தமிழ், வடமொழி, சங்கீதம் என்பவற்றில் தாம் அடைந் 
திருந்த பயிற்சியினால் அவர் சிவகதைகளை உபந்நியாசம் செய்யத் 

தொடங்கினார்; உண்மைச் சிவபக்தி அமைந்த உள்ளமும், எதையும் 
இனிமையாக எடுத்துக்கூறி விளக்கும் சொல்வன்மையும், யாவரை 

யும் மகிழ்விக்கும் இன்னிசை யாற்றலும், நல்லறிவும் ஒருங்கு 

வாய்ந்த அவருடைய சிவகதாங் பிரசங்கத்தின் இனிமை யாவர் 

மனத்தையும் கவர்ந்தது. தமிழ்நாட்டார் அவருடைய சங்கீதத் 

தோடு சிவகதையையும் கேட்டு அனுபவித்து மகிழ்ந்தனர். ் 

*இவர் “மனோன்மணீயம்” என்னும் நூலின் ஆசிரியராகிய திருவனந்தபுரம் சுந்தரம் 

பிள்ளை முதலியவர்களின் குரு ஆவர்,

உடனிருந்த மகா வைத்தியநாதையரும் அவருடைய தமையனா 

ரும் பலவகையான ஆபரண அலங்காரத்துடன் அருகில் இருத்தலைக் 

கண்டனர். சாதுரியமாகவும் மிக்க தைரியமாகவும் பேசுவதில் 

வல்லவராகிய தியாகராஜ சாஸ்திரிகள் தேசிகரிடம் கையுறையாக 

ஒரு தேங்காய் அளிக்கும்பொழுது வழக்கப்படி ஒரு சுலோகம் 

சொன்னார். அன்று அவர் கூறிய சுலோகம் அவருடைய உட் 

கருத்தை வெளிப்படுத்தியது. அது குவலயான நீதமென்னும் அலங் 

கார சாஸ்திரத்தில் உள்ளது; **% முன்பு நாம் இருவரும் ஒருயிர் 

ஈருடலாகப் பயின்றோம்; பின்பு பிரியன் பிரியை என்னும் முறையில் 

இருந்தோம்; இப்பொழுது கணவன் மனைவி என ஆஸோம். இனி, 

சில நாட்களில் எங்ஙனம் ஆவோமோ/!”? என்று ஒரு தலைவி 

தலைவனை நோக்கிக் கூறுவதாக அமைந்தது அது. வரவர அன்பு 

குறைவதை அச்சுலோகம் சுட்டுகிறது. அதனைக்கேட்டு, குறிப்பறி 

வதில் வல்லவராகிய ஸ்ரீ சுப்பிரமணிய தேசிகர் புன்னகை கொண்டு 

சாஸ்திரிககை நோக்கி, “மகா வைத்தியநாதையருக்கு நாம் செய்யும் 

மரியாதைகளை மனத்தில் வைத்துக்கொண்டு சாஸ்திரிகள் இந்தச் 

சுலோகத்தை இப்பொழுது சொன்னதாகத் தோற்றுகிறது?? 

என்ளுர். 

சாஸ்திரிகள்: ஆமாம்! இவ்வளவு சிறிய பிராயத்தினராகிய 

இவரிடம் அளவற்ற பிரியம் கொண்டிருப்பதை அறிந்து, “எங்கே 
  

ஈுகுவலயானந்தத்தில் பரியாயமென்னும் அலங்காரத்திற்கு உதாரணமாகக் காட்டப் 

பட்ட சுலோகமே இங்கே குறிப்பிக்கப் பட்டது; அது வருமாறு:-- 

ஏனாஷனாக் ள்ள என்ன் 
். அன்ரி எண் காளை: | 

ஊனி என் என் கலன் களாம் 

ள் சாராள் சோர் கட ॥ 
அதன் தமிழ் மொழி பெயர்ப்பு: 

(கட்டளைக் கலித்துறை) 

“முன்னா ளிருவரும் யாக்கையொன் ரக முயங்கினமால் 

பின்னாட் பிரியன் பிரியையென் ராயினம் பேசலுறும் . 

இந்தாட் கணவன் மனைவியென் ரயினம் எண்ணினினிச் 

சின்னாளி லெப்படி யோமன்ன வாவிங்குச் செப்புகவே.”? 

[| பாலபோ த இலக்கணம்--அணியிலக்கணம், ]

தெளிவாக வெளிப்படுத்தி ஏற்ற ராகத்தோடு சொல்லும் இவரைக் 

கந்தர்வாவதாரமென்றே சொல்லவேண்டும். இதிற் சந்தேகமே 

இல்லை?” என்று பாராட்டினார். பின்பு மகா வைத்தியநாதையர் 

வேறு சில சுலோகங்களைச் சொல்லி அவற்றின் பொருளையும் கூறி 
னார். பிறருக்கு எளிதில் விளங்கும்வண்ணம் அழகாகச் சுலோகங் 
களின் கருத்தைச் சொல்வதைக் கேட்ட சாஸ்திரிகள் பின்னும் 
சந்தோஷமடைந்தார். 

sig: உண்மையான வித்வத்தை அறியும் இயல்பை 
யுடைய தாங்கள் முதலில் நினைத்த அபிப்பிராயம் நிலையாக இரா 
தென்றே. எண்ணினோம். இப்பொழுது தங்களுக்கு இவருடைய 
சக்தி தெரிந்ததைப் பற்றிச் சந்தோஷம் அடைகிறோம். இவ்வளவு 
அருமையான திறமை இவரிடம் உள்ளதென்பது யாருக்கும் பார்த்த 

வுடன் தோற்ருது. 

சாஸ்திரிகள், ““சந்நிதானம் செய்யும் காரியங்ளெல்லாம் உசித 

மானவையே என்பதை முன்னமே அறிந்திருந்தும் ஏதோ சொல்லி 

விட்டேன். இவருடைய யோக்கியதைக்கு எவ்வளவு சிறப்புச் செய் 

தாலும் தகும்”? என்று கூறிக் கொண்டாடினர். 

அக்காலமுதல் தியாகராஜ சாஸ்திரிகள் மகா வைத்தியநாதை 
யர்பால் மிக்க அன்பு பூண்டவரானார். 

பிள்ளையவர்கள் பழிக்கம் 

சுப்பிரமணிய தேசிகருடைய ஆதரவைப் பெற்ற பிறகு, திருவா 

வடுதுறையில் வருஷந்தோறும் தைமாதம் அசுவதி நட்சத்திரத்தில் 
நடை பெறும் குருபூஜைக்கு மகா வைத்தியநாதையரும் அவர் தமை 

யனாரும் தவறாமல் செல்வார்கள் . 

அக்காலத்தில் திருவாவடுதுறையில் ஆதீன கர்த்தராக 

இருந்தவர் ஸ்ரீ அம்பலவாண தேசிகர். திரிசிரபுரம் மகாவித்து 

வானும் என்னுடைய தமிழாசிரியருமாகிய ஸ்ரீமீனாட்சிசுந்தரம் பிள்ளை 

யவர்களை ஆதீனவித்துவானாக அம்பலவாண தேசிகர் நியமித்த 

வருஷத்தில் நிகழ்ந்த குருபூஜைக்கு வழக்கம்போல் மகா வைத்திய 
நாதையரும் அவர் தமையனாரும் வந்திருந்தார்கள். அவ்விருவரும் 

பிள்ளையவர்களுடைய பெருமையைப் பலர் வாயிலாகக் கேட்டிருந் 
தனர். அக்கவிஞர் கோமான் இயற்றிய சூதசங்கிதை முதலிய நூல்

மகா: பல செய்யுட்கள் பாடம் உண்டு. கோடக நல்லூர்ச் 
சுந்தரஸ்வாமிகள் எங்களை அடிக்கடி சொல்லச் சொல்லிக்கேட்டு 
மகிழ்வார்கள். அவர்கள் வடமொழிச் சூதசங்கிதையில் நல்ல 
பழக்கமுடையவர்களாதலால் இந்தப்பாடல்களைக் கேட்டு மிகவும் 
ஆச்சரியப் படுவதன்றித் தங்களையும் பாராட்டிக் கொண்டே 
யிருப்பார்கள். 

1£: இந்த நாலை நான் செய்ததாகச் சொன்னீர்களே! *அதனை 
அறிந்த தெப்படி? 

மகா: திருநெல்வேலியில் வேதாந்த நூற்பயிற்சியுடையவராக 
வுள்ள ஸ்ரீ ஐயாசாமிப்பிள்ளயவர்களும் வேறு சில வித்துவான் 
களும் இந்த உண்மையைத் தெரிவித்தார்கள். 

அப்பொழுது சுப்பிரமணிய தேசிகர் பிள்ளேயவர்களை நோக்கி, 
“bs உண்மையை நீங்கள் எவ்வளவு மறைத்தாலும் மறைவு 
படுமா? உங்கள் கவித்துவத்தையும் புகழையும் யாரால் மறைக்க 
முடியும்? சூரியனை மறைப்பதற்கு யாரால் இயலும்??? என்று 
சொல்லி மகிழ்ந்தார். 

அக்கவிஞர் பிரான் உள்ளமுவந்து மகா வைத்தியநாதையரைப் 
பார்த்து, “ஐயா! அந்தப் பாடல்கள் உங்கள் வாக்கிலிருந்து வரும் 
பொழுது தனிச்சுவையை உடையனவாக இருக்கின்றனவே. உங் 
களைப்போல் தமிழ்ப்பாடல்களை இவ்வளவு அழகாகச் சொல்பவர் 
களை இதுகாறும் கண்டிலேன். உங்களுடைய க்ஷேமத்தைக் 
குறித்துப் பரமசிவனைப் பிரார்த்திக்கிறேன். உங்களுடன் அடிக்கடி 
பழகவேண்டுமென்பது எனது விருப்பம்?” என்ருர். 

மகா வைத்தியநாதையர், “எங்களுடைய நல்வாழ்விற்குக் 

காரணம் சந்நிதானமே. அவர்களுடைய அன்பே உங்களையும் 

பார்க்கும்படி கூட்டிவைத்தது. உங்களைப் பார்த்துப் பழகிப் பாடங் 
கேட்க வேண்டுமென்று நீண்டநாளாகக் காலத்தை எதிர்பார்த் 

திருந்தோம். இன்று எங்கள் பாக்கியத்தால் அது நிறைவேறியது. 

எல்லாவற்றிற்கும் காரணம் சிவகிருபையே”” என்று கூறினார். 
  

பிள்ளையவர்கள் இயற்றிய சூத சங்கிதையும், குசேலோபாக்கியானமும் அவர் 

களுடைய மாணாக்கராகிய வல்லூர்த் தேவராச பிள்ளை இயற்றியனவாக வழங்கி 

வருகின்றன. ஆதலின் உண்மையை மகா வைத்தியநாதையர் அறிவதற்கு வழி ஏது 

என்ற ஐயம் அப்புலவர் பிரானுக்கு உண்டாயிற்று. ்

பெரிய புராணக் கீர்த்தனம் 

இராமஸ்வாமி ஐயர் தமிழ்ச் செய்யுள் இயற்றும் திறமையும் 
இசையிலக்கண வன்மையும் உடையவரா தலின் நகரத்தார்களுட் 
சில சிவநேசச் செல்வர்கள் பெரிய புராணத்தைக் கீர்த்தனமாகச் 
செய்தால் உபகாரமாக இருக்குமென்று அவரிடம் தங்கள் விருப் 

பத்தைத் தெரிவித்தனர். சிவகதை செய்வதற்கு அத்தகைய நூல் 

மிகவும் பயன் படுமென்றறிந்த இராமஸ்வாமி ஐயர் அதற்கு உடன் 

பட்டு இயற்றத்தொடங்கினார். சில மாதங்களில் பெரிய புராணக் 

கீர்த்தனம் இயற்றி நிறைவேறியவுடன் அதனை அரங்கேற்ற விரும் 

பினார். அதற்குத் திருவாவடுதுறையே ஏற்ற இடமென்று தெளிந் 
தார். ஆதலின் அங்கே சென்று, ஆதீனத்தலைவராகிய ஸ்ரீ அம்பல 
வாண தேசிகரும் மேலகரம் ஸ்ரீ சுப்பிரமணிய தேசிகரும் 

ஸ்ரீ மீனாட்சிசுந்தரம் பிள்ளையவர்கள் முதலிய வித்துவான்களும் 

வேறு பல சங்கீத வித்துவான்களும் செல்வர்களும் நிறைந்திருந்த 

சபையில் அந்நூலை அரங்கேற்றினார். மகா வைத்தியநாதையரும் 
அவர் தமையனாரும் அதிலுள்ள கீர்த்தனங்களைப் பாடும்பொழுது 
யாவரும் கேட்டு உருகினர். பெரிய புராணக் கருத்துக்கள் அழகாக 

அங்கங்கே சிவபக்தி உணர்ச்சி ததும்பம்படி அமைந்த அந்நூலின் 

இயல்பு, இசையமைப்போடு பொருந்தி மகா வைத்தியநாதையரு 

டைய இனிய வாக்கிலிருந்து வரும்போது பொன்மலர் நன்மணம் 

பெற்றதுபோல விளங்கியது. அப்பொழுது மகா வித்துவான் பிள்ளை 

யவர்கள் அந்நூலுக்குச் சிறப்புப்பாயிரமாக *ஐந்து செய்யுட்களை 

இயற்றியளித்தனர். வேறு சில வித்துவான்௧ளும் அங்ஙனமே 
இயற்றி அளித்தார்கள். அக்காலமுதல் மகா வைத்தியநாதையர் 

நாயன்மார்கள் சரித்திரத்தைக் கதைபண்ணும் பொழுது அந்நூலி 

லுள்ள கீர்த்தனங்களையே பாடிப் பொருள் கூறி யாவரையும் மகிழ் 

வித்து வந்தனர். 

பலவகை நன்மதிப்பு 

பின்பு மகா வைத்தியநாதையர் திருவாங்கூர் ஸமஸ்தானாதி 

பதியாகிய ஆயில்யம் திருநாள் மகாராஜா அவர்களால் இரண்டு 

முறையும் அவருக்குப் பின் பட்டத்தில் வீற்றிருந்த விசாகந் 

  

இவற்றை ஸ்ரீ மீனாட்சிசுந்தரம் பிள்ளையவர்கள் சரித்திரத்தின் முதற் பாகம் 

802-9-ஆம் பக்கங்களிற் காணலாம், 

௪.மு.-14

துறைக்கு வந்தனர்; அவருடன் மகா வைத்தியநாதையரும் அவரு 

டைய தமையனாரும் வேறு பலரும் வந்திருந்தனர். அக்காலத்திற்கு 

முன்பே ஸ்ரீ சுப்பிரமணிய தேசிகர் மூலம், மகா வைத்தியநாதையர் 

பட்டம் பெற்றமை, அவரது சங்கீதத்திற்மை முதலியவற்றை அறிந் 

திருந்தமையால் அவரைப் பார்க்கவேண்டுமென்னும் ஆவல் எனக்கு 

இருந்தது. அவர் ஸ்ரீ சுப்பிரமணிய தேசிகருடைய விருப்பத்தின் 

படி ஒரு நாள் வினிகை நடத்தினார். முதன் முறையாக அவருடைய 

கானத்தைக் கேட்ட எனக்கும் மற்ற அன்பர்களுக்கும் அப்பொழுது 

உண்டான இன்பத்திற்கு எல்லையேயில்லை. அச்சமயத்தில் மீனாட்சி 

சுந்தரம் பிள்ளையவர்கள் இயற்றிய நூல்களிலிருந்து பல பாடல்களை 

அவர் இசையுடன் பாடிக்காட்டினார். பிள்ளையவர்களுடைய செய் 

யுட்களில் எனக்கும் என்னோடு பயின்ற மாணவர்களுக்கும் இயல் 

பாகவே ஈடுபாடு உண்டு; ஆயினும் மகா வைத்தியநாதையருடைய 

இசையோடு கலந்து வரும்போது அச்செய்யுட்கள் மிக்க இன் 

பத்தை அளித்தன. அந்த மடத்திற்கு வரும் பல சங்கீத வித்து 

வான்களுடைய கோஷ்டியில் மகா வைத்தியநாதையர் ஒரு 

சூரியனை ப்போல் விளங்கினார். 

தமிழறிவூ 

பின் ஒரு முறை அவர் அந்த மடத்திற்கு வந்திருந்தபோது 
திருக்குற்ராலப் புராணத்தின் அச்சுப் பிரதியொன்று பிள்ளையவர் 

களுக்குக் கிடைத்தது. அந்நூலில் நெடுங்காலமாக இருந்த அன் 

பினால் பிள்ளையவர்கள் அதை உடனே படிப்பித்துக் கேட்டு 

முதலிலிருந்து பொருள்வரையறை செய்துகொண்டே சென்றார்கள். 

அவ்வப்பொழுது தத்தமக்குத் தோற்றிய அபிப்பிராயங்களை உடனி 

ருந்த மாணவர்களும் மகா வைத்தியநாதையரும் அவர் தமைய 

னாரும் சொல்லி வந்தனர். பொருளாராய்ந்து வருகையில் அப் 

புராணத்திலுள்ள சண்டிகேசுவர வணக்கமாகிய, 

(அறுசீர்க்கழி நெடிலடி யாசிரிய விருத்தம்) 

4 “தான்பிறந்த தந்தையையு மினிப்பிறக்கும் நிந்தையையும் 

தடிந்து சேயென் 

ருன்பிறங்கு மழவிடைமே லொருவரழைத் திடவிருவர் 

அயிர்ப்ப வேகிக் 
  

*சேய்-குழந்தாய்; விளி. அயிர்ப்ப-ஐயமுற. ஒருவர்-சிவபெருமான். கான்- 

வாசனை. வான்புலவர்-தேவர்கள். கடவுட்சேடத்தையும் பேற்றையும் பெற்றவனை.

விஜயஞ் செய்திருந்த பொழுது அம்மடாலயத்தைச் சிறப்பித்துப் 
பலர் பல பாடல்களை இயற்றினார்கள். அக்காலத்தில் அங்கே வந் 
திருந்த மகா வைத்தியநாதையரும் அவர் தமையனாரும் வேறு 

பலரும் பல செய்யுட்களை இயற்றிக்கூறினார்கள். அவற்றுள் மகா 
வைத்தியநாதையர் இயற்றியது வருமாறு :-- 

(அறுசீர்க்கழி நெடிலடியாசிரிய விருத்தம்) 

“மும்மையா லுலகாண்ட மூர்த்தியார் முன்செய்பணி 
முட்டும் வண்ணம் 

வெம்மையா ரோரரசால் விளைந்ததெனுஞ் சொன்மாற 
விடைநீத் தீசன் 

இம்மையார் பலவரசும் படர்பதிச்சுப் பிரமணிய 

'இறையாய் மும்மைச் 

செம்மையார் வேணுவன லிங்கன் செய் திருமடத்திற் 

நிகழ்ந்துற் ரனால்.”? 

நாயன்மார்களுடைய சரித்திரங்களிலே ஈடுபட்டிருந்த மகா 
வைத்தியநாதையர் இச்செய்யுளில் மூர்த்தி நாயனாருடைய 

வரலாற்றை அமைத்திருக்கின்றனர்., ““திருநீறு, கண்டிகை, ௪டை 

முடி என்னும் மூன்றையும் தமக்குரிய சின்னங்களாகக் கொண்டு 

பாண்டிநாட்டை ஆண்ட மூர்த்திநாயனார் செய்துவந்த சந்தனக் 

காப்புத் திருப்பணியானது தடைப்படும் வண்ணம் ஓர் அரசனால் 

நிகழ்ந்ததென்னும் பழிச்சொல் மாறும்படி, இடபவாகனத்தை நீத்து 

விட்டுச் சிவபெருமானே, பல அரசுகளும் படருகின்ற இடமாகிய 

திருவாவடுதுறையில் ஸ்ரீ சுப்பிரமணிய தேசிகராக எழுந்தருளிப் 

பின்பு மேற்கூறிய மூன்று வகைச் சின்னங்களையும் உடைய 

வேணுவனலிங்கத் தம்பிரான் இயற்றிய மடாலயத்தில் வீற்றிருந் 

தார்??? என்பது இச்செய்யுளிற் குறிக்கப்பட்ட பொருள். ஓர் 

அரசனால் துன்பம் உண்டாகியதைப் போக்கப் பல அரசர்களும் 

படரும் பதியில் வந்தாரென்பது இதன் பாலுள்ள நயம், படரும் 

கொடியரசு திருவாவடுதுறை ஸ்தல விருட்சம். ஆதலின் அர 

சென்றது இங்கே இரண்டு பொருள்யும் குறித்து நிற்கின்றது. இச் 
செய்யுளினால் மகா வைத்தியநாதையருக்குச் சுப்பிரமணிய தேசிக 

ரிடத்தில் இருந்த பேரன்பு விளங்கும்.

abs கேட்கலாமென்றும் இராமஸ்வாமி ஐயர் சொல்லி அனுப்பி 

னார். அவர்கள் மகா வைத்தியநாதையரைப் பார்த்ததனாலேயே 

ஒருவகைத் திருப்தியையும் சந்தோஷத்தையும் அடைந்து சென்றார் 

கள்; மறுநாள் வந்து அவருடைய சங்கீதத்தையும் கேட்டு இன் 

புற்றார்கள். ் ் 

“அசகுப்யட்டுக கெொ௱ண்டாயா?? 

ஒரு வருஷம் ஐப்பசி மாதத்தில் வழக்கம்போல் துலாஸ்நானத் 

திற்காக ஸ்ரீ சுப்பிரமணிய தேசிகர் திருவாவடுதுறையிலிருந்து 

மாயூரம் சென்று தெற்கு வீதியிலுள்ள கட்டளை மடத்தில்: இருந்து 

வந்தார். அங்கே நாள்தோறும் வித்துவான்கள், பிரபுக்கள் முதலி 

யோருடைய சல்லாபங்கள் இடைவிடாமல் நடக்கும். மகா 

வைத்தியநாதையர், இரட்டைப் பல்லவி சிவராமையர், கோபால 

கிருஷ்ணபாரதியார், திருவாலங்காட்டுத் தியாகராஜ சாஸ்திரிகள், 

சாத்தனூர்ப் பஞ்சுவையர் முதலிய சங்கீத வித்துவான் ௧ள் அங்கே 

வந்திருந்தனர். 

மாயூரத்தில் அக்காலத்தில் கோவிற் பாடகராக ஒரு முதிய 

அந்தணர் இருந்தார். அவர் யாரைப் பார்த்துப் பேசினாலும், 

“% அபயாம்பிகா கடாட்சம் உங்களுக்கு உண்டாகவேண்டும்:? 

என்று சொல்வார். அதனால் அவரை யாவரும், “அபயாம்பிகா 

கடாட்சம்” என்றே அழைப்பாராயினர். அவருடைய இயல்பு 

ஒரு தனிவகையைச் சேர்ந்தது. அடிக்கடி அவர் மடத்திற்கு வந்து 

போவார். வருஷத்துக்கு ஒருமுறை ஸ்ரீ சுப்பிரமணிய தேசிகர் 

அவருக்கு முக்கால் ரூபாய் ஸம்மானம் செய்வது வழக்கம். அப்படிச் 

செய்யும்பொழுதெல்லாம், “மகா வைத்திக்குக்கூட ரூபாய் பத்து 

இருபது கொடுக்கிறீர்களே? நான்மட்டும் தாழ்ந்தவனா? அந்தப் 

பையன் வரும்போது அவனை என்னோடு பாடும்படி செய்தால் 

என் யோக்யதை உங்களுக்குத் தெரியவரும்”? என்று சொல்வார். 

சுப்பிரமணிய தேசிகர் நகைத்துக் கொண்டே, **அப்படியே 

ஆகட்டும்?” என்று சொல்லியனுப்புவார். 

- முன்பு குறிப்பிட்ட வருஷத்தில் யாவரும் கூடியிருந்த சபையில் 

“அபயாம்பிகா கடாட்சம்? தற்செயலாக வந்தார்; வழக்கம்போல் 

  

3%அபயாம்பிகை மென்பது அத்தலத்து அம்பிகையின் திருநாமம்.

என்யாலுள்ள அன்பு 

நான் கும்பகோணம் காலேஜில் வேலையில் நியமிக்கப்பட்டதை 

யறிந்த மகா வைத்தியநாதையர் ஒருசமயம் கும்பகோணம் 

போயிருந்தபோது “காலேஜ்: பிரின்ஸிபால் ராவ்பஹதூர் தண்டலம் 

கோபால ராவ் அவர்களின் வீட்டிற்குச் சென்று, என்னை. நியமித் 

ததைக் குறித்து நன்றி பாராட்டி விட்டு வந்தார். அதற்குக் 
காரணம் என் தந்தையாரிடத்தில் அவருக்கு இருந்த பிரியமே 

ஆகும். கோபாலராவவர்கள் மகா வைத்தியநாதையரிடம் நன் 

மதிப்பை உடையவர்கள்? அவரைப்பற்றி, ““கேட்பவர்களஞுடைய 

மனமறிந்து பர்டும் திறமை உடையவர்”? என்று கூறிப் பாராட்டு 

வதுண்டு. 

சமயோசித அறிவு 

ஒரு சமயம் திருப்பனந்தாளுக்குச் சென்றிருந்த போது மகா 

வைத்தியநாதையரும் அவர் தமையனாரும் திருவாப்பாடி, சேய்ஞ 

லூர் என்னும் ஸ்தலங்களைத் தரிசித்துவர எண்ணினார்கள். அப் 

பொழுது அங்கே காசிமடத்துத் தலைவராக இருந்த ஸ்ரீ குமாரசாமித் 

தம்பிரானவர்கள் ஒரு வண்டி கட்டுவித்து அனுப்பினார்கள். 

நானும் உடன் சென்றேன். 

- சாலையிலிருந்து சேய்ஞலூருக்குத் திரும்பும் சமயத்தில் அந்த 
வண்டி பள்ளத்திற் சாய்ந்துவிட்டது. நாங்கள் யாவரும் கீழே 

விழுந்தோம்; உடனே எழுந்து உடம்பைத் துடைத்துக் கொண் 

டோம். அப்பொழுது மகா வைத்தியநாதையர், *புரமசிவனால் 

அளிக்கப்பட்ட முத்துச் சிவிகையில் எழுந்தருளியிருந்த திருஞான 

சம்பந்தமூர்த்தி நாயனார் இதன் எல்லைக்கு வந்தவுடன், இந்த 

ஸ்தலம் சண்டிகேசுவர நாயனார் அவதரித்த ஸ்தலமென்று இறங்கி 

நடந்து சென்றார். அதனை அறிந்திருந்தும் நாம் வண்டியில் வந்தது 
தவறென்று திருவருளே அறிவித்து விட்டது”? என்று கூறி, 

(கலிவிருத்தம்) 

“ஞானசம் பந்தரும் நாய னார்சடைத் 

தூநறுத் தொடையன்முன் சூட்டும் பிள்ளையார் 
  

* நாயனார்-சிவபெருமான். தொடையல் முன்-மாலை முதலிய சேடங்களை, பிள்ளை 

யார்-சண்டிகேசுவரர். நித்திலயானம்-முத்துப்பல்லக்கு. இழிந்து-இறங்கி,

சிரமமில்லாமல் ஸம்மானம் பெற்ற கு 

அந்தக் காலத்தில் சென்னைக்கு வந்திருந்த வேங்கடகிரி மகா : 

ராஜா மகா வைத்தியநாதையருடைய  திறமையைப்பற்றிக் கேள்வி 

யுற்று அவரைப் பார்க்க விரும்பினார். அவர் அவ்வரசர்பால் 

சென்றனர். அவ்வரசர் சங்கீத சாஸ்திரத்தில் நல்ல பயிற்சி 

உடையவர்; ஆதலின் வைத்தியநாதையருடன் அந்தச் சாஸ்திர 

விஷயமாகப் பேசிக் கொண்டிருந்தனர். அவரும் பல நூற்பயிற்சி 

யுடையவராதலின் அரசர் அவருடைய ஸம்பாஷணையால் மிக்க 

திருப்தி அடைந்தார். 

வேங்கடகிரி ஸமஸ்தானத்தில் வித்துவான்களுக்கு உத்தம 

ஸம்பாவனையாகக் கொடுக்கும் தொகை 108.ரூபாய். மகா 

வைத்தியநாதையருடைய ஞானத்தை அறிந்து மகிழ்ந்த ஸமஸ் 

தானாதிபதி உத்தம சம்மானத்தின் இரண்டு பங்காகிய 216-ரூபா 

யைக் கொடுத்து வேறு மரியாதைகளையும் செய்தார். மகா வைத் 

தியநாதையர் அங்கே வினிகையாவது சிவகதையாவது நடத்த 

வில்லை. இந்த நிகழ்ச்சியைப்பற்றிப் பின்பு ஒருகால் மகா வைத்திய 

நாதையரே, “பாட்டைக் கேட்பாரென்று எண்ணியிருந்தேன். 

சங்கீத லக்ஷணங்களைப்பற்றிப் பேசினாரே யொழியப் பாடவேண்டு 

மென்று சொல்லவேயில்லை. வேறரோரிடமாக இருந்தால் கசக்கிப் 

பிழிந்து விடுவார்கள். யாதொரு சிரமமும் இல்லாமல் உயர்ந்த 

ஸம்மானத்தை அவரிடம் பெற்றேன். இதுவும் ஓர் அதிர்ஷ்டந் 

தான்?” என்று என்னிடம் சொன்னார். 

பெரிய புரரணக் கீர்த்தனப் பிரசங்கம் 

ஒருகாலத்தில் சிவபுண்ணியச் செல்வர்களாகிய நகரத்தார் 

களுடைய ஊர்களுக்கு மகா வைத்தியநாதையர் சென்று அங்கங்கே 

பலருடைய விருப்பத்தின்படி சிவகதைபண்ணி ஸம்மானம் பெற்ற 

னர். தேவகோட்டையில் ஐந்து மாதம் இருந்து பெரிய புராணக் 
கீர்த்தனக் கதாப்பிரசங்கம் செய்து எல்லோருடைய ஆதரவையும் 

உயர்ந்த ஸம்மானங்களையும் பெற்றனர்; அன்றியும் அவர்கள் மகா 

வைத்தியநாதையருக்கு நாயன்மார்களிடத்திலிருந்த பேரன்பை 

எண்ணி அறுபத்து மூன்று நாயன்மார்களுடைய படங்களையும் 

செய்வித்து வழங்கினர். 

பாஸ்கர சேதுபதி 

இராமநாதபுரத்தில் இருந்த ஸ்ரீ பாஸ்கரசேதுபதி மன்னரவர் 

களுடைய திருமண வைபவத்திற்கு மகா வைத்தியநாதையர்

பொழுது நேர்ந்த அபத்தியத்தால் வைத்தியநாதையருக்கு மிக்க 

அசெளக்கியம் உண்டாயிற்று. எழுந்து நடக்கவும் உண்ணவும் 

இயலாமல் படுக்கையாகவே வையைச்சேரியில் இருந்து விட்டார், 

அதனை யறிந்த ஸ்ரீ சுப்பிரமணிய தேசிகர் அவருடைய தேகநிலையை 

அறிந்து வரும்படி அடிக்கடி தக்கவர்களை அனுப்பிவந்ததன்றி 

அவருடைய செளகர்யத்திற்காகப் பணமும் கொடுத்தனுப்பினார். 
அவ்வாறு கொண்டுபோய்க் கொடுத்தவர்களுள் நானும் ஒருவன். 
'பிறகு நோய் தீர்ந்து அவர் சுப்பிரமணிய தேசிகர்பால் வந்து தம் 

நன்றியறிவைப் புலப்படுத்திப் பாராட்டினார்; “என்னால் பிரயோ 

ஜனம் இல்லாத காலத்திலும் என்னை மறவாமல் ₹பால் நினைந்து 

ஊட்டும் தாயினும் சாலப் பரிந்து” என்றபடி எனக்கு வேண்டிய 

செளகரியங்களைப் பண்ணுவித்த சந்நிதானத்தின் பேரருளை நான் 
என்னவென்று சொல்வேன்??? என்று சொல்லிச் சொல்லி மனங் 

கனிந்தார். 

சுப்பிரமணிய தேசிகர் பிரிவிற்கு இரங்கிய து 

சர்வஜித்து வருஷம் மார்கழி மாதத்தில் (1888) மேலகரம் 

ஸ்ரீ சுப்பிரமணிய தேசிகர் பரிபூரணமடைந்த பொழுது, தம்மைப் 

பல வகையிலும் ஆதரித்துத் தமக்கு உண்டாகிய பெரும்புகழுக்குக் 

காரணமாக இருநீது விளங்கிய அவருடைய பிரிவாற்றாமையால் 

மிக வருந்தினார்; தம் வருத்த மிகுதியைப் புலப்படுத்திப் பாடிய 

செய்யுட்கள் சில உண்டு. அவற்றுள் ஒன்று வருமாறு: 

(தரவு கொச்சகக்கலிப்பா) 

““ஏரளித்த வடமொழிதென் மொழியளித்தா யிசையளித்தாய் 

- சீரளித்த துறைசையிற்சுப் பிரமணிய தேசிகநின் 

நாரளித்த பேரவைக்கண் மகாவைத்ய நாதனெனும் 

பேரளித்தா யெங்களைவிட் டெங்கொளித்தாய் பேசுகவே?? 

[ இசை-சங்கீதம் ; நார்-அன்பு] 

இச்செய்யுளில் அவர், தேசிகர் தமக்கு மகா வைத்தியநாதை 

யரென்னும் பெயர் வழங்கியதைப் பற்றிக் கூறியிருக்கின்றனர். 

ஸ்ரீ அம்பலவாண தேசிகர் 

ஸ்ரீ சுப்பிரமணிய தேசிகருக்குப் பிறகு திருவாவடுதுறையா 

தினத் தலைவராக வீற்றிருந்தவரும், வித்வத்ஜன பரிபாலகரும்,

